
Paramatmika Upanishad with Commentary

પારમાત્મિકોપનિષત્ સવ્યાખ્યા

મૂલમ્ ।
પ્રથમોઽનુવાકઃ ।

ૐ વિષ્ણુસ્સર્વેષામધિપતિ પરમઃ પુરાણઃ પરો લોકાનામજિતો
જિતાત્મન્ ભવતે ભવાય સ્વાહા ॥ ૧.૧॥

સુસૂક્ષ્મઃ સાર્વઃ સર્વેષામન્તરાત્મા તસ્થુઃ તસ્થુષાં જઙ્ગમો
જઙ્ગમાનાં  વિભુર્વિભૂણાં   વિભવોદ્ભવાય સ્વાહા ॥ ૧.૨॥

જ્યોતિર્વા પારમાત્મિકં સાર્વં વિશ્વં ભવં ભવાય પ્રાભૂતં
પ્રાહિણ્વન્ પરમ્પરાય સુકૃતં કૃતાય તસ્મૈ પરાય ઈશિષે સ્વાહા ॥ ૧.૩॥

ઈશો યસ્માદ્વિતતં વિતત્ય કં ધૃતં કામહૂતો જુહોતિ કકુદં
કકુચ્છિત્વા  ભૂયઃ પરાય સ્વાહા ॥ ૧.૪॥

રાયામીશો રહિતો ભરન્ત્યૈ રાં રાં વહન્ત્યાહિતઃ રાયાં પતિં  રાં
રાં ધરતે ધરિત્ર્યૈ રાં વહતોદ્વહાય સ્વાહા ॥ ૧.૫॥

યો બ્રહ્મશબ્દઃ પ્રણવઃ પ્રધાનઃ શબ્દઃ શબ્દાન્તરાત્મનિત્યો
વિયન્તઃ યત્તઃ પ્રતરન્ પ્રકામં પ્રાજાપત્યં પ્રતરન્ પ્રકુર્વન્
ભૂયો ભૂત્યૈ અચરં ચરાય સ્વાહા ॥ ૧.૬॥

યો વા ત્રિમૂર્તિઃ   પરમઃ પરશ્ચ ત્રિગુણં જુષાણઃ  સકલં વિધત્તે ।
ત્રિધા ત્રિધા વા વિદધે સમસ્તં ત્રિધા ત્રિરૂપં સકલં ધરાય સ્વાહા ॥ ૧.૭॥

યદ્વા કૃતમમૃતઞ્ચરાણાં યત્સર્વનિષ્ઠમજરં સમસ્તં
યત્પશ્યમાનમાત્માભિજુષાણમન્તસ્સુષુપ્ત્યાનભિગમ્યમાનાય  સ્વાહા ॥ ૧.૮॥

કઃ કોશમઙ્ગે  કુશલં વિધાય સાકૃતં કૃણ્વતેઽગ્ર ઇદꣳ
સુકાન્તં કકુદ્વતે તે કામચરં ચરાય સ્વાહા ॥ ૧.૯॥

યં યજ્ઞૈર્મુનયો જુષન્તિ  યં દેવાઃ પરમં પવિત્રં ભવિષ્યન્ત્યાર્તિષુ 

પ્રણતાઃ પ્રધાનાઃ યં સૂરયો જપન્તો યોગિનઃ સૂક્ષ્મૈઃ
સુપ્રદર્શનૈઃ પશ્યન્તીશ્વરાય સ્વાહા ॥ ૧.૧૦॥

દ્વિતીયોઽનુવાકઃ ।
યો વા ગવિષ્ઠઃ પરમઃ પ્રધાનઃ પદં વા યસ્ય સત્ત્વમાસીત્
યસ્યોપરિ ત્વં મુનયો ન પશ્યન્તિ તસ્મૈ મુખ્યાય વિષ્ણષેસ્વાહા ॥ ૨.૧॥

યો વા વાયુર્દ્વિગુણોઽન્તરાત્મા   સર્વેષામન્તશ્ચરતીહ વિષ્ણોઃ સ
ત્વં દેવાન્ મનુષ્યાન્ મૃતાન્ પરિસઞ્જીવસે સ્વાહા ॥ ૨.૨॥

ત્વમગ્ને ત્રિગુણો વરિષ્ઠઃ પરં બ્રહ્મ પરં જ્યોતિઃ સર્વેષાં
ત્વં પાલનાય હુતમમૃતં વહિષ્યસે સ્વાહા ॥ ૨.૩॥

ત્વં જીવસ્ત્વમાપસ્સર્વેષાં જનિતા ત્વમાહરઃ ત્વં વિષ્ણો
શ્રમાપનુદાય ચતુર્ગુણાય સ્વાહા ॥ ૨.૪॥

ભૂમેર્વિતન્વન્   પ્રતરન્પ્રકામઃ પોપૂયમાનઃ પઞ્ચભિઃ સ્વગુણૈઃ
પ્રસન્નૈસ્સર્વાણિ માં ધારયિષ્યસિ સ્વાહા ॥ ૨.૫॥

મનસ્ત્વં ભૂત્વા મનઃપ્રદોઽગ્રે ત્વત્તો ભૂતં સમ્ભાવયિષ્યસિ
સર્વેષાં કાયાનામર્હમર્હતે સ્વાહા ॥ ૨.૬॥

ત્વં બુદ્ધિર્ભૂતાનામન્તરાત્મા પુણ્યવતાં પુણ્યેષુ સજ્જમાનઃ ત્વં
બુદ્ધ્વા વિચિન્વમાનઃ પુષ્પરુપાય સ્વાહા ॥ ૨.૭॥

યઃ સૂક્ષ્માન્ સઞ્ચરમાણાન્ ભાવાભાવાન્ ભવ્યાભવ્યાન્
કુર્વન્નાત્મીયમમિતો ધુનોતિ ધુરં વહિષ્યસે સ્વાહા ॥ ૨.૮॥

યસ્યા દૌ ભયાદ્ભગવાનુત્તસ્તે સ્વયં સૂર્યસ્ય ત્વં કાલં વહમાનઃ
યસ્માત્તેજ આત્મીયં કૃત્વા  સર્વાનસ્માન્ પાલયિષ્યસિ સ્વાહા ॥ ૨.૯॥

યં ત્વં પાલનાયાભિભૂતં દેવાસ્સર્વે વિચરન્તિ તે દેવાસ્ત્વમેવ
સર્વે માયા માયૈષતે સ્વાહા ॥ ૨.૧૦॥

તૃતીયોઽનુવાકઃ ।
યસ્ત્વં ભૂત્વા પર્જન્યો બિભેતિ રન્ધ્રે પ્રજાભિરાકૃષ્યમાણઃ
સત્યં કાલં વ્રતેન પાલયન્ હ્લાદયિષ્યસે સ્વાહા ॥ ૩.૧॥

કામો ભૂત્વા પ્રજાનામન્તરાસ્થિતસ્સર્વાન્ લોકાન્હ્લાદયન્ જીવમાનઃ
સન્દર્પણાય હરયે પરાય સ્વાહા ॥ ૩.૨॥

અઙ્ગાદઙ્ગાદનુપ્રાવિશત્સર્વાન્   લોકાન્ સંરક્ષણાય યો વા વસન્ દેવો
માતરિશ્વા સ યોઽસ્માકં ભૂત્યૈ ભૂતયે સ્વાહા ॥ ૩.૩॥

યૌ મોહયન્ ભૂતાનાં સર્ગાદિરક્ષણાય યઃ સઙ્કોચઃ સઙ્કોચનાય
ભવતે સ્વાહા ॥ ૩.૪॥

યો વા દશાત્મા ઉપરિ સ્પૃશન્વા દેવાનાં જેનાતિપામુત્તરઃ
જેનાતિર્જ્યોતિષે સ્વાહા ॥ ૩.૫॥

યો બ્રહ્મા બ્રહ્મવિદામાત્મા સ્યાદાત્મચક્ષુષાં ભૂતિર્ભૂતિમતાં
સુકૃતં કૃતાય સ્વાહા ॥ ૩.૬॥

સારસ્વતો વા એષ દેવો ન હિ પારમાત્મિકઃ હયોઽભયો વા સર્વ
સન્ધુષે સ્વાહા ॥ ૩.૭॥

યો વા પરં જ્યોતિઃ પરં સન્દધાનઃ પરમાત્મા પુરુષં
સઞ્જનયિષ્યસે સ્વાહા ॥ ૩.૮॥

યો દોષશ્ચતુરશ્ચતુર્થશ્ચતુરઃ પદાર્થાન્ સર્વં લોકસ્ય
સન્દધાનસ્તે સન્તે સત્ત્વમાદધાનાય સ્વાહા ॥ ૩.૯॥

યસ્યૈતા બ્રહ્મમૂર્તયો બૃહદ્બ્રહ્માણં બ્રહ્મઆદધાનઃ યં બ્રહ્મ
બ્રહ્મગુપ્તયે પરમ્પરાય સ્વાહા ॥ ૩.૧૦॥

ચતુર્થાઽનુવાકઃ ।
વાકો વા અનુવાકો વાકં વાકં સઞ્જુપમાણઃ  દેવસ્ય સ્વં સ્વગુપ્તયે
સ્વયં જેનાતિષે જ્યોતિષે સ્વાહા ॥ ૪.૧॥

દ્વાવેતૌ પક્ષી અચરં ચરન્તૌ નાધુરં વ્યધુનીતે યશ્ચૈકં
ભુનક્તિ ભોક્યે સ્વાહા ॥ ૪.૨॥

યો વા આયુઃ પરમાત્મા ન મીઢુષઃ પારસ્થગત્પરં પરાયણઃ પરાય
લોકાનાં પરમાદધાનઃ પરમ્પરાય સ્વાહા ॥ ૪.૩॥

તેજસાં તેજસ્તેજ આદધાનઃ સત્ત્વસ્તેજસ્તેજસાં તેજસ્તેજસે સ્વાહા ॥ ૪.૪॥
સહ સમ્પાયાસ્ત્વમાશિષમાશિભૂતાભૂતમાશિષમાશિરાશીરાશિરનુભૂમિઃ
સ્વાહા ॥ ૪.૫॥

યો હ સંયોગો ધ્યાનં જુષમાણઃ  સન્ધુઃ સન્ધુક્ષણાનાં સંયોગઃ
સન્દધાનઃ પુણ્યઃ પુણ્યાનાં પુણ્યાય સ્વાહા ॥ ૪.૬॥

સહસ્રં વા યસ્ય વૈ વિતાનમાદધાનઃ સહસ્રં વા આશિષઃ સહસ્રં
યસ્ય વૈ સાસિકાઃ સહસ્રં સહસ્રાય સ્વાહા ॥ ૪.૭॥

સ્વાતીકા ગુપ્તયો ગુપ્તિઃ સત્ત્વં સત્ત્વાનાં (સત્યં સત્યાનાં)
સાત્વમ્પદં તત્સત્ત્વં સત્ત્વમાસીત્ સાત્ત્વં સાત્ત્વં વૈ

સત્ત્વમાદધાનાય સ્વાહા ॥ ૪.૮॥
સત્ત્વં વા ઉદ્રેકમાસીદ્યત્સત્ત્વમુભયૌરનુગોપ્તા તત્સત્યં
સત્યમ્પદાય સત્યાય સ્વાહા ॥ ૪.૯॥

સત્યો જેનાતિ સત્યાન્તરાત્મા સત્યોદ્યોગઃ સત્યઃ સત્કર્મા સત્યં સત્યં
વિતાનમાસીત્સત્યં સત્યાય સ્વાહા ॥ ૪.૧૦॥

પઞ્ચમોઽનુવાકઃ ।
સત્યઃ સત્યં પુણ્યમાસીત્પુણ્યો વા દૈવિકં સત્યં સત્ત્વમાર્ષં
સત્યં સત્ત્વં સત્પથાય સ્વાહા ॥ ૫.૧॥

સત્યો જ્યોતિઃ સત્ત્વં પ્રાણાઃ સત્ત્વાધારાઃ સત્ત્વં સંયાનાઃ સત્યઃ
સત્ત્વં પ્રકાશં જ્યોતિષે સ્વાહા ॥ ૫.૨॥

કામીમુમામીશિષમીશિષાણાં તત્સત્યં સત્યરૂપં સત્યં સત્યાય
સન્દધાનાય સ્વાહા ॥ ૫.૩॥

અરિણિર્વા આરન્દ આવારન્દ આરન્દોઽયમાનન્દતે મારન્દમીશિષે સ્વાહા ॥ ૫.૪॥
યત્સત્યં વા વિષ્ણુરુદ્યોગઃ સૂર્યો ગૌર્વા વિષ્ણુર્વિશત્   વિશ્વં
વિશ્વં સન્દધાનઃ તદ્વિશ્વં વિષ્ણવે વિશ્વરૂપાય સ્વાહા ॥ ૫.૫॥

તદ્ભૂર્ભૂસ્થં ભૂસ્થો વા વિશ્વરૂપસ્તદ્ભૂઃ પ્રાણઃ સઙ્ખ્યાતઃ
ભૂરાસીદ્ભૂરસિ ભુવોઽસિ સુવરસિ ભૂર્ભૂતયે સ્વાહા ॥ ૫.૬॥

આપો વા અપોઽન્તરાત્મા યો વેદો વેદાનામાધારઃ વેદાન્તરાત્મા સરસો
રસસઙ્ખ્યાતો રસં રસમાસીદ્રસાય સ્વાહા ॥ ૫.૭॥

ત્રયી વા કામં ત્રયીમયં ત્રિગુણં ત્રેતાત્મકં ત્રયી વા જેનાતિઃ
ત્રિગુણં ત્રિગુણાત્મકં તસ્મૈ ત્રેતાગ્નયે ત્રિગુણાય સ્વાહા ॥ ૫.૮॥

દ્વૌ વા મુખ્યૌ મુખ્યાધારૌ સસુખૌ સાનન્દૌ સસ્મેરૌ સ્થેરયિતૌ
સાનન્દમાનન્દતે સ્વાહા ॥ ૫.૯॥

સ એકૈકઃ સાધારઃ સાધિષ્ઠાનો નાધિષ્ઠાનઃ કં કં કસ્મૈ પદે
પદે પાતઃ પાદાય પાદિતે સ્વાહા ॥ ૫.૧૦॥

ષષ્ઠોઽનુવાકઃ ।
સ્વયમાદિઃ સર્વાન્તરાત્મા દેવસ્ય સ્વયં ક્રીડાત્મકમવાસૃજત્ યઃ
સ્વયં લોકમવધારમવધારયન્ સ્વાહા ॥ ૬.૧॥

યઃ સ્વયં સૃષ્ટમાત્મના ગુપ્તમનુસન્દિતાનમચરં ચરન્તં
સ્વયં ક્રીડં ક્રીડયન્ ક્રીડાન્તરમનુપ્રાવિશત્ સ્વાહા ॥ ૬.૨॥

સ્વૌજસા સર્વમાદધાતિ યઃ પાપીયાંસમનુપદમાહિંસત્   સુપુણ્યં
પુણ્યાત્મકં પુણ્યં વિતાનં દાધાર દેવાય સ્વાહા ॥ ૬.૩॥

ક્ષ્મામેકાં સલિલાવસન્નાં શ્રુત્વા સ્વનન્તીમનુ સ્વયં ભૂત્વા વરાહો
જહાર તસ્મૈ દેવાય સુકૃતાય પિત્રે સ્વાહા ॥ ૬.૪॥

યઃ કું ધરમાણઃ કું ધરતાં કું ધરતામિત્યવોચત્ તાં સાનુમન્તો
વિદધત્સ્વતેજસા તસ્મૈ દેવાય વરિષ્ઠાય વરદાય પિત્રે સ્વાહા ॥ ૬.૫॥

પૃથાં પ્રસ્ખલન્તીં  પ્રમૃજ્યામૃજાઙ્ગીં   ય ઊર્વોરુપાદધાત્
તસ્મૈ મુખ્યાય વરદાય પિત્રે સ્વાહા ॥ ૬.૬॥

લાલયન્ લાલિતકઙ્કણાઙ્ગીં   તસ્મૈ પ્રજેશાય વરદાય પિત્રે સ્વાહા ॥ ૬.૭॥
પ્રજાપતે ન ત્વદેતાન્યન્યો વિશ્વા જાતાનિ પરિતા બભૂવ યત્કામાસ્તે
જુહુમસ્તન્નો અસ્તુ વયં સ્યામ પતયો રયીણાં સ્વાહા ॥ ૬.૮॥

યો ધૂર્ધૂરં ધૂર્ધૂરં ધૂર્વરાણાં સુધૂર્ધૂરસિ ધૂર્ધૂરાણાં
ધૂરસિ ધૂર્વઙ્ગ  મે સ્વાહા ॥ ૬.૯॥

યો વાપ્યહિંસીજ્જરયા   જરન્તં તં દૈત્યમુખ્યમમૃતા-ત્મરૂપં
સુખુરં ખુરાણાં કિઞ્ચિત્સ્વનન્તં તસ્મૈ નૃસિંહાય   સુરેશપિત્રે સ્વાહા ॥ ૬.૧૦॥

સપ્તમાઽનુવાકઃ ।
સાસિષ્વસન્તં સવને સવિત્રે તસ્મૈ સુરેશાય
સુરવૃન્દકર્ત્રે સ્વાહા ॥ ૭.૧॥

યો વા નૃસિંહો   વિજયં બિભર્ષિ  સારાજિમન્તં રયિદં કવીનાં
સારાજિમન્તં સજયં સહસ્રં તસ્મૈ સુયન્ત્રે સુશેવધયે સ્વાહા ॥ ૭.૨॥

રયિઃ કકુદ્માન્ દધદ્વિનષ્ટં રયિમદ્વિધાનં તસ્મૈ કકુત્ત્રે

વિકટાય પિત્રે સ્વાહા ॥ ૭.૩॥
રાકામહꣳ સુહવાꣳ સુષ્ટુતી હુવે શ‍ૃણોતુ નઃ સુભગા વોધતુ ત્મના
સીવ્યત્વપઃ સૂ ચ્યાચ્છિદ્યમાનયા દદાતુ વીરꣳ શતદાયમુક્થ્યં સ્વાહા ॥ ૭.૪॥

વેદાહમેતં પુરુષં મહાન્તમાદિત્યવર્ણં તમસસ્તુ પારે સર્વાણિ
રૂપાણિ વિચિત્ય ધીર નામાનિ કૃત્વાઽભિવદન્  યદાસ્તે સ્વાહા ॥ ૭.૫॥

દિગ્દોષો યસ્ય વિદિશશ્ચ કર્ણૌ દ્યૌરાસ વક્ત્રમુદરં નભો
વા સાસિ વા સ્મ યા સ્વયમાપ દન્તં તસ્મૈ વરત્રે વરદાય કસ્મૈ સ્વાહા ॥ ૭.૬॥

પદ્યાસ્ય વક્ષાઃ પરમઃ સુપુણ્યઃ પદ્મા જનિત્રી પરમસ્ય વાસઃ
સૂક્ષ્મ સાવિત્રં સ્વયમાદધાનઃ સાવિત્રખ્યં પરમં સુપુણ્યં સ્વાહા ॥ ૭.૭॥

યઃ પુણ્ડરીકઃ પરમાન્તરાત્મા કમ્રાઙ્ગરૂપં  કમલં દધાર
સાસિષ્વસન્તં સરસે રસાય સ્વાહા ॥ ૭.૮॥

રયીણાં પતિં  યજતં બૃહન્તં રારાગમુક્તં ગુરું સશ્રીકં તં
રાયિરૂપં રયિભૂતભૂતં રયિમત્સુરત્રઃ સ્વાહા ॥ ૭.૯॥

રાયાં પતત્ત્રે રયિમાદધાત્રે રાયો બૃહન્તં રયિમત્સુપુણ્યં
રારાજિમન્તં રતયે રમન્તં તં બિમ્બવન્તં કકુદાય ભદ્રે સ્વાહા ॥ ૭.૧૦॥

અષ્ટમોઽનુવાકઃ ।
યત્સારભૂતં સકલં ધરિત્રીં  મોદપ્રાયેણાનુભૂતમનુવિધં સૂક્ષ્મઃ
સુરેશઃ સકલં બિભર્તિ  તસ્મૈ સુરેશાય સકલં સુપુણ્યં સ્વાહા ॥ ૮.૧॥

ફલો વા એષ લોકાનામજરો મહાત્મા વિશ્વં યઃ પાતિ
વિમલોઽમલાખ્યસ્તસ્મૈ કકુત્ત્રે વરદસ્ય પુષ્ટ્યૈ સ્વાહા ॥ ૮.૨॥

ધૂર્નો વહન્તાં રતયે રમન્તાં પ્રભૂતિમન્તસ્સમયં સુષુમ્ના અં
રાજિમન્તં સકલસ્ય ગુપ્ત્યૈ સ્વાહા ॥ ૮.૩॥

વિશ્વં બિભર્તિ  પ્રસુરોઽભૂદન્તં સંરાજવન્તં સકલં પ્રરૂઢં
સ નો વિતત્ય પ્રહિણોતુ પત્ત્રે સ્વાહા ॥ ૮.૪॥

સો વા સ્વરૂપઃ સમદૃક્ સમગ્રો વિધુદં તુદન્ યો વિદધત્પદં વા
વિયતિ પ્રકાશં બૃહતે ગુહેન તં બિમ્બવન્તં સમદં સમગ્રં સ્વાહા ॥ ૮.૫॥

ભૂર્ભુવં વા ભુવો વા સુવો વા કિઞ્ચિત્સ્વનન્તં સુષુવે સમસ્તં
સર્વસ્ય દાતારમજરં જરિત્રે સ્વાહા ॥ ૮.૬॥

6 sanskritdocuments.org



પારમાત્મિકોપનિષત્ સવ્યાખ્યા

દાક્ષાયણ્યાં પ્રસૃતં સમસ્તં સઙ્કોચયિત્વા સકલં વિતાનં
સંવાસયન્ યઃ સકલં વરિષ્ઠં તસ્મૈ પ્રજેશાય ધુરન્ધરાય સ્વાહા ॥ ૮.૭॥

આશાસ્સમસ્તાઃ પ્રતરન્નનુ તમન્તસ્તાસ્તા વસેદ્દ્યૌઃ  કમલા સમસ્તાઃ
સા મે ગૃહે સમધત્ત પુષ્ટિં  સ્વાહા ॥ ૮.૮॥

યો જઙ્ગમાનાં  સકલં વિભર્ષિ  સર્વં વિયદ્વિચરતે શક્ષ્યન્
તન્નૌકૂલે વાન્તિકેઽજસ્રં સ્વાહા ॥ ૮.૯॥

યો વા દશાનાં પ્રસૃતાઃ સમસ્તાસ્તાં તાં દધાનાસ્સમયાત્સુબીજાઃ
શબ્દાદિરીત્યૈ સ્વબલં બલાય સ્વાહા ॥ ૮.૧૦॥

નવમોઽનુવાકઃ ।
ચત્વારો દોષઃ પ્રહરન્તિ યસ્ય સર્વસ્ય ગોપ્ત્રે સુરસાય ધાન્ને
સોમસ્ય પુણ્યં રયિમત્પ્રવૃદ્ધ્યૈ સ્વાહા ॥ ૯.૧॥

વક્ષો વસત્યસ્ય વરાં વરિષ્ઠં વાકં દધાના વવૃધે સમસ્તં
તસ્મૈ વરિષ્ઠાય વરપ્રવૃદ્ધ્યઈ સ્વાહા ॥ ૯.૨॥

અણોરણીયાન્મહતો મહીયાનાત્મા ગુહાયાં નિહિતોઽસ્ય જન્તોઃ તમક્રતું
પશ્યતિ વીતશોકો ધાતુઃ પ્રસાદાન્મહિમાનમીશં સ્વાહા ॥ ૯.૩॥

વિષ્ણુર્વરિષ્ઠો વરદાનમુખ્યો યો વિશ્વર્ષીન્ ધ્યાયન્નકુર્વન્
વિશ્વં હીષદ્વિષ્ણવે યાઃ પ્રભવિષ્ણવે તા અમિતમ્ભરત્રે સ્વાહા ॥ ૯.૪॥

અબ્જોઽજુષન્તઃ  પ્રપતત્પતન્તઃ પૂમ્પૂમ્પુષન્તઃ પુનયઃ પ્રવાલઃ
કઙ્કં જનિત્રે સમતેજસં તે સ્વાહા ॥ ૯.૫॥

મામાત્મગુપ્તાં વહતે સ્વભૂત્યૈ તાં રાજિમન્તાં ધૂર્ધૂરયન્તીં
ધૂરસિ ધ્રુવાય સ્વાહા ॥ ૯.૬॥

યં ચિન્તયન્તો નિગમાન્તરૂપં યં વિશ્વરૂપં પરમાત્મપુણ્યં તં
વિન્દમાનાં સકલં વ્રજન્તીં  તં દૈવમુખ્યં સુરતં ભવાય સ્વાહા ॥ ૯.૭॥

પુણ્યાં ચ પુણ્યઃ પુરુષે પુરગ્રે તાં રાજિમન્તાં નિશિ ચોદિતાનાં
નિદધાતિ પુષ્ટયૈ હરન્ પરાય સ્વાહા ॥ ૯.૮॥

સ નો ભૂતો યો વાઽમૃતાત્મા સુપુષ્ટિમસ્મત્પિતરં પવિત્રં સ
નોઽસ્તુ ભૂત્યૈ કમલં પરાય સ્વાહા ॥ ૯.૯॥

સ એવ નિત્યં સકલાઃ સમૂર્તયઃ સુરતાસ્ત્વનન્તાસ્તે જયન્તો વિયતિ
ક્ષયાણાં તત્તત્સવિત્રે હરતે પરાય સ્વાહા ॥ ૯.૧૦॥

દશમોઽનુવાકઃ ।
યા ગૌર્વરિષ્ઠા સહ સોર્ધરિત્રી વસું વસું વૈ વસુનીહ ભદ્રા
રેરીજયન્તો રજતં રજતે સ્વાહા ॥ ૧૦.૧॥

વાયોરન્તરાત્મા વહતિ સમસ્તઃ સપુણ્યદેવેતિ સ સૂરિમુક્તઃ સૂરિઃ
સુરાણાં સુરસોઽપ્યસુદઃ સમૂહ્ય દેવા વરદાય પિત્રે સ્વાહા ॥ ૧૦.૨॥

યસ્યોપરિષ્ટાદધિતિષ્ઠદાત્મા સર્વોપરિષ્ટાત્ પરમાત્મા મુક્તં તં
વિરજં નિત્યમનુ સમ્પરાય સ્વાહા ॥ ૧૦.૩॥

તમસ્સર્વભૂતમધુનાધ્વરેણ તં સત્ત્વરૂપમનુપ્રવિસ્ય
સઙ્ક્લેશયન્  સૃષ્ટિનિમિત્તાય તસ્મૈ પરબ્રહ્મણે પરજ્યૌતિષે સ્વાહા ॥ ૧૦.૪॥

જેનાતિર્જેનાતિષાં જેનાતિરોજો વલમાહરત્સત્ત્વાત્મકં
સઞ્જેનાતિરિપ્થં તસ્મૈ સૂક્ષ્મસૂક્ષ્માય તેજસે સ્વાહા ॥ ૧૦.૫॥

સત્ત્વં સત્ત્વાત્મકં વા રજો રજસઆત્મકસ્તમસ્તમસઆધારઃ
સાકૃતં નિરીશ્વરમીશ્વરાય સ્વાહા ॥ ૧૦.૬॥

અનિર્ભિણ્ણં   યસ્યેદમાસીદુદકાત્મકં
યસ્યોદાવોઽયનુથમુચ્ચરુચ્ચૈરુગાય સ્વાહા ॥ ૧૦.૭॥

યસ્યેચ્છા લોકે વા પ્રજાયતિર્લોકે યસ્મૈ વાસિ તસ્મૈ વાસીત્
યદ્વાસ્સઞ્જાતં (?) યત્સર્વમીશમાશિષે સ્વાહા ॥ ૧૦.૮॥

ઇતિ પારમાત્મિકોપનિષત્ સમાપ્તા ।

પ્રથમોઽનુવાકઃ સવ્યાખ્યા

ૐ વિષ્ણુસ્સર્વેષામધિપતિ પરમઃ પુરાણઃ પરો લોકાનામજિતો જિતાત્મન્ ભવતે ભવાય
સ્વાહા ॥ ૧.૧॥

યઃ સર્વલોકૈરપિ વન્દનીયઃ સ્મૃતિં  શુભાં યચ્છતિ યો નરાણામ્ ।
તસ્મૈ નમો યઃ કુલદૈવતં નરઃ સ રાઘવો મે હૃદિ સન્નિધત્તામ્ ॥
શ્રીલક્ષ્મીવલ્લભાદ્યાં તાં વિખનોમુનિમધ્યમામ્ ।
અસ્મદાચાર્યપર્યન્તાં વન્દે ગુરુપરમ્પરામ્ ॥
શ્રીવિષ્ણુમાનસાજ્જાતો વિષ્ણ્વાગમવિશારદઃ ।
તં વન્દે સૂત્રકર્તારં વૈષ્ણવ વિખનોમુનિમ્ ॥

વ્યાપ્નોતીતિ વિષ્ણુઃ સર્વવ્યાપક ઇત્યર્થઃ ॥
યચ્ચ કિઞ્ચિજ્જગત્સર્વે દૃશ્યતે શ્રૂયતેઽપિ વા ।
અન્તર્બહિશ્ચ તત્સર્વ વ્યાપ્ય નારાયણઃ સ્થિતઃ ॥ ઇતિ શ્રુતેઃ ।
વિશ્વવ્યાપનશીલત્વાદ્વિષ્ણુરિત્યુચ્યતે બુધૈઃ ॥ ઇતિ ॥

નન્વાદૌ તાવત્ પરબ્રહ્મપરઞ્જ્યોતિપરતત્ત્વપરમાત્માદિશબ્દા વિદ્યન્તે ।
ચત્વારઃ પારમાત્મિકં ભવતિ ।
ઉપક્રમોપસંહારાવભ્યાસોઽપૂર્વતાફલમ્ ।
અર્થવાદોપપત્તી ચ લિઙ્ગં  તાત્પર્યનિર્ણયે ॥

ઇતિ વચનાત્ ત્રયાણાં પારમાત્મિકત્વમિતિ ચેદુચ્યતે ॥
અષ્ટાક્ષરશ્ચ યો મન્ત્રો દ્વાદશાક્ષર એવ ચ ।
ષડક્ષરશ્ચ યો મન્ત્રો વિષ્ણોરમિતતેજસઃ ॥
એતે મન્ત્રાઃ પ્રધાનાસ્તુ વૈદિકાઃ પ્રણવૈર્યુતાઃ ।
પ્રણવેન વિહીનાસ્તુ તાન્ત્રિકા એવ કીર્તિતાઃ   ॥

ઇતિ ભગવન્મન્ત્રેષ્વવવ્યાપકમન્ત્રાપેક્ષયા વ્યાપકમન્ત્રાઃ પ્રધાનાઃ । વ્યાપકમન્ત્રેષુ ચ અષ્ટાક્ષરષડક્ષરૌ । અષ્ટાક્ષરેણ
પ્રતિપાદ્યો નારાયણઃ । ષડક્ષરેણ પ્રતિપાદ્યો વિષ્ણુઃ । પ્રધાનભૂતનારાયણ-વિષ્ણુશબ્દાભ્યાં વાસુદેવાદિશબ્દૈશ્ચ
ઉત્તરત્ર પ્રતિપાદ્યૈઃ પરબ્રહ્મપરઞ્જ્યોતિઃપરન્તત્ત્વપરમાત્માદિશબ્દૈઃ પર્યાયવાચકૈશ્ચ ક્રિયાકણ્ડત્વાદ્દુઃખિત  એવ
વિષ્ણુશબ્દપ્રયોગઃ ॥
કિઞ્ચ-
વિપ્ણોરંશસ્તુ પુરુષઃ”ઇતિ દૈવિકવ્યૂહભૂતસ્યપુરુષસ્યમાનુષવ્યૂહભૂતસ્યવાસુદેવસ્યમૂલભૂતત્વાદ્વિષ્ણુશબ્બગ્રહણમ્
। યદ્વા—સર્વમન્ત્રા અપિ પરબ્રહ્મપરઞ્જ્યોતિઃપરન્તત્ત્વપરમાત્માદિશબ્દપ્રયોગાત્ અદ્વારકત્વેન સદ્વારકત્વેન
ભગવલ્લીલાપ્રતિપાદકત્વાત્ ભગવત્પ્રાદુર્ભાવા-વિર્ભાવલીલાપ્રતિપાદકત્વાદ્વા સર્વેષામધિપતિઃ સર્વેષાં
બ્રહ્મરુદ્રાદીનાં નિત્યમુક્તા ....સર્વશબ્દસ્યસઙ્કોચાભાવાત્ ....ચેતનાચેતન-વર્ગાણામણ્ડાદ્બહિર્ભૂતાનામપ્યધિપતિનિ
.... “પતિં  વિશ્વસ્યા-ત્મેશ્વરમ્” ઇતિ શ્રુતેઃ ॥
શ્વેતાશ્વતરે-

પતિં  પતીનાં પરમં પરસ્તાદ્વિદામ દેવં ભુવનેશમીડ્યમ્ ।
બ્રહ્માદિદેવસઙ્ઘેષુ  સ એવ પુરુષોત્તમઃ ।
સ્ત્રીપ્રાયમિતરત્ સર્વ જગદ્બ્રહ્મપુરસ્સરમ્ ॥ ઇતિ ॥

પરમઃ પરિ ન માસ્મેતિ પરમઃ સમાભ્યધિકરહિતઃ । યદ્વા ઉત્કૃષ્ટઃ પુરાણઃ અનાદિઃ પરો લોકાનામ્ ।
એકતો વા જગત્સર્વમેકતો વા જનાર્દનઃ ।
સારતો જગતઃ કૃત્સ્યાદતિરિક્તો  જનાર્દનઃ ॥ ઇતિ ॥

અજિતઃ જેતુમશક્યઃ બ્રહ્મરુદ્રાદિભિર્દેવદાનવયક્ષરાક્ષસાદિતઃ રહિતઃ
ઇત્યર્થઃ ।
યદ્વા-

યતો વાચો નિવર્તન્તે અપ્રાપ્ય મનસા સહ ।
ઇતિ શ્રુતેરવાઙ્મનસો ગોચરત્વાત્ યોગિભિરપ્યજિતઃ ॥

નારસિંહપુરાણે  -
હિરણ્યકશિપોસ્ત્રસ્તાન્ સેન્દ્રાન્ દેવાન્ બૃહસ્પતિઃ ।
ક્ષીરોદસ્યાન્તરં ગત્વા સ્તૂયતાં તત્ર કેશવઃ ।
યુષ્માભિઃ સંસ્તુતો વિષ્ણુઃ પ્રસન્નો ભવતિ ક્ષણાત્ ॥
ઇત્યારભ્ય હિરણ્યવધાનન્તરમ્ ।
તસ્ય કોપાભિભૂતસ્ય નૃસિંહસ્ય   જગત્પતેઃ ।
દૃષ્ટ્વા ભયાનકં રૂપં તત્રસુર્દેવદાનવાઃ ॥

ઇત્યારભ્ય શરભનિર્માણાદિકં પ્રતિપાદ્યતે । તતસ્તસ્ય ભવાનીશ .... ણ્ડસ્થાનમયાચત ।
પૃષ્ઠભાગે ચતુર્વક્ત્રં તસ્ય રુદ્રો ન્યવેશયત્ ।
સોમસૂર્યૌ નયનયોર્મારુતં પક્ષયોર્દ્વયોઃ ॥

પાદેષુ ભૂચરાન્ સર્વાન્ શિવસ્તસ્ય ન્યવેશયત્
એવં નિર્માય શરભં ભવઃ પ્રમથનાયકઃ ॥

સસર્જ નરસિંહં   તં સમુદ્દિશ્ય ભયાનકમ્ ।
તતઃ ક્ષણેન શરભો નાદપૂરિતદિઙ્મુખઃ ॥
અભ્યાશભગમદ્વિષ્ણોઃ નિનદન્ભૈરવસ્વનમ્ ।
તમભ્યાશગતં દૃષ્ટ્વા નૃસિંહઃ   શરભં રુષા ।
જઘાન નિશિતૈરુગ્રૈસ્તીક્ષ્ણૈર્નખવરાયુધૈઃ ॥
નિહતે શરભે તસ્મિન્ રૌદ્રે મધુનિઘાતિના ।
તુષ્ટુવુઃ પુણ્ડરીકાક્ષં દેવા દેવર્ષયસ્તથા ॥ ઇતિ ॥

ભવાય રુદ્રાય અજિતઃ જિતાર્તભક્તૈઃ જિતાત્મન્,
અહં ભક્તપરાધીનો હ્યસ્વતન્ત્ર ઇવ દ્વિજઃ ॥
ઇતિ વચનાત્,
ભક્ત્યા ત્વનન્યયા શક્ય અહમેવંવિધોઽર્જુન  ।
ઇતિ ભગવદ્વચનાચ્ચ ।
યદ્વા-પરશુરામમન્તરત્વાત્ રામભદ્રેણ જિતાત્મન્ । યદ્વા—
સ્વભક્તસ્ય ભીષ્મસ્ય પ્રતિજ્ઞાપરિપાલનાર્થે જગદ્રક્ષણાર્થ ચ ભવાય ઉત્પન્નાય ભવતે તુભ્યં સ્વાહા ।
સ્વાહાસ્વધાવષડ્વૌષણ્ણમઃપર્યાયવાચકાઃ ।
ભારતે -

ઓમિતિ બ્રહ્મણો યોનિર્નમઃસ્વાહાસ્વધાવષટ્ ।
યસ્યૈતાનિ પ્રયુજ્યન્તે યથાશક્તિ કૃતાન્યપિ ॥
ન તસ્ય ત્રિષુ લોકેષુ પરં લોકેષુ સંવિદુઃ ।
ઇતિ વેદા વદન્તિ સ્મ વૃદ્ધાશ્ચ પરમર્ષયઃ ॥
સ્વધા નમ ઇતિ .... વષટ્કારોતિ ચ (?) ।
નમઃશબ્દપ્રધાનાદ્વા સ્વાહાશબ્દ ઇવેતિ તુ ॥

સ્વાહાશબ્દે નમઃશબ્દઃ પ્રતિપાદિતઃ । અનેન પ્રપત્તિઃ પ્રતિપાદિતા ॥
લક્ષ્મ્યા સહ હૃષીકેશો દેવ્યા કાસ્યયરૂપયા ।

રક્ષકઃ સર્વસિદ્ધાન્તે વેદાન્તેષુ ચ ગીયતે ॥
લક્ષ્મીં  મહીં  ચ શેષં હિ વિભૂતિમુભયાત્મિકામ્ ॥
“અસ્યેશાના જગતો વિષ્ણુપત્ની”,
લક્ષ્મીવિશિષ્ટ એવૈકઃ પ્રપત્તવ્ય ઇહોદિતઃ ॥ ઇતિ ॥
લક્ષ્મીવિશિષ્ટ એવ પ્રપત્તવ્ય ઇત્યભિપ્રાયેણાદૌ વિષ્ણુશબ્દઃ । એતત્સર્વમેકાદશાનુવાકે વિસ્તરેણોચ્યતે ॥ ૧॥

સુસૂક્ષ્મઃ સાર્વઃ સર્વેષામન્તરાત્મા તસ્થુઃ તસ્થુષાં જઙ્ગમો  જઙ્ગમાનાં  વિભુર્વિભૂણાં 
વિભવોદ્ભવાય સ્વાહા ॥ ૧.૨॥

અજડં સ્વાત્મસમ્બોધિ નિત્યં સર્વાવગાહિ યત્ ।
જ્ઞાનં નામ ગુણં પ્રાહુઃ  પ્રથમં ગુણચિન્તકાઃ ॥
સ્વરૂપં બ્રહ્મણસ્તચ્ચ ગુણશ્ચ પરિગીયતે ।
જગત્પ્રકૃતિભાવો  યઃ સા શક્તિઃ પરિકીર્તિતા   ॥
શ્રમહાનિસ્તુ યા તસ્ય સતતં કુર્વતો જગત્ ।
બલં નામ ગુણસ્તસ્ય કથિતો ગુણચિન્તકૈઃ ॥
કર્તૃત્વં નામ યત્તસ્ય સ્વાતન્ત્ર્યં પરિબૃંહિતમ્ ।
ઐશ્વર્યં નામ તત્પ્રોક્તં ગુણતત્ત્વાર્થચિન્તકૈઃ ॥
તસ્યાપાદાનભાવેઽપિ વિકારવિરહે હિ યઃ ।
વીર્યે નામ ગુણસ્યાયમચ્યુતમ્યાપરાહ્વયઃ ।
સહકાર્યમપેક્ષ્યં યત્ તત્તૈજસમુદાહૃતમ્ ॥ ઇતિ ॥

જ્ઞાનાદિષાડ્ગુણ્યસમ્પૂર્ણે નાનાવ્યૂહૈકહેતુકં લક્ષ્મીલક્ષણસંયુક્તમ્ ।
“સત્યં જ્ઞાનમનન્તં બ્રહ્મં” ઇતિ શ્રુતેઃ । નિરુપાધિકસત્તાયોગત્વં સત્યત્વં નિત્યાસઙ્કુચિતજ્ઞાનૈકાકારત્વં  જ્ઞાનત્વં
કાલતો વસ્તુતો દેશતશ્ચાપરિચ્છિન્નત્વમનન્તત્વમિતિ બ્રહ્મસ્વરૂપશોધકવાક્યપ્રતિપન્નસત્ત્વાદિવિશિષ્ટમ્ ।
શ્રીવિષ્ણુપુરાણે

સમ્ભર્તેતિ તથા ભર્તા ભકારોઽર્થદ્વયાન્વિતઃ ।
નેતા ગમયિતા સ્રષ્ટા ગકારાર્થસ્તથા મુને ॥
ઐશ્વર્યસ્ય સમગ્રસ્ય વીર્યસ્ય યશસઃ શ્રિયઃ ।
જ્ઞાનવૈરાગ્યયોશ્ચૈવ ષણ્ણાં ભગ ઇતીરણા ॥
વસન્તિ તત્ર ભૂતાનિ ભૂતાત્મન્યખિલાત્મનિ ।

સ ચ સર્વેષુ ભૂતેષુ વકારાર્થસ્તથા મુને ॥
જ્ઞાનશક્તિબલૈશ્વર્યવીર્યતેજાંસ્યશેષતઃ  ।
ભગવચ્છબ્દવાચ્યાનિ વિના હેયૈર્ગુણાદિભિઃ ॥
એવમેવ મહાભાગ મૈત્રેય ભગવાનિતિ ।
પરમબ્રહ્મભૂતસ્ય વાસુદેવસ્ય નાન્યથા ।
શબ્દોઽયં સોપચારેણ હ્યન્યત્ર હ્યુપચારતઃ ॥ ઇતિ ॥

ભગવચ્છબ્દશબ્દિતમિત્યાદિગુણવિશિષ્ટં પરં બ્રહ્મ વિષ્ણુરેવેતિ
વિજ્ઞાપનેન સુસૂક્ષ્મ ઇત્યુક્તમ્ ।
શ્રીવૈખાનસે તર્કકણ્ડે બ્રહ્મચિન્તાધ્યાયેઽભિહિતમ્-

આપઃ પૃથિવ્યા સૂક્ષ્માસ્તુ તેભ્યસ્તેજસ્તતોઽનિલઃ ।
તસ્માદાકાશમેતસ્માત્તન્માત્રાણિ મનીષિણઃ ॥
તેભ્યઃ સૂક્ષ્મો હ્યહઙ્કારસ્ત્રિધાભૂય વ્યવસ્થિતઃ ।
તસ્માન્મહાન્ ત્રિધા ભૂતો બુદ્ધિલક્ષણલક્ષિતઃ ॥
તસ્માત્તુ મૂલપ્રકૃતિરવ્યૂઢગુણબૃંહિતા  ।
તતો વ્યષ્ટિસમષ્ટ્યાખ્યો જીવઃ સૂક્ષ્મતરઃ સ્મૃતઃ ॥
તતો વ્યોમપદે(?) વિષ્ણોઃ સ્થાનમાનન્દપૂરિતમ્ ।
તસ્માત્તત્પઞ્ચશક્તિસ્થં પઞ્ચોપનિષદાત્મકમ્ ॥
પઞ્ચમૂર્તિવિભેદેન   વિભિન્નં વિશ્વતોમુખમ્ ।
આભૂતસમ્પ્લવસ્થાનં સ્વરૂપં ચિદ્ધનં પરમ્ ॥
વિષ્ણોરકુણ્ઠવીર્યસ્ય નાનાવ્યૂહૈકહેતુકૃત્ ।
તતઃ ષડ્ગુણસપૂર્ણે લક્ષ્મીલક્ષણસંયુતમ્ ॥
સત્યં જ્ઞાનમનન્તારવ્યં ભગવચ્છબ્દશબ્દિતમ્ ।
સૂક્ષ્માત્સૂક્ષ્મમિતિ ખ્યાતં સ્વરૂપં રૂપવર્જિતમ્   ॥
જાતિક્રિયાદિરહિતં સરૂપં ગુણસઙ્ગતમ્  ।
સૂક્ષ્માત્સૂક્ષ્મમવાપ્નોતિ પરબ્રઞેદમવ્યયમ્ ॥ ઇતિ ॥
સાર્વઃ “સર્વ ખલ્વિદં બ્રહ્મ” ઇત્યાદિશ્રુતિસિદ્ધમ્ ।
આત્મા બુદ્ધૌ ધૃતૌ જીવે સ્વભાવે પરમાત્મનિ ॥ ઇતિ ॥

સર્વેષામન્તરાત્મા બ્રહ્મરુદ્રાદીનામન્તરાત્મા । “અન્તઃ પ્રવિષ્ટઃ શાસ્તા જનાનાꣳ (?) સર્વાત્મા” ઇતિ શ્રુ તેઃ,
“યસ્ત્વાત્મા શરીરં યસ્ય પૃથિવી શરીરમ્” ઇત્યાદિશ્રુતેશ્ચ । તસ્થુઃ તસ્થુષાં સ્થાવરાણાં મધ્યે અતિશયેન તથા
પરભૃતઃ “મેરુઃ શિખરિણામહમ્” ઇતિ ભગવદ્વચનાત્ । જઙ્ગમો  જઙ્ગમાનાં  જઙ્ગમેષ્વપ્યતિશયં  જઙ્ગમભૂતઃ  ।
યદ્વા શક્તિપ્રદઃ । વિભુર્વિભૂણાં  આકાશાદીનામપિ । તથા વિભવોદ્ભવાયએવ તસ્યપરમાત્મનઉદ્ભવઃ પ્રાદુર્ભાવઃ
અવતારાદિષુ–

યસ્યાવતારરૂપાણિ સમર્ચન્તિ દિવૌકસઃ ।
અપશ્યન્તઃ પરં ભાવં નમસ્તસ્મૈ પરાત્મને ॥ ઇતિ ॥

એવમવતારાદિષુ પ્રાદુર્ભાવઃ-
ન હ્યસ્ય જન્મનો હેતુઃ કર્મણો વા મહીપતે ।
આત્મમાયાં વિનેશસ્ય પરસ્ય સ્રષ્ટરાત્મ નઃ ॥

રામાયણે–
સ હિ દેવૈરુદીર્ણસ્ય રાવણસ્ય વધાર્થિભિઃ   ॥
અર્થિતો   માનુષે લોકે જજ્ઞે વિષ્ણુઃ સનાતનઃ ॥ ઇતિ ॥
તસ્મૈ દિશં પ્રતિપાદ્ય જ્યોતિર્મયાનિ સર્વાણ્યપિ પારમાત્મિકાન્યેવેતિ પ્રતિપાદયતિ ॥ ૨॥

જ્યોતિર્વા પારમાત્મિકં સાર્વં વિશ્વં ભવં ભવાય પ્રાભૂતં પ્રાહિણ્વન્ પરમ્પરાય સુકૃતં
કૃતાય તસ્મૈ પરાય ઈશિષે સ્વાહા ॥ ૧.૩॥

સૂર્યચન્દ્રાગ્ન્યાદિપુ સ્થિતં જ્યોતિ પારમાત્મિકમ્ ।
યદાદિત્યગતં તેજો જગદ્ભાસયતેઽખિલમ્ ।
યચ્ચન્દ્રમસિ યચ્ચાગ્નૌ તત્તેજો વિદ્ધિ મામકમ્ ॥ ઇતિ ॥
જ્યોતીંષિ  વિષ્ણુર્ભુવનાનિ વિષ્ણુના

સર્વાણિ વિષ્ણુર્ગિરયો   દિશશ્ચ ।
નદ્યઃ સમુદ્રાશ્ચ સ એવ સર્વે

યદસ્તિ યન્નાસ્તિ ચ વિપ્રવર્યઃ ॥ ઇતિ ॥
નક્ષત્રાણિ ચ વિશ્વલોકં સાવ વિશ્વં સર્વલોકસઞ્જ્યોતિઃ । પારમાત્મિકં “અથ યદતઃ પરો દિવો જ્યોતિર્દીપ્યતે”
“વિશ્વતઃ પૃષ્ઠેષુ સર્વતઃ પૃષ્ઠેપ્વનુત્તમેષુ” ઇત્યાદિશ્રુતિસિદ્ધમ્ । “એક એવ રુદ્રો નદ્વિતીયાય તસ્થે”, ।

યો દેવાનાં પ્રભવશ્ચોદ્ભવશ્ચ વિશ્વાધિપો રુદ્રો મહર્ષિઃ   ।
હિરણ્યગર્ભે જનયામાસ પૂર્વં સ નો બુદ્ધ્યા શુભયા સંયુનક્તુ ॥

ઇતિ શ્રુતિષુ શ્રૂયમાણત્વાત્ । વિશ્વાધિપસ્ય રુદ્રસ્ય જનનં

કથમુપપદ્યત ઇતિ શઙ્કાયાં તદ્વા શ્રુત્યર્થં ભવશબ્દઃ
ભવાય રુદ્રાય પ્રાભૂતં પ્રભૂતં બહુવિધમિત્યર્થઃ  । પરં ભવ મુત્પત્તિં  પ્રાહિણ્વન્ પ્રાયચ્છન્ । “નારાયણાદ્રુદ્રો જાયતે”
ઇત્યાદિશ્રુતિભ્યઃ “લલાટાત્ક્રોધજો રુદ્રો જાયતે” ઇત્યાદિ ।

બ્રહ્મણો વૈ લલાટાચ્ચ તતો દેવસ્ય વૈ દ્વિજ ।
ક્રોધાવિષ્ટસ્ય સઞ્જજ્ઞે રુદ્રઃ સંહારકારકઃ ॥ ઇતિ ॥

“અષ્ટૌ વસવ એકાદશ રુદ્રાઃ”, “સહસ્રાણિ સહસ્રશો યે રુદ્રાઃ” ઇતિ શ્રુત્યન્તરેષુ શ્રૂયમાણત્વાત્
પારમાત્મિકોપનિષદિ ચ પ્રાભૂતં પ્રાહિણ્વન્નિત્યુક્તમ્ । અનેનૈકત્વનિવૃત્તિઃ । અસ્ય મન્ત્રસ્ય પરમ્પરાય ઇત્યારભ્ય
ઈશો યસ્માદિત્યત્રાન્વયઃ । સુકૃતં કૃતાય તસ્મૈ પરાય ઈશિષે ॥ ૩॥

ઈશો યસ્માદ્વિતતં વિતત્ય કં ધૃતં કામહૂતો જુહોતિ કકુદં કકુચ્છિત્વા  ભૂયઃ પરાય સ્વાહા
॥ ૧.૪॥

ઈશઃરુદ્રઃ યસ્માત્ સાગરાણામુજ્જીવનકારણાત્ વિતતં વિસ્તૃતં ધૃતં શિરસા ધૃતં કં ગઙ્ગાજલં  વિતત્યભૂમૌ વિસ્તાર્ય
સુકૃતાય કૃતવતે વરમનં વિશ્વં ભવં ભવાય પ્રાભૂતં પ્રાહિણ્વન્ પરમ્પરાય સુકૃતં કુતાય તસ્મૈ પરાય પરં કામહુતઃ
કામદાહકો રુદ્રઃ કકુદં શ્રેષ્ઠઃ દક્ષઃ કકુચ્છિત્વા
જુહોતિઅગ્નૌ પ્રક્ષિપ્તવાન્ । ભૂયઃ પુનરપિ પરાય વિભક્તિવ્યત્યયઃ બ્રહ્મણઃ શિરશ્છિત્વા પ્રક્ષિપ્તવાન્ । એવમ્ભૂતાય
રુદ્રાય સુકૃતં કૃતાય ઈશિષે સમર્થાય તુભ્યં ઇત્યર્થઃ ।
અયમેવાર્થો માત્સ્યે

તતઃ ક્રોધપરીતેન સંરક્તનયનેન ચ ।
વામાઙ્ગુષ્ઠનખાગ્રેણ  છિન્નં તસ્ય શિરો મયા ॥

બ્રહ્મા-
યસ્માદનપરાદ્ધસ્ય શિરશ્છિન્નં ત્વયા મમ ।
તસ્માચ્છાપસમાયુક્તઃ કપાલી ત્વં ભવિષ્યસિ ॥
બ્રહ્મહત્યાકુલો ભૂત્વા ચરન્ તીર્થાનિ ભૂતલે ।
તતોઽહં ગતવાન્દેવિ હિમવન્તં શિલોચ્ચયમ્ ॥
તત્ર નારાયણઃ શ્રીમાન્ મયા ભિક્ષાં પ્રયાચિતઃ ।
તતસ્તેન સ્વકં પાર્શ્વ્વે નખાગ્રેણ વિદારિતમ્ ॥
સ્રવતો મહતી ધારા તસ્ય રક્તસ્ય નિઃસૃતા ।
વિષ્ણુપ્રસાદાત્સુશ્રોણિ કપાલં તત્સહસ્રધા ।
સ્ફુટિતં બહુધા જાતં સ્વપ્નલબ્ધં ધનં યથા ॥

વિષ્ણુધર્મે-
અચ્યુતાનન્તગોવિન્દમન્ત્રમાનુષ્ટુભં પરમ્ ।
નમઃસમ્પુટીકૃત્ય જપન્ વિષધરો હરઃ ॥
યન્નજીર્ણં ચ ગરલં કણ્ઠે સ્તબ્ધં કપાલિનઃ ।
અન્તરાત્મધૃતસ્તસ્ય હૃદયે ગરુડધ્વજઃ ॥ ઇતિ ॥
મૈત્રલોકે ભક્ષ્યમાણે તથા માતૃગણેન વૈ ।
નૃસિંહમૂર્તિદેવેશં     પ્રદદ્યાદ્ભગવાન્ શિવઃ ॥ ઇતિ ॥

વરાહે-
પ્રાગિતિહાસેઽગસ્ત્વં પ્રતિ રુદ્રઃ–બ્રહ્માણં ચ પુરા સૃષ્ટઃ પુણ્ડરીકાક્ષઃ રુદ્રેણ દૃષ્ટઃ । કસ્ત્વમિતિ પ્રોક્તઃ સૃજ ઇતિ
પ્રજાઃ ।
અવિજ્ઞાતાસમર્થોઽહં નિમગ્નઃ સલિલે દ્વિજઃ ।
ઇત્યારભ્ય જલમધ્યે કાલમેઘસઙ્કાશઃ પુણ્ડરીકાક્ષઃ રુદ્રેણ દૃષ્ટઃ કસ્ત્વમિતિ પૃષ્ટસ્ય વચનમ્–

અહં નારાયણો દેવો જલશાયી સનાતનઃ ।
દિવ્યં ચક્ષુર્ભવતુ તે તેન વ .... યત્નતઃ ॥
એવમુક્તસ્તદા તેન યાવત્તસ્યાપ્યહં તનુઃ ।
તાવદઙ્ગુષ્ઠમાત્રં  તુ જ્વલદ્ભાસ્કરતેજસમ્ ॥
તમેવાહ પ્રપશ્યામિ તસ્ય નાભૌ તુ પઙ્કજમ્ ।
બ્રહ્માણં તત્ર પશ્યામિ હ્યાત્માનં ચ તદઙ્કતઃ ॥

ઇત્યારભ્ય રુદ્રેણાનન્તરં (?) વિષ્ણુઃ-
સર્વજ્ઞસ્ત્વં ન સન્દેહો જ્ઞાનરાશિઃ સનાતનઃ ।
દેવાનાં ચ પરઃ પૂજ્યઃ સર્વદા ત્વં ભવિષ્યસિ ॥
એવમુક્તઃ પુનર્વાક્યમુવાચોમાપતિસ્તથા ।
અન્યદ્દેહિ વરં દેવ પ્રસિદ્ધં સર્વજન્તુષુ ॥
મર્ત્યો ભૂત્વા ભવાનેવ મામારાધય કેશવ ।
માં વહસ્વ ચ દેવેશં વરં મત્તો ગૃહાણ ચ ।
યેનાહં સર્વદેવાનાં પૂજ્યાત્પૂજ્યતરોઽભવમ્ ॥

વિષ્ણુઃ–
દેવકાર્યાવતારેષુ માનુષત્વમુપાગતઃ ।
ત્વામેવારાધયિષ્યામિ ત્વં ચ મે વરદો ભવ ॥

યત્ત્વયોક્તં વહસ્વેતિ દેવદેવ ઉમાપતે ।
સોઽહં નમામિ દેવ ત્વાં મેઘો ભૂત્વા શતં સમાઃ ॥
એવમેવ હરિર્દેવઃ સર્વેશઃ સર્વભાવનઃ ।
વરદોઽભૂત્તતો મહ્યં તેનાહં દૈવતૈર્નતઃ ॥ ઇત્યાદિ ॥

પુરાણસઙ્ગ્રહે -
અઙ્ગુષ્ઠાગ્રવિનિર્ભિણ્ણાદણ્ડકોશાત્સ્રવજ્જલમ્    ।
વિષ્ણોરાદાય ચાર્ધ્યે વૈ દદૌ તસ્મૈ ચતુર્મુખઃ ॥
તત્પાદશૌચવિમલં તોયમાસીત્સરિદ્વરા ।
પુણ્યા ત્રિપથગઙ્ગા  યાં દધાર શિરસા સ્વયમ્ ॥

ઈશ્વરસહિતાયામ્-
પુરા ત્રિભુવનાક્રાન્તં હરિણા બલિબન્ધને ।
મમ લોકે પદં પ્રાપ્તં દૃષ્ટ્વા વિષ્ણોર્મહાત્મનઃ ॥
પાદ્યં દત્તં મયા પુત્ર કમણ્ડલુજલેન વૈ ।
કમણ્ડલુજલં સ્વલ્પં કૃતમન્તર્ગતં હિ તત્ ॥
ધર્મ સમીપતો દૃષ્ટ્વા .... ચોક્તં જલં ભવ ।
દ્રવીભૂતસ્તથા ધર્મો હરિભક્ત્યા મહામુને ॥
ગૃહીત્વા ધર્મપાનીયં પાદં નાથસ્ય તુષ્ટયે ।
ક્ષાલિતં પરયા ભક્ત્યા પાદ્યાર્ઘ્યાદિભિરર્ચિતઃ   ॥
તદમ્બુ પતિતં દૃષ્ટ્વા દધાર શિરસા હરઃ ।
પાવનાર્થં જટામધ્યે યોગ્યોઽસ્મીત્યવધારણાત્ ।
વર્ષાયુતાનથ બહૂન્ ન મુમોચ તથા હરઃ ॥

શ્રુતિરપિ-“યે મરુતામર્ચયન્તિ રુદ્રં યત્તેજની ચારુદન્તં પદં
યદ્વિષ્ણોરુપમં નિધાય તેન પાસિ ગુહ્યં ગોનામ્” ઇતીયં શ્રુતિઃ ત્રિવિક્રમાવતારમુદ્દિશ્ય ગઙ્ગાવિષયત્વેન  શ્રૂયત ઇતિ
કેચિદ્વદન્તિ । બ્રહ્મરુદ્રાદીનામપિ વરપ્રદાનાદિષુ સમર્થતેત્યર્થઃ ॥ ૪॥

રાયામીશો રહિતો ભરન્ત્યૈ રાં રાં વહન્ત્યાહિતઃ રાયાં પતિં  રાં રાં ધરતે ધરિત્ર્યૈ રાં
વહતોદ્વહાય સ્વાહા ॥ ૧.૫॥

રાયાં “રૈ ઐશ્વર્યે” ઇતિ ધાતુસિદ્ધૈશ્વર્યવાચકરૈશબ્દાભિહિ-

તાનામૈશ્વર્યાણાં ઈશઃ તદ્ભોગાર્હઃ પરમતમઃ પ્રભુઃ રહિતઃ તાભિરૈશ્વર્યૈર્વિહીનઃ   ચતુર્દશાબ્દપ્રમાણવનવાસહેતુકપિતૃવાક્ય-

પરિપાલનદ્વારા સમસ્તૈશ્વર્યરહિત ઇત્યર્થઃ । રાં સકલપ્રાણિપોષકાં રાં ભૂમિં  પ્રતિ વહન્ત્યા આત્મસૌશીલ્યા-
નુકૂલપ્રભુસેવાં વાઞ્છન્ત્યા અતિભક્તિભરસહિતભરતોપયુજા સકલપ્રજયા ભરન્ત્યૈ સકલપ્રાણિસંરક્ષણમાપ
પ્રક્રિયાયૈ રાં આહિતઃ ભૂમિં  પ્રતિ તત્પ્રાપ્તિં  પ્રતિ યઃ વનવાસાત્પુર-માગચ્છેતિ મહાભક્તિપુરસ્કૃતપ્રયત્નેન પ્રાર્થિતઃ 
યઃ રાયાં પતિં  પ્રસિદ્ધક્ષત્રિયધર્મરૂપાણામૈશ્વર્યાણાં પતિં  અત્ર વિભક્તિવ્યત્યયશ્છાન્દસઃ । “બહુલં છન્દસિ”
ઇત્યત્ર બહુલ-ગ્રહણાદતઃ પતિઃ પ્રતિષ્ઠાપક ઇત્યર્થઃ । યઃ રાં સ્વીયપઠનશ્રવણધારણાનુષ્ઠાનૈઃ પરિપાવયિત્રીં
સકલલોકાન્ રાં રાવયતિ સમસ્તદુરિતાતિગા ઋગ્યજુસ્સામાત્મિકા શ્રુતિઃ તાં ધરતે તત્પ્રતિપાદ્યત્વેન પ્રતિષ્ઠાં
ધત્તે । પ્રતિપાદ્યમાહાત્મ્ય ઇત્યર્થઃ । યઃ પુનરપિ ચતુર્દશાબ્દસઙ્કલ્યિતવનવાસ-પ્રતિજ્ઞાનિહત્યનન્તરં ધરિત્ર્યૈ
શ્રીમદયોધ્યાભૂમિપ્રાસ્યૈ હેતુભૂતાં રાં સકલલોકપાવનહેતુભૂતશ્રીરામાયણકથારૂપિણીં  કીર્તિસમ્પત્તિં    વહતઃ વહતે
। અત્રાપિ વિભક્તિવ્યત્યયશ્છાન્દસઃ । ઉદ્વહાય અવતારવિશેષેઽપિ પરમપાવનશક્તિવહાય શ્રીરામસ્વરૂપાય
પરમાત્મને સ્વાહા નમ ઇતિ સૂત્રાર્થઃ ॥ ૫॥

યો બ્રહ્મશબ્દઃ પ્રણવઃ પ્રધાનઃ શબ્દઃ શબ્દાન્તરાત્મનિત્યો વિયન્તઃ યત્તઃ પ્રતરન્ પ્રકામં
પ્રાજાપત્યં પ્રતરન્ પ્રકુર્વન્ ભૂયો ભૂત્યૈ અચરં ચરાય સ્વાહા ॥ ૧.૬॥

ઉત્તરપ્રતિપાદ્યમાનાયાઃ ન્યાસવિદ્યાયાઃ પ્રધાનભૂતપ્રણવ-સ્વરૂપપ્રતિપાદનમુખેન ન્યાસવિદ્યાફલં ચ પ્રતિપાદયતિ-યો
બ્રહ્મશબ્દ ઇત્યાદિના । યો બ્રહ્મશબ્દવાચ્યપ્રણવઃ । “ઓમિતિ બ્રહ્મ” ઇતિ શ્રુતિઃ । તસ્ય પ્રધાનોઽયં શબ્દઃ
શબ્દાન્તરાત્મશબ્દબુદ્ધિકર્મણાં ત્રિત્રિક્ષણાવસ્થાયિત્વાત્ શબ્દનાશેઽપિ પરમાત્મનો નાશાભાવાત્ નિત્ય ઇત્યુક્તમ્
।
કઠવલ્લિકોપનિષદિ-

સર્વે વેદા યત્પદમામનન્તિ તપાંસિ સર્વાણિ ચ યદ્વદન્તિ ।
યદિચ્છન્તો બ્રહ્મચર્યં ચરન્તિ તત્તેપદં સઙ્ગ્રહેણ  બ્રવીમ્યોમિત્યેતત્ ॥
એતદ્ધ્યેવાક્ષરં બ્રહ્મહ્યેતદેવાક્ષરં પરમ્ ।
એતદ્ધ્યેવાક્ષરં જ્ઞાત્વા યો યદિચ્છતિ તસ્ય તત્ ॥
એતદાલમ્બનં શ્રેષ્ઠમેતદાલમ્બનં પરમ્ ।
એતદાલમ્બનં જ્ઞાત્વા બ્રહ્મલોકે મહીયતે ॥ ઇતિ ॥
વિજ્ઞાનસારથિર્યસ્તુ મનઃપ્રગ્રહવાન્નરઃ ।
સોઽધ્વનઃ પારમાપ્નોતિ તદ્વિષ્ણોઃ પરમં પદમ્ ॥
અકારેણોચ્યતે વિષ્ણુઃ સર્વલોકેશ્વરો હરિઃ ।
ઉદ્ધૃતા વિષ્ણુના લક્ષ્મીરુકારેણ તથોચ્યતે ।
મકારસ્તુ તયોર્દાસ ઇતિ પ્રણવલક્ષણમ્ ॥

સર્વશેષિંસ્તવાહમિતિ   પ્રપત્તિપ્રતિપાદ્યદ્વારા પ્રપન્નસ્યપ્રાપ્યં પ્રતિપાદયતિ-વિયત્ત ઇત્યાદિના । વિયત્તઃ આકાશાત્પરં
પ્રતરન્ સ્વર્ગાદિકમતિક્રમ્ય પ્રકામં અત્યન્તં પ્રાજાપત્યં પ્રજાપતિલોકં પ્રતરન્ પ્રકુર્વન્ પ્રકર્ષેણ બ્રહ્મલોકમપિ તરણં
કુર્વન્ ભૂયો ભૂત્યૈ નિત્યૈશ્વર્યાય અણિમાદ્યષ્ટૈશ્વર્યાનપેક્ષયા નિત્યત્વાત્ “અપહતપાપ્મા(?) વિજરો વિમૃત્યુર્વિશોકો 
વિજિઘિત્સોઽપિપાસઃ સત્યકામઃ સત્યસઙ્કલ્પઃ” ઇતિ ગુણાષ્ટકાવિર્ભાવાયાર્ચિરાદિમાર્ગેણ   ગત્વા સાયુજ્યં
પ્રતિપન્નાયેતિ પ્રપન્નાસ્તે તપસ્વિનઃ ભક્તાસ્તપસ્વિનઃ ।

કિઙ્કરા મમ તે નિત્યં ભવન્તિ નિરુપદ્રવાઃ ॥
લોકેષુ વિષ્ણોર્નિવસન્તિ   કેચિત્સમીપમૃચ્છન્તિ ચ કેચિદન્યે ।
અન્યે તુ રૂપં સદૃશં ભજન્તે સાયુજ્યમન્યે સ તુ મોક્ષ ઉક્તઃ ॥
સાયુજ્યમુભયોરત્ર ભોક્તવ્યસ્યાવિશિષ્ટતા ।
સાર્ષ્ટિતા   તત્ર ભોગસ્ય તારતમ્યવિહીનતા ।
સામરસ્યં હિ સાયુજ્યં વદન્તિ બ્રહ્મવાદિનઃ ॥
ઐહલૌકિકમૈશ્વર્યં સ્વર્ગાદ્યં પારલૌકિકમ્ ।
કૈવલ્યં ભગવન્તં ચ મન્ત્રોઽયં સાધયિષ્યતિ ॥

વસિષ્ઠકરાલજનકસંવાદે-
પરેણ પરધર્મે ચ ભવત્યેષ સમેત્ય વૈ ।
વિશુદ્ધધર્મા શુદ્ધેન બુધેન ચ સુબુદ્ધિમાન્ ॥
વિમુક્તધર્મા મુક્તેન સમેત્ય ભરતર્ષભ ।
વિયોગધર્મણા ચૈવાવિયોગાત્મા ભવત્યપિ ॥
વિમોક્ષણાવિમોક્ષશ્ચ સમેત્યેહ તથા ભવેત્ ।
શુચિકર્મા શુચિશ્ચૈવ ભવત્યમિતિ .... ત્યમાન્ ॥
વિમલાત્મા ચ ભવતિ સમેત્ય વિમલાત્મના ।
કેવલાત્મા તથા વૈષઃ કેવલેન સમેત્ય વૈ ॥
સ્વતન્ત્રશ્ચ સ્વતન્ત્રેણ સ્વતન્ત્રત્વમુપાશ્નુતે ।
એતાવદેતત્કથિતં મયા તે તથ્યં મહારાજ યથાર્થતત્ત્વમ્ ।
અમત્સરસ્ત્વં પ્રતિગૃહ્ય ચાર્ધં સનાતનં બ્રહ્મ વિશુદ્ધમાદ્યમ્ ॥ ઇતિ ॥

અષ્ટૈશ્વર્યં માનસોલ્લાસે-
અત્યન્તમણુષુ પ્રાણિષ્વાત્મત્વેન પ્રવેશનમ્ ।
અણિમાસઞ્જ્ઞમૈશ્વર્યં વ્યાપ્તસ્ય પરમાત્મનઃ ॥

બ્રહ્માણ્ડાદિશિવાન્તાયાઃ ષટ્ત્રિશત્તત્ત્વસંહૃતેઃ  ।
ભવાશ્ચ વ્યાપ્યવૃત્તિત્વમૈશ્વર્ય મહિમાહ્વયમ્ ॥
પરમાણુસમાઙ્ગસ્ય  સમુદ્ધરણકર્મણિ ।
ગૌરવે મેરુતુલ્યત્વં ગરિમાણં વિદુર્બુધાઃ ॥
મહામેરુસમાઙ્ગસ્ય  સમુદ્ધરણકર્મણિ ।
અત્યત્પત્વમતુલ્યત્વં લઘિમેતિ પ્રકીર્ત્યતે ॥
પાતાલવાસિનઃ પુંસો બ્રહ્મલોકાવલમ્બનમ્ ।
પ્રાપ્તિનામકમૈશ્વર્યં સુષ્ઠુહાષ્ટ્ર્યૌપયોગિનામ્   (?) ॥
આકાશગમનાદીનામન્યાસાં સિદ્ધિસમ્પદામ્ ।
સ્વેચ્છામાત્રેણ સંસિદ્ધિઃ પ્રાકામ્યમભિધીયતે ॥
સ્વશરીરપ્રકાશેન સર્વાર્થાનાં પ્રકાશનમ્ ।
પ્રાકામ્યમિદમૈશ્વર્યમિતિ કેચિત્પ્રચક્ષતે ॥
સ્વેચ્છામાત્રેણ લોકાનાં સૃષ્ટિસ્થિત્યન્તકર્તૃતા ।
સૂર્યાદિના વિયોક્તૃત્વમીશિત્વમભિધીયતે ॥
સલોકપાલાઃ સર્વેઽપિ લોકાશ્ચેદ્વશવર્તિનઃ   ।
તદૈશ્વર્યં વશિત્વાખ્યં સુલભં શિવયોગિનામ્ ॥ ઇતિ ॥

ચરાય સંસરતે પ્રત્યગાત્મને અચરન્નાશરહિતમૈશ્વર્યં કુર્વન્ । યદ્વા અચરન્નાશરહિતમૈશ્વર્યં કુર્વન્ ચરાય
સૃષ્ટિસ્થિતિસંહારાદિગતિં  કુર્વતે તુભ્યમિત્યર્થઃ ॥
વિષ્ણુપુરાણે

પ્રાજાપત્યં બ્રાહ્મણાનાં બ્રાહ્મં સન્ન્યાસિનાં સ્મૃતમ્ ।
એકાન્તિનઃ સદા બ્રહ્મધ્યાયિનો યોગિનો હિ તે ।
તેષાં તત્પરમસ્થાનં યદ્વૈ પશ્યન્તિ સૂરયઃ ॥ ઇતિ ॥

પ્રધાનશબ્દ ઇત્યનેન ત્રિમાત્રશબ્દઃ । એવં શ્રૂયતે ઉપનિષદિ-
યઃપુનરેતત્ત્રિમાત્રેણોમિત્યેતેનૈવાક્ષરેણ પરં પુરુષમભિધ્યાયીત સ તેજસિ સૂર્યે સમ્પન્નઃ । યથા પાદોદરસ્ત્વચા
વિનિર્મુચ્યતે એવં હ વૈ સ પાપ્મના વિનિર્મુક્તઃ
સ સામભિરુન્નીયતે બ્રહ્મલોકમ્” ઇતિ । પ્રણવશબ્દાર્થઃ અથર્વશિરસિ-
“અરસાદુચ્યતે પ્રણવઃ યસ્માદુચ્ચાર્યમાણ એવ ઋચો યજૂંષિ  સામાન્યથર્વાઙ્ગિરસશ્ચ  યજ્ઞબ્રહ્મ બ્રાહ્મણેભ્યઃ
પ્રણવયતિ ।
તસ્માદુચ્યતે પ્રણવઃ” ઇતિ । ન્યાસવિદ્યાસ્વરૂપમુત્તરત્ર પ્રતિપાદ્યતે ॥ ૬॥

યો વા ત્રિમૂર્તિઃ   પરમઃ પરશ્ચ ત્રિગુણં જુષાણઃ  સકલં વિધત્તે । ત્રિધા ત્રિધા વા વિદધે
સમસ્તં ત્રિધા ત્રિરૂપં સકલં ધરાય સ્વાહા ॥ ૧.૭॥

ત્રિવિક્રમસ્યાયં મન્ત્રઃ । યઃ પરમાત્મા વિષ્ણુઃ ત્રિમૂર્તિઃ 
બ્રહ્મવિષ્ણુશિવાત્મકઃ ।
વિષ્ણુપુરાણે

સૃષ્ટિસ્થિત્યન્તકરણીં બ્રહ્મવિષ્ણુશિવાત્મિકામ્ ।
સ સઞ્જ્ઞાં યાતિ ભગવાનેક એવ જનાર્દનઃ ॥ ઇતિ ॥

યદ્વા–ત્રિવિક્રમત્વાત્પદવિક્ષેપભેદેન ત્રિમૂર્તિઃ   “ઇદં વિષ્ણુર્વિચક્રમે   ત્રેધા નિદધે પદમ્” ઇતિ શ્રુતિઃ । પરમઃ
ત્રિવિક્રમાવતારાપેક્ષયા બ્રહ્મરુદ્રાદિષુ સમાભ્યધિકાભાવાત્ પરમશબ્દઃ । પરશ્ચ અવતારત્વેઽપિ ઉત્કૃષ્ટઃ ।
ત્રિગુણં
જુષાણઃ  “જુષી  પ્રીતિસેવનયોઃ” ઇતિ ત્રિગુણેષુ સાત્વિકરાજસતામસેષુ પ્રીતિં  કુર્વન્ । યદ્વા-સેવમાનઃ સકલં
ચિદચિદાત્મકં પ્રપઞ્ચં વિધત્તે । “વ્યસ્કભ્નાદ્રોદસી વિષ્ણુરેતે દાધાર પૃથિવીમભિતો મયૂખૈઃ” ઇતિ વિષ્ણુરેવ
બ્રહ્યશબ્દવાચ્ય ઇતિ જ્ઞાપયિતું બ્રહ્માભ્યધિતિષ્ઠતુ ભુવનાનિ ધારયન્નિતિ । “નમો વિષ્ણવે બૃહતે કરોમિ ।“
બૃહત્વાત્ બૃંહણત્વાચ્ચ તદ્બ્રહ્મેતિ પ્રકીર્તિતમ્   ॥ ઇતિ ॥
યદ્વા-વિધત્તે જગત્સૃષ્ટદ્યાદિશ્ચરભેદેન ત્રિધા ત્રિધા વા વિદધે સમસ્તં હ્રસ્વદીર્ઘસમરૂપેણ  ગાર્હપત્યાન્વાહાર્યાહવનીય
ઇતિ ત્રિધાગ્નિરૂપેણ ઉત્તમમધ્યમાધમસ્વર્ગનરકમોક્ષૈત્યાદિ સમસ્તં ત્રિધા ત્રિધા વિદધે ચકાર ત્રિરૂપં સ્ત્રીપુન્નપુંસકાદિ
ત્રિધા ભૂત્વા ત્રિવિક્રમરૂપી ભૂત્વા નિવહં સ્વસ્વકીયસહિતૈર્દેવ-મનુષ્યાદિભિરાવૃતં વિધત્તે ધૃતવાન્ તસ્મૈ ॥ ૭॥

યદ્વા કૃતમમૃતઞ્ચરાણાં યત્સર્વનિષ્ઠમજરં સમસ્તં
યત્પશ્યમાનમાત્માભિજુષાણમન્તસ્સુષુપ્ત્યાનભિગમ્યમાનાય  સ્વાહા ॥ ૧.૮॥

ત્રિવિક્રમાવતારે પ્રત્યક્ષે કૃતસ્ય પરમાત્માનપરં રૂપં સ્વપ્નેઽપિ દેવૈર્દ્રષ્ટુમશક્યમિત્યાહયચ્ચેતિ । કૃતં
ત્રિવિક્રમરૂપેણ કૃતં સર્વનિષ્ઠમન્તર્વ્યાપ્તમજરમપહતપાષ્મત્વાદિયુતં સમસ્તં બહિશ્ચ વ્યાપ્તમ્ । યદ્વા પરિદૃશ્યમાનં
સર્વમાત્માભિજુષાણમ્  ।

આત્મા બુદ્ધૌ ધૃતૌ જીવે સ્વભાવે પરમાત્મનિ । ઇતિ ॥
જીવાત્મના સેવમાનમેવંવિધરૂપમન્તર્હૃદયે  સુષુષ્ત્યાસ્વપ્નેનાપિ અમૃતઞ્ચરાણાં અમૃતં ચરન્તીતિ અમૃતઞ્ચરા દેવાઃ ।
તેષામપિ અનભિગમ્યમાનાય ધ્યાતુમશક્યાય । યદ્વા-ચરાણાં દેવાદીનામમૃતં કૃતં સમુદ્રમથનાદિકં કૃતમ્ । યદ્રૂપં
તત્પશ્યમાન ચેદપિ સુષુષ્ત્યા સ્વપ્નેનાપિ પ્રાપ્તુમશકયમિતિ

તસ્મૈ ॥ ૮॥

કઃ કોશમઙ્ગે  કુશલં વિધાય સાકૃતં કૃણ્વતેઽગ્ર ઇદꣳ સુકાન્તં કકુદ્વતે તે કામચરં ચરાય
સ્વાહા ॥ ૧.૯॥

કઃ કોશં બ્રહ્માણ્ડકોશમઙ્ગે  સ્વાઙ્ગે  કુશલ ક્ષેમસહિતં વિધાય સાકૃત આકૃતિસહિતં કૃણ્વતે તત્ર બ્રહ્માણં કુર્વતે
અગ્રે સૃષ્ટ્યાદૌ કકુદ્વતે શ્રેષ્ઠચરાય બ્રહ્મણે સુકાન્ત મનોહરં કામચરં અણ્ડકોશં વિધાય તત્ર સાકૃતં
આકૃતિસહિતબ્રહ્માણં  કૃણ્વતે તુભ્યમ્ । અન્યત્રોપનિષદિ-“અથ પુનરેવ નારાયણઃ સોઽન્યં કામો મનસાધ્યાયત
। તસ્ય ધ્યાનાન્તસ્થસ્ય લલાટાત્ સ્વેદોપહતાઃ પ્રપતઆપસ્તાસુ તેજો હિરણ્મયમણ્ડલસ્તત્ર બ્રહ્મા
ચતુર્મુખોઽજાયત” ઇતિ ॥ ૯॥

યં યજ્ઞૈર્મુનયો જુષન્તિ  યં દેવાઃ પરમં પવિત્રં ભવિષ્યન્ત્યાર્તિષુ   પ્રણતાઃ પ્રધાનાઃ યં સૂરયો
જપન્તો યોગિનઃ સૂક્ષ્મૈઃ સુપ્રદર્શનૈઃ પશ્યન્તીશ્વરાય સ્વાહા ॥ ૧.૧૦॥

યં પરમાત્માનં મહાવિષ્ણું યજ્ઞૈઃ “યજ દેવપૂજાસઙ્ગતિકરણદાનેષુ ”
ઇતિ સમારાધનૈઃ પાકયજ્ઞહવિર્યજ્ઞસોમયજ્ઞૈઃ ।
દ્રવ્યયજ્ઞાસ્તપોયજ્ઞા યોગયજ્ઞાસ્તથાપરે ।
સ્વાધ્યાયજ્ઞાનયજ્ઞાશ્ચ યતયઃ સંશિતવ્રતાઃ ॥ ઇતિ ॥

“યજ્ઞેન દાનેન તપસા નાશકેન બ્રાહ્મણા વિવિદિષન્તિ” ઇતિશ્રુતેઃ । દ્રવ્યયજ્ઞાદિભિર્મુનયઃ વૈખાનસાઃ ।
વૈખાનસૈર્મુનિગણૈઃ નિત્યમારાધિતોઽમલૈઃ ।
વૈખાનસૈમુનિશ્રેષ્ઠૈઃ પૂજિતાય વેઙ્કટેશાય નમઃ ॥

ઇતિ પદ્મવચનાર્ચનમ્ । અત્ર પ્રતિપાદિતા મુનય આપસ્તમ્બાદયઃ । કિન્નરઃ સ્વરિતિ ચેત્ ।
ગારુડે–

પુરા ચતુર્મુખાદેશાચ્ચત્વારો મુનયોઽમલાઃ ।
પ્રણીય વૈપ્ણવં શાસ્ત્રં ભૂમાવભ્યર્ચ્ય યં નૃપઃ ॥
મરીચિર્મન્દરે વિષ્ણુમર્ચયામાસ કેશવમ્ ।
આદેશાદ્બ્રાહ્મણો વિષ્ણું શ્રીનિવાસે ત્રિરર્ચયેત્ ॥
કાશ્યપો વિષ્ણ્વધિષ્ઠાને શુભક્ષેત્રે ભૃગુર્મુનિઃ ।
નન્દાયાં દક્ષિણે સીમ્નિ શ્રમાત્તરે (?) સખા ।
તચ્છુદ્ધૌ  શુચિષં નામ ભૃગુણા સ્થાપિતો હરિઃ ॥ ઇતિ ॥

બ્રહ્મકૈવર્તે પુષ્કરતીર્થવૈભવવર્ણને—
નિમ્નગાનાં યથા ગઙ્ગા ” ઇત્યારભ્ય,
યથા મુનીનાં વિખના આદિભૂત ઉદાહૃતઃ ॥ ઇતિ શ્રુતિઃ ॥
ધેનુર્વહાણામદિતિસ્સુરાણાં બ્રહ્મા ઋભૂણાંવિખનામુનીનામ્ ॥ ઇતિ ॥
એવં શ્રુતિસ્મૃતિપુરાણાદિમુખ્યત્વેન વૈખાનસાનામેવ મુનિશબ્દવાચ્યત્વપ્રતિપાદનાત્ યજ્ઞૈર્મુનયો જુષન્તિ
ઇત્યુક્તત્વાત્ । આપસ્તમ્બાદીનામદ્વારભગવદ્ભજનવિધિ-પ્રતિપાદનાભાવાત્ । પઞ્ચપૂજાપ્રતિપાદકસ્ય
યમિત્યત્ર એકવચનાસ્વારસ્યાભાવાચ્ચ । વૈખાનસાઃ મુનયઃ જુષન્તિ  । યજ્ઞૈઃ પ્રીણયન્તિ સેવાં કુર્વન્તીતિ વા ।

યજ્ઞશબ્દ આરાધનપરઃ યં મહાવિષ્ણું પ્રધાનદેવાઃ બ્રહ્મરુદ્રાદયઃ ।
ન યસ્ય રૂપં ન બલપ્રભાવો ન ચ સ્વભાવઃ પરમસ્ય પુંસઃ ।
વિજ્ઞાયતે શર્વપિતામહાદ્યૈસ્તં વાસુદેવં પ્રણમામ્યચિન્ત્યમ્ ॥ ઇતિ ॥

રૂપબલપ્રભાવાતિશયેન ચિન્ત્યત્વાત્ પરમં ઇત્યુક્તમ્। પવિત્રં ઉપનિષદિ “સએષસર્વભૂતાન્તરાત્માપહતપાષ્મા(?)
દિવ્યો દેવ એકો નારાયણઃ ઇતિ ।

અશુદ્ધા બ્રહ્મરુદ્રાદ્યા જીવા વિષ્ણોર્વિભૂતયઃ   ।
તાન્વૈ કુદૃષ્ટસામ્યત્વ પરત્વાદપ્યુપાસતે ॥ ઇતિ ॥

અતએવ પવિત્રમિત્યુક્તમ્ । યદ્વા સ્વભક્તાન્ વજ્રાદપિ ત્રાયત ઇતિ પવિત્રશબ્દપ્રયોગઃ ।
દન્તા ગજાનાં કુલિશાગ્રવિષ્ણુરાશીર્ણયત્તેન  જલં મમૈતત્ ।
મહદ્વિપત્તિત્વવિનાશનો યો જનાર્દનાનુસ્કરણાનુભાવઃ ॥ ઇતિ ॥

અમૃતાપહરણે ગરુડેન્દ્રયોર્યુદ્ધે ચ દ્રષ્ટવ્યમ્ । અતએવ આર્તિષુ   પ્રણતા ભવિષ્યન્તિ ।
શ્રીમદ્રામાયણે બાલકાણ્ડે-

રાક્ષસો રાવણો મૂર્ખો વીર્યોત્સેકેન બાધતે । ઇત્યાદિ ।
વધાર્થં વયમાયાતાસ્તસ્ય વૈ મુનિભિસ્સહ ।
સિદ્ધગન્ધર્વયક્ષાશ્ચ તતસ્ત્વાં શરણં ગતાઃ ॥
ત્વં ગતિઃ પરમો દેવઃ સર્વેષાં નઃ પરન્તપઃ ।
વધાય દેવશત્રૂણાં નૃણાં લોકે મનઃ કુરુ ॥
એવમુક્તઃ સુરગણૈઃ વિષ્ણુસ્ત્રિદશપુઙ્ગવઃ  ।
પિતામહપુરોગાંશ્ચ સર્વલોકનમસ્કૃતઃ ॥
અબ્રવીત્ ત્રિદશાન્ સર્વાન્ સમેતાન્ ધર્મસંહિતાન્ ।
ભયં ત્યજત ભદ્રં વો વધાર્થં યુધિ રાવણમ્ ॥
સપુત્રપૌત્રં સામાત્યં સમન્ત્રિજ્ઞાતિબાન્ધવમ્ ।

હુત્વા  ક્રૂરં દુરાત્માનં દેવર્ષીણાં ભયાવહમ્ ॥ ઇત્યાદિ ॥
ભાગવતે-
પુરાસુરાય ગિરિશો વરં દત્વાપ સઙ્કટમ્ । ઇત્યારભ્યઅન્તે તુ સઙ્કટં લેભે નર ચિતઃ શિવ ઇત્યુક્તં (?)બાણાસુરયુદ્ધે
ચ દ્રષ્ટવ્યમ્ ।

પ્રસાદયામાસ ભવો દેવં નારાયણં પ્રભુમ્ ।
શરણં ચ જગામાદ્યં વરેણ્યં વરદં હરિમ્ ॥ ઇતિ ॥

અનેન બ્રહ્મરુદ્રાદીનામુપાસ્યરાહિત્યં તત્પ્રયુક્તવ્રતાનામપ્યુપાદેયરાહિત્યં ચ દર્શિતમ્   ।
પ્રધાનધર્માર્થકામમોક્ષચતુર્વિધપુરુષાર્થેષુ   સ્વાભિમતાર્થપ્રધાન-
માર્તિષુ   સ્વાભિમતાર્થાલાભે નાશે ચ પ્રણતા ભવિષ્યન્તિ ।
ગીતાયામ્-

ચતુર્વિધા   ભજન્તે માં જનાઃ સુકૃતિનોઽર્જુન   ।
આર્તો જિજ્ઞાસુરર્થાર્થી જ્ઞાની ચ ભરતર્ષભ ॥
તેષાં જ્ઞાની નિત્યયુક્ત એકભક્તિર્વિશિષ્યતે   ।
પ્રિયો હિ જ્ઞાનિનોઽત્યર્થમહં સ ચ મમ પ્રિયઃ ।
ઉદારાઃ સર્વ એવૈતે જ્ઞાની ત્વાત્મૈવ મે મતમ્ । ઇતિ ॥

યં પરમાત્માનં યં મન્ત્રમિતિ કાકાક્ષિન્યાયેનોભયત્રાન્વયઃ । યં મન્ત્રરાજમષ્ટાક્ષરં યં વિષ્ણુષડક્ષરં મન્ત્રં જપન્તઃ ।
પરાશરઃ-

ત્રિવિધો જપયજ્ઞઃ સ્યાત્તસ્ય ભેદં નિબોધત ।
યદુચ્ચનીચસ્વરિતૈઃ શદૈઃ સ્પષ્ટપદાક્ષરૈઃ ॥
મન્ત્રમુચ્ચારયેદ્વાચા વાચિકોઽયં જપઃ સ્મૃતઃ ।
શનૈરુચ્ચારયેન્મન્ત્રમીષદોષ્ઠૌ પ્રચાલયેત્ ॥
અપરૈરશ્રુતં કિઞ્ચિદ્ય ઉપાંશુજપઃ સ્મૃતઃ ।
ધિયા યદક્ષરશ્રેણ્યા વર્ણાદ્વર્ણં પદાત્પદમ્ ॥
મન્ત્રાર્થચિન્તનં ભૂયઃ કથ્યતે માનસો જપઃ ।
ત્રયાણાં જપયજ્ઞાનાં શ્રેષ્ઠં સ્યાદુત્તરોત્તરમ્ ॥
અષ્ટાક્ષરશ્ચ યો મન્ત્રો દ્વાદશાક્ષર એવ ચ ।
ષડક્ષરશ્ચ યો મન્ત્રો વિષ્ણોરમિતતેજસઃ ॥
એતે મન્ત્રાઃ પ્રધાનાઃ સ્યુર્વૈદિકાઃ પ્રણવૈર્યુતાઃ ।
પ્રણવેન વિહીનાસ્તુ તાન્ત્રિકા એવ કીર્તિતાઃ   ॥ ઇતિ ॥

સૂરયો નિત્યસૂરયઃ અનન્તગરુડાદયઃ પશ્યન્તિ । “તદ્વિષ્ણોઃ પરમં પદં સદા પશ્યન્તિ સૂરય” ઇતિ શ્રુતિઃ । યદ્વા
બ્રહ્મવિદઃ પશ્યન્તિ યોગિનઃ
યમનિયમાસનપ્રાણાયામપ્રત્યાહારધારણાધ્યાનસમાધિરિત્યષ્ટા-ઙ્ગયોગિનઃ  ધ્યાનેન પશ્યન્તિ ।
યદ્વા-
યોગઃ સન્નહનોપાયધ્યાનસઙ્ગતિભક્તિષુ  ।
ઇતિ ભગવત એવોપાયોપેયત્વમ્ । અનેન સિદ્ધરૂપા પ્રપત્તિઃ સાધ્યરૂપા પ્રતિપાદ્યતે ।

સમર્થપુરુષાર્થાનાં સાધકસ્ય દયાનિધે ।
પ્રમતઃ પૂર્વસિદ્ધત્વાત્સિદ્ધોપાયવિદો વિદુઃ ॥

ભક્તિપ્રપત્તિપ્રમુખૈસ્તદ્વશીકારકારણમ્ ।
તત્તદ્બલાનિ સાધ્યત્વાત્સારતવ્યોપાયં વિદુર્બુધાઃ
॥ ઇતિ ॥

ઈદૃશઃ પરમાત્મા યઃ પ્રત્યગાત્મા તથેદૃશઃ ।
તત્સમ્બન્ધાનમિતિ (?)યોગઃ પ્રકીર્તિતઃ   ॥

યદ્વા-
યોગઃસન્નહનોપાયધ્યાનસઙ્ગતિભક્તિપુ  ॥ ઇતિ ॥
સ્વામિન્ સ્વશેષં સ્વવશં સ્વભરત્વેન નિર્ભરમ્ ।
સ્વદત્તસ્વધયા સ્વાર્ધં સ્વસ્મિન્ન્યસ્યતિ માં સ્વયમ્ ॥ ઇતિ ॥

સર્વદાનુસન્ધાનમ્–
સ્વોજ્જીવનેચ્છા યદિ તે સ્વદત્તાયાં સ્પૃહા યદિ ।
આત્મનિક્ષેપણં દાસ્યં હરેઃ સ્વામ્યં સદા સ્મરેત્ ॥ ઇતિ ॥

કર્મયોગિનસ્તં સુપ્રદર્શનૈઃ ઉદ્દિષ્ટાદિકાલવ્યતિરિક્તકાલેષુ ભગવદારાધનાદિકં કુર્વન્તિ । ભગવદ્ભક્તાઃ કૈઙ્કર્યપરાઃ
પરાત્મયોગિન ઇત્યુચ્યન્તે । એતેષાં ભગવદ્વિશ્લેષમસહમાનાનામ્ ।

ન પ્રદોષે હરિં  પશ્યેત્ .... ।
યદિ પશ્યેત્પ્રમાદેન દ્વાદશાબ્દેન નશ્યતિ ॥

ઇતિ હરિદર્શનનિષેધે નાસ્ત્યેવ સ્મૃતિઃ-
અર્ચકાન્ પરિચારાશ્ચ વૈષ્ણવાન્ જ્ઞાનિનો યતીન્ ।
દાસીદાસાદિકાંશ્ચૈવ .... ॥
તાપત્રયાનલોજ્વાલામાલિતે દેહમન્દિરે ।
વિષ્ણુભક્તિરસૈઃ શાન્તિ જાનન્ કઃ કાલમીક્ષતે ॥

કાલોઽસ્તિ યજ્ઞે કાલોઽસ્તિ દાને કાલોઽસ્તિ વૈ જપે ।
સર્વેશદર્શને કાલો વક્ષ્યમાણસ્તદઞ્ચિતઃ ॥ ઇતિ ॥
મૌનં વાચોનિવૃત્તિઃ સ્યાન્નાત્ર ભાષણસંસ્કૃતમ્ ।
નાન્યદેવેરણં વિષ્ણોઃ સદા ધ્યાયેચ્ચ કીર્તયેત્ ॥

સુપ્રદર્શનૈરિત્યુક્તં સુપ્રદર્શનૈઃ પશ્યન્તિ । અત્ર પ્રણતા ઇત્યનેન પરમાત્મનો નારાયણસ્ય પાદારવિન્દે ન્યસ્તભરા
ઉચ્યન્તે । પરમાત્મનિ નારાયણે સર્વભારસમર્પણાત્ ।

સઞ્જ્ઞાતનૈરપેક્ષં તુ નમ ઇત્યુચ્યતે બુધૈઃ ।
ભરન્યાસબલાદેવ સ્વયત્નવિનિવૃત્તયે ।
અત્રોપાયાન્તરસ્થાને રક્ષકો વિનિવેશતે ॥ ઇતિ ॥

પ્રકર્ષેણ નતાઃ પ્રણતાઃ । નમઃશબ્દસ્યસ્થૂલસૂક્ષ્મપરમો જન ઇતિ અહિર્બુધ્ન્યેન વ્યાખ્યાતમ્ ।
પ્રેક્ષાવતઃ પ્રવૃત્તિર્યા પ્રહ્વભાવાત્મિકા સ્વતઃ ।
ઉત્કૃષ્ટઃ પરમુદ્દિશ્ય તન્નમઃ પરિગીયતે ॥
લોકે ચેતનવર્ગસ્તુ દ્વિધૈવ પરિગીયતે ।
જ્યાયાંશ્ચૈવ તથાજ્યાયાન્ નૈવાખ્યા વિદ્યતે પરા ॥
કાલતો ગુણતશ્ચૈવ પ્રકર્ષો યત્ર તિષ્ઠતિ ।
શબ્દસ્યૌન્મુખ્યયા વૃત્ત્યા જ્યાયાનિત્યવલમ્બ્યતે ॥
અતશ્ચેતનવર્ગસ્તુ સ્મૃતઃ પ્રત્યવરો બુધૈઃ ।
તજ્જ્યાયાયાંશ્ચ તયોર્યોગઃ શેષશેષિતયેષ્યતે ॥
અજ્યાયાંસઃ પરે સર્વે જ્યાયાનેકો મતઃ પરઃ ।
નન્ત્રનન્તૃસ્વભાવેન તેષાં તેન સમન્વયઃ ॥
નન્તવ્યઃ પરમઃ શેષી શેષા નન્તાર ઈરિતાઃ ।
નન્તૃનન્તવ્યભાવોઽયં ન પ્રયોજનપૂર્વકઃ ॥
નિશ્ચયો હિ સ્વભાવોઽયં નન્તૃનન્તવ્યતાત્મકઃ ।
ઉપાધિરહિતો નાયં યેન ભાવેન ચેતનાઃ ॥
નમનં જાયતે તસ્મૈ તદ્વા નમનરુચ્યતે ।
ભગવાન્ નઃ પરો નિત્યમહં પ્રત્યવરઃ સદા ॥
ઇતિ ભાવો નમઃ પ્રોક્તો નમસઃ કારણં હિ સઃ ।
નમયત્યપિ વા દેવં પ્રહ્વભાવયતિ ધ્રુવમ્ ।

અતો વા નમ ઉદ્દિષ્ટં યત્તન્નામયતિ સ્વયમ્ ॥
વાચા નમ ઇતિ પ્રોચ્ય મનસા વપુષા ચ યત્ ।
તન્નમઃ પૂર્વમુદ્દિષ્ટમતોઽન્યન્ન્યૂનમુચ્યતે ॥
ઇયં કરણપૂર્તિઃ   સ્યાદઙ્ગપૂર્તિમિમાં    શ‍ૃણુ ।
શાશ્વતી મમ સંસિદ્ધિરિયં પ્રહ્વો ભવામિ યત્ ॥
પુરુષં પરમુદ્દિશ્ય ન મે સિદ્ધિરતોઽન્યથા ।
ઇત્યઙ્ગમુદિતં  શ્રેષ્ઠં ફલેચ્છા તદ્વિરોધિની ॥
અનાદિવાસનારોહાદનૈશ્વર્યત્વભાવજાત્ ।
મલાવકુતિઠતત્વાચ્ચ દૃક્ક્રિયાવિહતિર્હિ  યા ॥
તત્કાર્પણ્યં તદુદ્બોધો દ્વિતીયં હ્યઙ્ગમીદૃશમ્  ।
સ્વસ્વાતન્ત્રદ્યાવબોધસ્થં તદ્વિરોધ ઉદીર્યતે ॥
પરત્વે સતિ દેવોઽયં ભૂતાનામનુકમ્પયા ।
અનુગ્રહૈકધીર્નિત્યમિત્યેતદ્ભક્તવત્સલઃ  ॥
ઉપેક્ષકો યથા કર્મફલદાયીતિ યા મતિઃ ।
વિશ્વાસાત્મતયા યત્તો ત્વદીયં વા તુ વૈ સદા ॥
એવમ્ભૂતોઽપ્યશક્તઃ સન્ નસ્ત્રાતા ભવિતું ક્ષમઃ ।
ઇતિ બુદ્ધ્વા સ્વદેવસ્ય ગોપ્તૃશક્તિનિરૂપણમ્ ॥
ચતુર્થમઙ્ગમુદ્દિષ્ટમમુપ્યા  વ્યાહૃતિઃ પુનઃ ।
ઉદાસીનો ગુણાભાવાદિત્યુત્પ્રેક્ષા નિમિત્તજા ॥
સ્વસ્વસ્વામિનિવૃત્તિર્યા પ્રાતિકૂલ્યવિવર્જનમ્ ।
તદઙ્ગં  પઞ્ચમં પ્રોક્તમાજ્ઞાવ્યાખ્યાતવર્જનમ્ ॥
અશાસ્ત્રીયોપવામે તુ તદ્વ્યાખ્યાત ઉદીર્યતે ।
ચરાચરાણિ ભૂતાનિ સર્વાણિ ભગવદ્વપુઃ ॥
અતસ્તદાનુકૂલ્યં મે કાર્યમિત્યેવ નિશ્ચયઃ ।
ષષ્ઠમઙ્ગં  સમુદ્દિષ્ટં તદ્વિઘાતે નિરાકૃતિઃ  ॥
પૂર્ણમઙ્ગૈરુપાઙ્ગૈશ્ચ   નમનં તે પ્રકીર્તિતમ્   ।
સ્થૂલો યો નમનસ્યાર્થઃ સૂક્ષ્મમન્યં નિશામય ॥

ચેતનસ્થં યદા મન્ત્રં સ્વસ્મિન્ સ્વીયે ચ વસ્તુનિ ।
નમ ઇત્યક્ષરદ્વન્દ્રં તદ્ધામ હ્યન્યવાચકમ્ ॥
અનાદિવાસનારૂઢમિથ્યાજ્ઞાનનિબન્ધનાત્ ।
આત્માત્મીયપરાર્ચસ્તા યાસ્વતન્ત્રસ્વતામિતિ (?) ।
મેન એવં સમીચીના બુદ્ધ્યા સાઽત્ર નિવાર્યતે ॥
નાહં મમ સ્વતન્ત્રોઽહં નાસ્તિતસ્સ્વાર્થ ઉચ્યતે ।
ન મે દેહાદિકં વસ્તુ સ શેષઃ પરમાત્મનઃ ॥
ઇતિ બુદ્ધ્વા નિવર્તન્તે તાનિ સેયં મનીષિકા ।
અનાદિવાસનાજાતૈર્બોધૈસ્તૈસ્તૈર્વિકલ્પિતૈઃ   ॥
રુષિતં યદ્દૃદં  ચિત્તં સ્વાતન્ત્ર્યં સત્ત્વધીમયમ્ ।
ચિત્તદ્વૈષ્ણવસાર્વાત્મ્યપ્રતિબોધસમુત્થયા ॥
નમ ઇત્યનયા વાચા મન્ત્રાત્સ્વસ્માદપોહ્યતે ।
ઇતિ તે સૂક્ષ્મ ઉદ્દિષ્ટઃ પરમં સ્વં નિશામય ॥
પન્થા નકાર ઉદ્દિષ્ટો મઃ પ્રધાન ઉદીર્યતે ।
વિસર્ગઃ પરમેશસ્તુ તત્રાર્ધોઽયં નિરૂપ્યતે ॥
અનાદિપરમેશસ્તુ શક્તિમાન્ પુરુષોત્તમઃ ।
સ્વપ્રાપ્તયે પ્રધાનોઽયં પન્થા નમનનામવાન્ ॥
ઇતિ તે ત્રિવિધઃ પ્રોક્તો નમઃશબ્દાર્થતાં પ્રતિ ।
નિવેદયેત્ સ્વમાત્માનં વિપ્ણોરમિતતેજસિ ॥
તદાત્મના મનશાન્તસ્તદ્વિષ્ણોરિતિ મન્ત્રતઃ ।
શરીરપાતકાલે ચ સાર્થસ્વાનુગ્રહં સ્વયમ્ ॥
પરિપાકં પ્રપન્નાનાં પ્રયચ્છતિ યથાતથમ્ ।
અઙ્કોલતૈલસિક્તાનાં બીજાનામચિરાદ્યથા ।
વિપાકઃ ફલપર્યન્તસ્તથાત્રેતિ નિદર્શિતઃ   ॥ ૧૦॥

ઇતિ પ્રથમોઽનુવાકઃ સમ્પૂર્ણઃ ।

દ્વિતીયોઽનુવાકઃ સવ્યાખ્યા

યો વા ગવિષ્ઠઃ પરમઃ પ્રધાનઃ પદં વા યસ્ય સત્ત્વમાસીત્ યસ્યોપરિ ત્વં મુનયો ન
પશ્યન્તિ તસ્મૈ મુખ્યાય વિષ્ણષેસ્વાહા ॥ ૨.૧॥

યો વા ગવિષ્ઠ ઇત્યાદિ પઞ્ચમન્ત્રાનનુક્રમાત્ પઞ્ચોપનિષન્મન્ત્રે યઃ પરમાત્મા ગવિષ્ઠઃ ભૂમિસ્થઃ અવકાશપ્રદઃ । યદ્વા
ચરાચરાત્મકેષુ લોકેષુ આકાશરૂપેણ સ્થિતઃ । પરમઃ વ્યાપ્ત્યા પરમઃ પ્રધાનઃ પઞ્ચભૂતેષુ પ્રધાનઃ કારણભૂતઃ । પદં
વા યસ્ય સત્ત્વમાસીત્ યસ્યાકાશસ્ય પદમુત્પત્તિસ્થાનં ત્વમેવાસીત્ । આસીદિતિ છાન્દસઃ । યસ્ય પરમાત્મનસ્તવ
ઉપરિ ત્વં મુનયો ન પશ્યન્તિ । મનનશીલો મુનિઃ નારાયણપારાયણો નિર્દ્વન્દ્વો મુનિરિતિ વા મુખ્યાય તસ્મૈ વિષ્ણવે
તુભ્યમ્ ॥ ૧॥

યો વા વાયુર્દ્વિગુણોઽન્તરાત્મા   સર્વેષામન્તશ્ચરતીહ વિષ્ણોઃ સ ત્વં દેવાન્ મનુષ્યાન્
મૃતાન્ પરિસઞ્જીવસે સ્વાહા ॥ ૨.૨॥

યઃ પરમાત્મા વાયુઃ મહાભૂતચતુર્થઃ । દ્વિગુણઃ શબ્દસ્પર્શવાન્ ઇતિ । દ્વા વાયોરિતિ અન્તરાત્મા વ્યાપ્ત ।
સર્વેષામન્તશ્ચરતીહ પ્રકૃતિમણ્ડલે  વિષ્ણોઃ સ વાયુઃ ત્વં દેવાન્ મનુષ્યાન્ મૃતાન્ પરિસઞ્જીવસે દેવાન વર્ધયસિ
મૃતાન્ મનુષ્યાન્ સાન્દીપનીપુત્રબ્રાહ્મણપુત્રાદીન્ સઞ્જીવસે તુભ્યમ્ ॥ ૨॥

ત્વમગ્ને ત્રિગુણો વરિષ્ઠઃ પરં બ્રહ્મ પરં જ્યોતિઃ સર્વેષાં ત્વં પાલનાય હુતમમૃતં વહિષ્યસે
સ્વાહા ॥ ૨.૩॥

હે અગ્ને ત્વં ત્રિગુણો ગન્ધરસવિહીનાસ્ત્રયૌગ્નેરિતિ વરિષ્ઠઃ શ્રેષ્ઠઃ પરં બ્રહ્મ પરં જ્યોતિઃ “અગ્નિઃ સર્વા દેવતાઃ” ઇતિ
શ્રુતિઃ । સર્વદેવાત્મકત્વાત્પરમ્બ્રહ્મશબ્દપ્રયોગઃ । પ્રલયકાલાપેક્ષયા ઉત્કૃષ્ટજ્યોતિઃ । સર્વેષાં દેવમનુષ્યાદીનાં
ત્વં પાલનાય રક્ષણાય હુતમમૃતં વહિષ્યસે ।
અમૃતરૂપેણ સર્વેષાં પ્રાપયિષ્યસિ । ત્વયા હુતમમૃતરૂપેણ કલાદ્વારેણ પ્રાપયિષ્યસિ । શ્રીવૈખાનસસૂત્રે “યથાવાસ્ય
સુષુમ્ના જ્યોતિષ્મતી પ્રાણાહુતી રેતોધાઃ” ઇત્યેતા આહુતીર્ગૃહીત્વા “રશ્મયશ્ચતસ્રઃ પૃશ્નૌ સન્દધીરન્ સહ વા શુદ્ધા
અમૃતાવહાચીનુહિ દિવ્યાલોકપાવનીત્યેતાભિશ્ચન્દ્રમસમાપ્યાયયત્યસૌ નુ રાજા સોમ આપ્યાયિતો મૂલગામીવ

પાયાન્નસ્યમૃતોદ્ગારિસુરપ્રિયા” ઇત્યેતાભિરમૃતેન તાં દેવતાં તર્પયતિ । મનુષ્યાણાં ત્વધિકં પાકભેદેન પ્રાપયસિ । ત્વં
સમર્થઃ । એવંરૂપાયાગ્નિસ્વરૂપિણ ઇત્યર્થઃ ॥ ૩॥

ત્વં જીવસ્ત્વમાપસ્સર્વેષાં જનિતા ત્વમાહરઃ ત્વં વિષ્ણો શ્રમાપનુદાય ચતુર્ગુણાય સ્વાહા
॥ ૨.૪॥

હે વિષ્ણો જીવકારણભૂતા આપસ્ત્વં છાન્દોગ્યે ઈરિતં “પઞ્ચમ્યામાહુતાવાપઃ પુરુષવચસો ભવન્તિ” ઇતિ ॥
આપો નારા ઇતિ પ્રોક્તા આપો વૈ નરસૂનવઃ ।
તા યદસ્યાયનં પૂર્વં તેન નારાયણઃ સ્મૃતઃ ॥ ઇતિ ॥

સર્વેષાં જનિતા ઉત્તરોત્તરં કારણત્વેન જનિતા । ત્વમાહરઃ ત્વમાહર છાન્દસત્વાત્ ત્વમાહર ઇતિ । સર્વેષાં
શ્રમાપનુદઃ સર્વેષાં સ્નાનપાનાદિના શ્રમશાન્તિપ્રદઃ । યદ્વા રામકૃપ્ણાદ્યવતારાદિષુ કાલિન્દ્યાદિરૂપેણ શ્રમશાન્તિપ્રદઃ
।

સમ્ભક્ષયિત્વા ભૂતાનિ જગત્યેકાર્ણવીકૃતે ।
નાગપર્યઙ્કશયને શેતેઽસૌ પરમેશ્વરઃ ॥ ઇતિ ॥

ચતુર્ગુણાય ગન્ધવિહીનાશ્ચત્વારોઽપાં ગુણા ઇતિ તસ્મૈ ॥ ૪॥

ભૂમેર્વિતન્વન્   પ્રતરન્પ્રકામઃ પોપૂયમાનઃ પઞ્ચભિઃ સ્વગુણૈઃ પ્રસન્નૈસ્સર્વાણિ માં
ધારયિષ્યસિ સ્વાહા ॥ ૨.૫॥

હે પરમાત્મન્ પ્રકામઃ ।
ધર્માવિરુદ્ધો ભૂતેષુ કામોઽસ્મિ ભરતર્ષભ ।
કામભૂતઃ ભૂમેઃ પઞ્ચભિઃ સ્વગુણૈઃ શબ્દસ્પર્શરૂપરસગન્ધા ઇતિ પઞ્ચેન્દ્રિયવિષયભૂતૈર્ગુણેઃ સર્વાન્ વિતન્વન્
વિસ્તારયન્ વિષયપ્રવણાન્ કુર્વન્ પોપૂયમાનઃ પવિત્રભૂતઃ પ્રતરન્ તદાક્રમ્ય સ્થિતસ્સન્,
ગીતાયામ્-
ત્રિભિર્ગુણમયૈર્ભાવૈરેભિસ્સર્વમિદં જગત્ ॥
મોહિતં નાભિજાનાતિ મામેભ્યઃ પરમવ્યયમ્ ॥ ઇતિ ॥ (શ્રીમદ્ ભગવદ્ગીતા ૭.૧૩)
સ્વતેજસાઽપ્યાધીતૈઃ પ્રસન્નૈર્ગુણૈરિમાન્ લોકાન્ ધારયિષ્યસિ । “વ્યસ્કભ્નાદ્રોદસી વિષ્ણુણુરેતે દાધાર
પૃથિવીમભિતો” ઇતિ શ્રુતેઃ । ભૂમ્યા ઐન્દ્રિયવિષયશક્તપ્રદાયેત્યર્થઃ ॥ ૫॥

મનસ્ત્વં ભૂત્વા મનઃપ્રદોઽગ્રે ત્વત્તો ભૂતં સમ્ભાવયિષ્યસિ સર્વેષાં કાયાનામર્હમર્હતે
સ્વાહા ॥ ૨.૬॥

હે પરમાત્મન્ ત્વં અગ્રે સૃષ્ટ્યાદૌ મનો ભૂત્વા ત્વત્તઃ ત્વત્સકાશાદુદ્ભૂતમનોભિમાનિદેવતાં સમ્ભાવયિષ્યસિ
સઙ્કલ્પયિષ્યસિ । સર્વેષાં દેવમનુષ્યાદીનાં કાયાનાં શરીરાણાં યથાર્હે મનઃપ્રદઃ ।
એતસ્માજ્જાયતે પ્રાણો મન સર્વેન્દ્રિયાણિ ચ । ઇતિ શ્રુતેઃ ॥

મન એવ મનુષ્યાણાં કારણં બન્ધમોક્ષયોઃ ॥ ઇતિ ॥
મનોરૂપેણ ભવિતું અર્હતે સમર્થાયેત્યર્થઃ ॥ ૬॥

ત્વં બુદ્ધિર્ભૂતાનામન્તરાત્મા પુણ્યવતાં પુણ્યેષુ સજ્જમાનઃ ત્વં બુદ્ધ્વા વિચિન્વમાનઃ
પુષ્પરુપાય સ્વાહા ॥ ૨.૭॥

હે પરમાત્મન્ ત્વં બુદ્ધિઃ બુદ્ધિરૂપઃ। ભૂતાનાં પઞ્ચભૂતાનાં અન્તરાત્મા તત્તદભિમાનિદેવતાનામન્તરાત્મા। પુણ્યવતાં
પુણ્યેષુ સજ્જમાનઃ નિવિષ્ટઃ । ત્વં બુદ્ધ્વા વિચિન્વમાનઃ “બુદ્ધિસ્તાત્કાલિકી મતા” ઇતિ । તયા બુદ્ધ્યા
વિચિન્વમાનઃ પુણ્યરૂપાય “સત્યં તપો દમઃ શમો દાનં ધર્મઃ પ્રજનનમગ્નયોઽગ્નિહોત્રં યજમાનઃ સંન્યાસઃ” ઇતિ તે
પુણ્યશબ્દવાચ્યાઃ । “યદ્ર્યોમ્નઃસ્થાનં ગલાન્તરં બુદ્ધેર્વચનમહઙ્કારસ્યહૃદયચિત્તસ્યનાભિરિતિ બુદ્ધ્યા વિચિન્વમાનઃ”
ઇત્યુક્તત્વાત્ । અભ્યાસરૂપમાત્રેણ વા વિચિન્વમાનઃ તસ્મૈ ॥ ૭॥

યઃ સૂક્ષ્માન્ સઞ્ચરમાણાન્ ભાવાભાવાન્ ભવ્યાભવ્યાન્ કુર્વન્નાત્મીયમમિતો ધુનોતિ ધુરં
વહિષ્યસે સ્વાહા ॥ ૨.૮॥

યઃ પરમાત્મા સૂસ્માન્ ભૂતસૂક્ષ્માન્ સઞ્ચરમાણાન્ વિરજાપર્યન્તં સઞ્ચરમાણાન્ ભાવાભાવાન્ સૂક્ષ્મરૂપત્વાત્
ભાવરૂપાન્ સુખદુઃખાનુભવાભાવાત્ અભાવરૂપાન્ ભવ્યાન્ “અપહતપાષ્મા વિજરો વિમૃત્યુર્વિશોકો 
વિજિઘત્સોઽપિપાસઃ સત્યકામઃ સત્યસઙ્કલ્પઃ” ઇતિ ગુણાષ્ટકાવિર્ભાવાય ભવ્યાન્ અમાનવકરસ્પર્શાત્પૂર્વં
ગુણાષ્ટકાવિર્ભાવાભાવાન્ અભવ્યાન્ કુર્વન્નાત્મીયં બ્રહ્માલઙ્કારાદિનાલઙ્કૃત્ય મુક્તં પરમાત્મસમ્બન્ધં કુર્વન્ અમિતઃ
અમાનવઃ સુકૃતદુષ્કૃતે ધુનોતિ ।
કૌષીતકિબ્રાહ્મણે
“તમેતં દેવયજનં પન્થાનમાસાદ્યાગ્નિલોકમાગચ્છતિ । સ વાયુલોકં સ વરુણલોકં સ આદિત્યલોકં સ ઇન્દ્રલોકં સ
પ્રજાપતિલોકં સ બ્રહ્મલોકમ્ । તસ્ય હ વા એતસ્ય બ્રહ્મલોકસ્યારો હ્રદો  મુર્હ્ર્તોઽન્વેષ્ટિહા   વિરજા નદીલ્યો વૃક્ષઃ
સાલજ્જં સંસ્થાનં અપરાજિતમાયતનં ઇન્દ્રપ્રજાપતી દ્વારગોપૌ વિભુપ્રમિતં વિચક્ષણસન્ધ્યમિતૌજાઃ પર્યઙ્કઃ પ્રિયા
ચ માનસી પ્રતિરૂપા ચ ચાક્ષુષી પુષ્પાણ્યાદાયાવયતૌ વૈ ચ જગન્યમ્બા ચામ્બાવયવાશ્ચાપ્સરસોઽમ્બયા નદ્યઃ ।

તમિત્થંવિધા ગચ્છતિ । તં બ્રહ્માહાભિધાવત મમ યશસા વિરજાં વા પાલયન્નદીં  પ્રાપં ન વા અયં જિગીષ્યતીતિ
॥
તં પઞ્ચશતાન્યપ્સરસાં પ્રતિધાવન્તિ । શતં માલાહસ્તાઃ શતમાઞ્જનહસ્તાઃ શતં ચૂર્ણહસ્તાઃ શતં વાસોહસ્તાઃ
શતં ફણહસ્તાસ્તં બહ્માલઙ્કારેણાલઙ્કુર્વન્તિ  । સ બ્રહ્માલઙ્કારેણાલઙ્કૃતો બ્રહ્મવિદ્વાન્ બ્રહ્મૈવાભિપ્રૈતિ । સ
આગચ્છત્યારં હ્રદં  તં મનસાત્યેતિ । તમૃત્વા સમ્પ્રતિવિદો મજ્જન્તિ । સ આગચ્છતિ । મુહૂર્તાન્વિહેષ્ટિહા-
સ્તેઽસ્માદપદ્રવન્તિ । સ આગચ્છતિ વિરજાં નદીં  તાં મનસૈવાત્યેતિ । તત્સુકૃતદુષ્કૃતે ધૂનુતે । તસ્ય પ્રિયા
જ્ઞાતયસ્સુક્રૃતમુપયન્ત્યપ્રિયા દુષ્કૃતમ્ । તદ્યથા રથેન ધાવયન્ રથચક્રે પર્યવેક્ષત એવમહોરાત્રે પર્યવેક્ષતે । એવં
સુકૃતદુષ્કૃતે ધૂનુતે સર્વાણિ ચ દ્વન્દ્વાનિ । સ એષ વિસુકૃતોવિદુષ્કૃતો બ્રહ્મવિદ્વાન્ બ્રહૌવાભિપ્રૈતિ ॥ કતલ્યં
સ આગચ્છતીલ્યં વૃક્ષં તં બ્રહ્મગન્ધઃ પ્રવિશતિ । સ આગચ્છતિ સાલજ્જં સંસ્થાનં તં બ્રહ્મ સ પ્રવિશતિ ।
સ આગચ્છત્યપરાજિતમાયતનં તં બ્રહ્મતેજઃ પ્રવિશતિ । સ આગચ્છતીન્દ્રપ્રજાપતી દ્વારગોપો તાવસ્માદપદ્રવતઃ
। સ આગચ્છતિ વિભુપ્રમિતં તં બ્રહ્મયશઃ પ્રવિશતિ । સ આગચ્છતિ વિચક્ષણામાસન્દીં  બૃહદ્રથન્તરે સામની
પૂર્વૌ પાદૌ ધ્યૈત નૌધસે ચાપરૌ પાદૌ વૈરૂપવૈરાજે શાક્વરરૈવતે તિરશ્ચી સા પ્રજ્ઞા પ્રજ્ઞયા હિ વિપશ્યતિ । સ
આગચ્છત્યમિતૌજસં પર્યઙ્કં તં સ પ્રાણઃ । તસ્ય ભૂતં ચ ભવિષ્યચ્ચ પૂર્વૌ પાદો શ્રીશ્ચેરા ચાપરૌ બૃહદ્રથન્તરે અનૂચ્યે
ભદ્રયજ્ઞાયજ્ઞીયે શીર્ષણ્યમૃચશ્ચ સામાનિ ચ પ્રાચીનાગાનં યજૂંષિ  તિરશ્ચીનાનિ સોમાંશવ ઉપસ્તરણમુદ્ગીથ ઉપશ્રીઃ
શ્રીરુપબર્હણમ્ । તસ્મિન્ બ્રહ્માસ્તે । તમિત્થંવિત્પાદેનૈવાગ્રઆરોહતિ । તં બ્રહ્માહ કોઽસીતિ । તં પ્રતિબ્રૂયાત્
ઋતુરસ્મ્યાર્તવોઽસ્મ્યાકાશાદ્યોનેસ્મભૂતો હાવ । એતત્ સંવત્સરસ્ય તેજોભૂતસ્ય ભૂતસ્ય ત્વમાત્માસિ યસ્ત્વમસિ
સોઽહમસ્મીતિ । તમાહ કોઽહમસ્મીતિ ॥
સત્યમિતિ બ્રુઽયાત્ । કિં  તત્સત્યમિતિ । યદન્યદ્દેવેભ્યશ્ચ પ્રાણેભ્યશ્ચ તત્સદ્ધ યદ્દેવાશ્ચ પ્રાણાશ્ચ તદ્યત્તદેતયા
ચાભિવ્યાહ્રિયતે સત્યમિતિ । એતાવદિદં સર્વમિદં સર્વમસીત્યેવૈનં તદાહ ।
તદેતચ્છ્લોકેનાપ્યુક્તમ્ –

યજૂદરઃ સામશિરા અસાવૃઙમૂર્તિરવ્યયઃ   ।
સ બ્રહ્મેતિ હિ વિજ્ઞેય ઋષિર્બ્રહ્મમયો મહાન્ ॥ ઇતિ ॥

તમાહ કેન પૌસાનિ નામાન્યાપ્નોતીતિ । પ્રાણેનેતિ બ્રૂયાત્ । કેન સ્ત્રીનામાનીતિ । વાચેતિ । કેન નપુંસકનામાનીતિ
। મનસેતિ । કેન ગન્ધાનિતિ । ઘ્રાણેનેતિ બ્રૂયાત્ । કેન રૂપાણીતિ । ચક્ષુષેતિ । કેન શબ્દાનિતિ । શ્રોત્રેણેતિ ।
કેનાન્નરસાનિતિ । જિહ્વયેતિ । કેન કર્માણીતિ । હસ્તાભ્યામિતિ । કેન સુખદુઃખે ઇતિ । શરીરેણેતિ । કેનાનન્દં
રતિં  પ્રજાતિમિતિ । ઉપસ્થેનેતિ । કેનેત્યા ઇતિ । પાદાભ્યામિતિ । કેન ધિયો વિજ્ઞાતવ્યં કામાનિતિ । પ્રજ્ઞયેતિ
પ્રબ્રૂયાત્ । તમાહાપૈવ ખલુ મે હ્યસાવયં તે લોક ઇતિ । સા યા બ્રહ્મણિ ચિતિ યા વ્યષ્ટિસ્તાં ચિતિં  જયતિ તાં
વ્યષ્ટિં  વ્યશ્નુતે ય એવ વેદ ય એવ વેદ ॥
ધુરં વહિષ્યસે પારમાત્મિકોપનિષન્મન્ત્રાધ્યેતા વૈષ્ણવો મન્ત્રાર્થવિત્પરમૈકાન્તી ચ તસ્ય ધુરં વહિષ્યસે ॥

શરણં ત્વાં પ્રપન્ના યે ધ્યાનયોગવિવર્જિતાઃ   ।

તેઽપિ મૃત્યુમતિક્રમ્ય યાન્તિ તદ્વૈષ્ણવં પદમ્ ॥
“બ્રહ્મવિદાપ્નોતિ પરમ્” ઇતિ શ્રુતેશ્ચ । (તૈત્તિરીયોપનિષદિ ૨.૧.૧)

મત્પદદ્વન્દ્વમેકં યે પ્રપદ્યન્તે પરાયણમ્ ।
ઉદ્ધરિષ્યામ્યહં દેવિ તસ્માત્ સંસારસાગરાત્ ॥ ઇતિ ॥ ૮॥

યસ્યા દૌ ભયાદ્ભગવાનુત્તસ્તે સ્વયં સૂર્યસ્ય ત્વં કાલં વહમાનઃ યસ્માત્તેજ આત્મીયં
કૃત્વા  સર્વાનસ્માન્ પાલયિષ્યસિ સ્વાહા ॥ ૨.૯॥

યસ્ય સૃષ્ટિસ્થિતિસંહારાદિકં પરમાત્મનો નારાયણસ્ય નિયમનાતિક્રમભયાત્ ભગવાન્-
ઉત્પત્તિં  ચ વિનાશં ચ ભૂતાનામાગતિં  ગતિમ્ ।
વેત્તિ વિદ્યામવિદ્યાં ચ સ વાચ્યો ભગવાનિતિ ॥ (બાલબોધિની શાઙ્કરભાષ્યમ્)

ઉત્પત્ત્યાદિકં પરમાત્માધીનમિતિ યો વેત્તિ સ ભગવાન્ ષાડગુણ્યવિત્પૂરર્વ્ં .... “ભીષાસ્માદ્વાતઃ પવતે । ભીષોદેતિ
સૂર્યઃ । ભીષાસ્માદગ્નિશ્ચેન્દ્રશ્ચ । મૃત્યુર્ધાવતિ પઞ્ચમ ઇતિ ।” કથમુપેતિ । સત્યં કાલં વહમાનઃ । “કલા મુહૂર્તાઃ
કાષ્ઠાશ્ચાહોરાત્રાશ્ચ સર્વશઃ । અર્ધમાસા માસા ક્રતવઃ સંવત્સરશ્ચ કલ્પન્તામ્” । ઇતિ । અહોરાત્રાદિકાલં યથાપ્રકારં
દેવમનુષ્યાદિપુ પ્રાપય .... ન્નં દેહાદ્યૈઃ પ્રતિદિનં
યુદ્ધસામર્થ્યસમ્ભવકારણાત્ । આત્મીયં તેજઃ પરાભવાભિભવસામર્થ્યં તેજ ઇતિ પ્રણવાદિકં તેજઃ સર્વાનસ્માન્
સૂર્યરૂપેણ પાલયિષ્યસિ ।
ષડ્વિંશબ્રાહ્મણે  -
“દેવાશ્ચ વા અસુરાશ્ચ લોકેષ્વંસન્તતેઽસુરા આદિત્યમભિદ્રવન્
સ આદિત્યો .... ભિત્ત .... ર્મરૂપેણ તિષ્ઠત્યપ્રજાપતિમુપાયાવત્ । તસ્ય પ્રજાપતિરેતત્ ભેષજમશ્યત્ ઋતં ચ સત્યં
ચ બ્રહ્મ ચોઙ્કારં ચ ત્રિપદાં ચ ગાયત્રીં  બ્રા .... મપશ્યત્” ઇત્યાદિ ॥
શ્રીવિષ્ણુપુરાણે-

મન્દેહા રાક્ષસા ઘોરાઃ સૂર્યમિચ્છન્તિ ઘાતિતુમ્ ।
પ્રજાપતિકૃતઃ શાપસ્તેષાં મૈત્રેય રક્ષસામ્ ॥
અક્ષયત્વં શરીરાણાં મરણં ચ દિનેદિને ।
તતઃ સૂર્યસ્ય તૈર્યુદ્ધં ભવત્યત્યન્તદારુણમ્ ॥
ઇત્યાદિ ।
વૈષ્ણવ .... કારં તસ્ય તત્પ્રેરકં પરમ્ ।
તેન તત્પ્રેરિતં જ્યોતિરોઙ્કારેણાથ દીપ્તિમાન્ ॥
દહત્યશેષરક્ષાંસિ મન્દેહાખ્યાનિ યાનિ વૈ ।

તતઃ પ્રયાતિ .... બ્રાહ્મણૈરભિરક્ષિતઃ ॥
વાલખિલ્યાદિભિશ્ચૈવ પ્રભુર્વૈખાનસૈરપિ ।
મહાત્મભિર્મહાત્મા વૈ જગતઃ પાલનાદ્યતઃ ॥

ઇતિ ભગવદાજ્ઞા .... યાત્ જગત્પાલનાદિકં કરોતિ જગત્પાલનાદિશક્તિપ્રદાય તુભ્યમ્ ॥ ૯॥

યં ત્વં પાલનાયાભિભૂતં દેવાસ્સર્વે વિચરન્તિ તે દેવાસ્ત્વમેવ સર્વે માયા માયૈષતે સ્વાહા
॥ ૨.૧૦॥

હે પરમાત્મન્ પુત્રેણ સહ બાણાસુરપરિપાલનાર્થમાગતં સર્વે ત્વયાભિભૂતં અભિભવં પ્રાપ્તં રુદ્રં સર્વદેવાઃ બ્રહ્માદયઃ
પ્રમુખં શ્રુત્વા અધ્યાહારઃ પશ્યેતિ જીવભૂતેન નરસિંહે   કોપશા ન્ત્યર્થે વિચરન્તિ શરભ .... વિનાગતિં  કુર્વન્તિ યે ચ
સર્વે રુદ્રદેવાઃ (?) બ્રહ્માદયઃ વિચરન્તિ સ્વરક્ષકત્વેન ગતિં  કુર્વન્તિ દેવાસ્ત્વમેવ સર્વે

યદ્યદ્વિભૂતિમત્સત્વં શ્રીમદૂર્જિતમેવ   વા ।
તત્તદેવાવગચ્છ ત્વં મમ તેજોંશસમ્ભવં ઇતિ ॥

ત્વદ્વિભૂતિભૂતાશ્ચેચ્છરભનિર્માણાદિગતં કથં કુર્વન્તીતિ ચેત્ તત્રાહ માયા માયૈષતે પૂષા તે માયા આશ્ચર્યકારિણી
વિદ્યા સૈવ માયા । અન્યેષાં માયા કા માયા ।

દૈવી હ્યેષા ગુણમયી મમ માયા દુરત્યયા ।
મામેવ યે પ્રપદ્યન્તે માયામેતાં તરન્તિ તે ॥

ઇતિ ભગવદ્વચનાત્ । (શ્રીમદ્ ભગવદ્ગીતા ૭.૧૪) શરભરૂપેણ ગતાનાં બ્રહ્મરુદ્રાદીનામપિ નૃસિંહરૂપિણા 
સંહારાદિકં નારસિંહપુરાણાદિષ્વવગમ્યતે   સપ્તત્રિંશેઽધ્યાયે  -

હિરણયકશિપોસ્ત્રસ્તાન્ સેન્દ્રાન્ દેવાન્ બૃહસ્પતિઃ ।
ક્ષીસેદસ્યાન્તરં ગત્વા સ્તૂયતાં તત્ર કેશવઃ ।
યુષ્માભિઃ સંસ્તુતો વિષ્ણુઃ પ્રસન્નો ભવતિ ક્ષણાત્ ॥

ઇત્યારભ્ય -

યુષ્મદાગમનં સર્વે જાનામ્યસુરસૂદનાઃ ।
હિરણ્યકવિનાશાર્થં સ્તુતોઽહં શઙ્કરેણ ચ ॥

ઇત્યારભ્ય હિણયવધાનન્તરમ્-
તસ્ય કોપાભિભૂતસ્ય નૃસિંહસ્ય   જગત્પતેઃ ।
દૃષ્ટા ભયાનકં રૂપં તત્રસુર્દેવદાનવાઃ ॥

ઇત્યાદિસ્તોત્રાનન્તરં બ્રહ્મસમીપગમનાદિકં પ્રતિપાદ્ય-
તસ્મિન્ ભગવતિ ક્રુદ્ધે નરસિંહે   મહાત્મનિ ।

પ્રવેપતે જગદિદં દેવેશે કુપિતે  ભૃશમ્ ॥
ત્વત્તો હિ નાન્યચ્છરણં દેવાનામિહ વિદ્યતે ।
નરસિંહસમુદ્ભૂતં   ભયં નાશય નો હરે ॥

ઇત્યારભ્ય અનન્તરં રુદ્રવચનં -
હતો હિરણ્યકશિપુર્યો સ દૈત્યો મહાબલઃ ।
કો નઃ શમયિતા તસ્ય .... હરિમેધસઃ ॥
ત્વં મે જનયિતા તાત સ તે જનયિતા હરિઃ ।
તસ્ય દેવસ્ય કઃ શક્તો વિષ્ણોર્વૈ નિગ્રહે ભવેત્ ॥
યદ્ભયાત્પવતે વાયુઃ સૂર્યસ્તપતિ યદ્ભયાત્ ।
યદ્ભયાદ્ધરણી ધત્તે નિગ્રહે તસ્ય કઃ પ્રભુઃ ॥
તથાપ્યુપાયં પશ્યામઃ પરમેણ સમાધિના ।
કૃતે યસ્મિન્ ભવેચ્છ્રેયસ્તૂર્ષ્ણીભાવો  ન રોચતે ॥
અશ્વાનાં માહિષઃ શત્રુર્વારણાનાં મૃગાધિપઃ ।
વાનરાણાં તથા મેષઃ પક્ષિણાં ગરુડઃ સ્મૃતઃ ॥
મૂષકાનાં તુ માર્જાલો મૃગાણાં શ્વા પ્રકીર્તિતઃ   ।
વાયસાનાં દિવાભીત।(?)સિંહાનાં   શરભસ્તથા ॥
તતઃ સમે ભજિષ્યામઃ શરભં ભયશાન્તયે ।
શરભોઽધિષ્ઠિતોઽસ્માભિઃ નૃસિંહં   શમયિષ્યતિ ॥
ઇત્યેવમુક્તો ભગવાન્ સસર્જ શરભં તથા ।
યસ્ય સન્દર્શનાદેવ ત્રસ્તમાસીજ્જગત્ત્રયમ્ ॥
તતસ્તસ્ય ભવાનીશસ્તુણ્ડસ્થાનમરોચત ।
પૃષ્ઠભાગે ચતુર્વક્ત્રસ્તસ્ય રુદ્રો ન્યવેશયત્ ॥
સોમસૂર્યૌ નયનયોર્મારુતઃ પક્ષયોર્દ્વયોઃ ।
પાદેષુ ભૂધરાન્ સર્વાન્ શિવસ્તસ્ય ન્યવેશયત્ ॥
એવં નિર્માય શરભં ભવઃ પ્રમથનાયકઃ ।
સસર્જ નરસિંહં   તં સમુદ્દિશ્ય ભયાનકમ્ ॥
તતઃ ક્ષણેન શરભો નાદપૂરિતદિઙ્મુખઃ ।
અભ્યાશમગમદ્વિષ્ણોર્વિનદન્   ભૈરવસ્વરમ્ ॥

તમભ્યાશગતં દૃષ્ટ્વા નૃસિંહઃ   શરભં રુષા ।
જઘાન નિશિતૈરુગ્રૈર્દંષ્ટ્રાનખવરાયુધૈઃ  ॥
નિહતે શરભે તસ્મિન્ રૌદ્રે મધુનિઘાતિના ।
તુષ્ટુવુઃ પુણ્ડરીકાક્ષં દેવા દેવર્ષયસ્તથા ॥ ઇતિ ॥

ગારુડે–
હન્તુમભ્યાગતં રૌદ્રં શરભં નરકેસરી ।
નખૈર્વિદારયામાસ   હિરણ્યકશિપું યથા ॥
નિકૃત્તબાહૂરુશિરા વજ્રકલ્પમુખૈર્નખૈઃ ।
મેરુપૃષ્ઠે નૃસિંહેન   સહસ્રાર્કસમં ચ તત્ ॥

પાદ્મે-
તૌ યુધ્યમાનૌ તુ ચિરં વેગેન બલવત્તરૌ ।
વિનાશં જગ્મતુર્દેવૌ નૃસિંહશરભાવિતિ   ॥
તતઃ ક્રુદ્ધો મહાકાયો નૃસિંહેઽભિમુખસ્વનઃ   ।
સહસ્રશિરસં નેત્રૈસ્તસ્ય ગાત્રં ન્યકર્તયત્ ॥
પતિતં ભીમમત્યુગ્રં વિબુધા દ્રષ્ટુમાગતાઃ ।
ઋષયો દેવગન્ધર્વા યત્ર શેતે હરો હતઃ ॥

તં દૃષ્ટ્વા પરમં જગ્મુર્વિસ્મયં   તે દિવૌકસઃ ।
પ્રશશંસુસ્તદા કર્મ નરસિંહસ્ય   ચાદ્ભુતમ્ ॥ ઇતિ ॥ ૧૦॥
ઇતિ દ્વિતીયોઽનુવાકઃ સમ્પૂર્ણઃ ।

તૃતીયોઽનુવાકઃ સવ્યાખ્યા

યસ્ત્વં ભૂત્વા પર્જન્યો બિભેતિ રન્ધ્રે પ્રજાભિરાકૃષ્યમાણઃ સત્યં કાલં વ્રતેન પાલયન્
હ્લાદયિષ્યસે સ્વાહા ॥ ૩.૧॥

યજ્ઞાદ્ભવતિ પર્જન્યો યજ્ઞઃ કર્મસમુદ્ભવઃ ।
ઇતિ યજ્ઞોદ્ભવો ભૂત્વા યઃ પર્જન્યઃ સત્યં કાલં પાલયન્ રન્ધ્રે ભગવદાજ્ઞાભઙ્ગે  વિભેતિ સઃ । ત્વં રન્ધ્રે અનાવૃષ્ટદ્યાદૌ
વ્રતેન કારિકેષ્ટ્યાદિના પ્રજાભિરાકૃષ્યમાણઃ વર્ષપ્રદાનાદિના હ્લાદયિષ્યસે તુભ્યમ્ ॥ ૧॥

કામો ભૂત્વા પ્રજાનામન્તરાસ્થિતસ્સર્વાન્ લોકાન્હ્લાદયન્ જીવમાનઃ સન્દર્પણાય હરયે
પરાય સ્વાહા ॥ ૩.૨॥

હે પરમાત્મન્ કામો ભૂત્વા પ્રજાનામન્તરાસ્થિતઃ । અનઙ્ગત્વાત્તત્રસ્થિતસ્સન્  સર્વાન્ લોકાન્ જનાન્ હ્લાદયન્
જીવમાનઃ અભિલષિતવસ્તુલાભાદિમુખેન સન્તોષયન્ સન્દર્પણાય ગર્વરૂપાય હરયે હરયિત્રે નનુ કામદાહકત્વાદ્રુદ્રસ્ય
સર્વહન્તુત્વમુપપદ્યત ઇતિ ચેત્ તદસત્ ।

બ્રહ્માણમિન્દ્રમગ્નિં  ચ યમં વરુણમેવ ચ ।
નિગૃહ્ય હરતે યસ્માત્તસ્માદ્ધરિરિહોચ્યતે ॥
સ શુક્લાજ્જાયતે કામો મજ્જાયાઃ ક્રોધ એવ ચ ।
અસ્થિભ્યો જાયતે લોભો મેદસશ્ચ મદસ્તથા ॥
માંસાત્ પ્રજાયતે મોહોઽસૃગ્ભ્યઃ ક્રોધઃ પ્રજાયતે ।
ત્વચશ્ચૈવાપિ ધર્મસ્તુ ક્રમાજ્જાતસ્તતો દશ ॥ ઇતિ ॥

ભગવતોઽપિ શુક્લાદુત્પત્ત્યાદિકં શ્રૂયત ઇતિ ચેત્ ॥ ૨॥

અઙ્ગાદઙ્ગાદનુપ્રાવિશત્સર્વાન્   લોકાન્ સંરક્ષણાય યો વા વસન્ દેવો માતરિશ્વા સ
યોઽસ્માકં ભૂત્યૈ ભૂતયે સ્વાહા ॥ ૩.૩॥

યઃ પરમાત્મા માતરિશ્વા વાય્વન્તર્યામી દેવઃ ક્રીડાકામઃ
અઙ્ગાદઙ્ગાદનુપ્રાવિશત્   ત્વદઙ્ગાત્પુત્રસ્યાઙ્ગં   જીવેનસહ દીપાત્ દીપમિવજનનાત્પ્રાવિશત્ “અઙ્ગાદઙ્ગાત્સમ્ભવસિ 
હૃદયાદધિજાયસે” ઇતિ શ્રુતેઃ । (કૌષીતકિ બ્રાહ્મણોપનિષદ્દ્વિતીયોઽધ્યાયઃ - શ્લોક ૧૧)
ભારતે–

વાયુઃ પ્રવેશનં ચક્રે સઙ્ગતઃ  પરમાત્મના । ઇતિ ।
સ દેવઃ સર્વાન્ લોકાન્ જનાન્ પ્રતિ સંરક્ષણાય નિવસન્
યોઽસ્માકં માતરિશ્વનઃ અન્તર્યામિણઃ અસ્માકં ભૂત્યૈ ભૂતયે નિરવધિકૈશ્વર્યાય ॥ ૩॥

યૌ મોહયન્ ભૂતાનાં સર્ગાદિરક્ષણાય યઃ સઙ્કોચઃ સઙ્કોચનાય ભવતે સ્વાહા ॥ ૩.૪॥
યઃ પરમાત્મા સર્ગાદિરક્ષણાય સૃષ્ટિસ્થિતિસંહારાર્થે ભૂતાનાં ઇન્દ્રિયાણિ મોહયેત્ । “મુહ વૈચિત્ર્યે” [ ૦૪।૦૦૯૫
(કૌમુદીધાતુઃ-૧૧૯૮) મુહꣳ વૈચિત્ત્યે (પરસ્મૈપદી સકર્મકઃ) ઇતિ યઃ અન્તર્યામી સન્ સઙ્કોચઃ । “અણોરણીયાન્”
[અણોરણીયાન્ મહતો મહીયાન્ આત્મા ગુહાયાં નિહિતોઽસ્ય જન્તોઃ ।
તમક્રતું પશ્યતિ વીતશોકો ધાતુઃ પ્રસાદાન્મહિમાનમાત્મનઃ ॥ (શ્વેતાશ્વતરોપનિષસિ ૩.૨૦) ઇત્યાદિ સઙ્કોચનાય
ભવતે તસ્મૈ ॥ ૪॥

યો વા દશાત્મા ઉપરિ સ્પૃશન્વા દેવાનાં જેનાતિપામુત્તરઃ જેનાતિર્જ્યોતિષે સ્વાહા ॥
૩.૫॥

યઃ પરમાત્મા મત્સ્યાદિદશાવતારરૂપી દ્વાદશાત્માપિ કેષાઞ્ચિત્ વા આદિત્યમણ્ડલવર્તી ઉપરિ સ્પૃશન્ સેર્વષામુપરિ
સ્થિત્વા સ્વકિરણૈર્મેધ્યામેધ્યાદિકં સ્પૃશન દેવાનાં મધ્યે જ્યોતીરૂપઃ જેનાતિષાં ચન્દ્રાગ્ન્યાદિજ્યોતિષાં ઉત્તરઃ સ્વયં વા
સ્પૃશન્ તૈરભેદ્યૈરસ્પૃષ્ટઃ જેનાતિર્જ્યોતિષે જ્યોતિષાં જેનાતિર્ભવતિ તસ્મૈ ॥ ૫॥

યો બ્રહ્મા બ્રહ્મવિદામાત્મા સ્યાદાત્મચક્ષુષાં ભૂતિર્ભૂતિમતાં સુકૃતં કૃતાય સ્વાહા ॥
૩.૬॥

યઃ પરમાત્મા બ્રહ્મવિદાં બ્રહ્મા છાન્દસત્વાત્ દીર્ઘઃ પરમ્બ્રહ્મ । આત્મા સ્યાદાત્મચક્ષુષાં અન્તઃ પ્રવિશ્ય નિયન્તા
ય આત્મા । પરમાત્મત્વેન પશ્યતાં પરમાત્મા । ભૂતિર્ભૂતિમતાં ઐશ્વર્યવતામૈશ્વર્યરૂપઃ સુકૃતં કૃતાય કૃતવતે
તસ્મૈ ॥ ૬॥

સારસ્વતો વા એષ દેવો ન હિ પારમાત્મિકઃ હયોઽભયો વા સર્વ સન્ધુષે સ્વાહા ॥
૩.૭॥

હયગ્રીવમન્ત્રઃ-એષ દેવો લીલાવિભૂતો હયગ્રીવરૂપેણ સ્થિતઃઅયં કેવલહયો ન ભવતિ । કિન્તુ અભયપ્રદઃ ભયરહિતઃ
સારસ્વતઃ અખિલવિદ્યાધારસ્વરૂપી પારમાત્મિકઃ પરમાત્મા જગત્ સર્વં સન્ધુષે કૃપાકટાક્ષેણ પ્રેક્ષયસિ તુભ્યમ્ ॥
૭॥

યો વા પરં જ્યોતિઃ પરં સન્દધાનઃ પરમાત્મા પુરુષં સઞ્જનયિષ્યસે સ્વાહા ॥ ૩.૮॥
યઃ પરં જ્યોતિઃ પરમાત્મા યં નિર્હેતુકકૃપાકટાક્ષેણ રક્ષિતુમિચ્છતિ તં પુરુષં પરં સન્દધાનઃ ઉત્કૃષ્ટગુણં સન્દધાનં
સઞ્જનયતિ સઞ્જનયિષ્યસે તુભ્યં વ્યત્યયઃ । યદ્વા રામકૃષ્ણાદ્યવતારાદિષુ વસુદેવદશરથાદિષુ પરં સન્દધાનઃ પુરુષં
પ્રતિ સમ્યક્ જનિષ્યસે “જની પ્રાદુર્ભાવે” ઇતિ પ્રાદુર્ભાવં પ્રજનનં કુર્વતે ।

ન તસ્ય જન્મનો હેતુઃ કર્મણો વા મહીપતે ।
આત્મમાયાં વિનેશસ્ય પરમા સૃષ્ટિરાત્મના ॥ ઇતિ ॥
નાયમાપ્મા પ્રવચનેન લભ્યો ન મેધયા ન બહુના શ્રુતેન ।
યમેવૈષ વૃણુતે તેન લભ્યસ્તસ્યૈષ આત્મા વિવૃણુતે તનૂં સ્વામ્ ॥ ઇતિ ॥
જાયમાનં હિ પુરુષં યં પશ્યેન્મધુસૂદનઃ ।
સાત્ત્વિકઃ સ તુ વિજ્ઞે યઃ સ વૈ મોક્ષાર્થચિન્તકઃ ॥

પશ્યત્યેનં જાયમાનં બ્રહ્મા રુદ્રોઽથવા પુનઃ
રજસા તમસા ચાસ્ય માનસં સમભિપ્લુતમ્ ॥ ઇતિ ॥
અનેન નિર્હેતુત્વં પ્રતિપાદિતમ્ । અધિકારિવિશેષેણ નિર્હેતુકં
સહેતુકં ચ ॥ ૮॥

યો દોષશ્ચતુરશ્ચતુર્થશ્ચતુરઃ પદાર્થાન્ સર્વં લોકસ્ય સન્દધાનસ્તે સન્તે સત્ત્વમાદધાનાય
સ્વાહા ॥ ૩.૯॥

યો દોષઃ યસ્ય પરમાત્મનો બાહુષુ ચતુર્થઃ । વરપ્રદાનહસ્તઃ ચતુરઃ વરપ્રદાનેન ચતુરઃ સમર્થઃ ચતુરઃ પદાર્થાન્
ધર્માર્થકામમોક્ષાખ્યાન્ સર્વં લોકસ્ય સર્વજનાનાં સન્દધાનઃ પ્રયચ્છમાનઃ સન્તે સત્સુ સત્ત્વમાદધાનાય “એકો બહૂનાં
યો વિધાતિ કામાન્” ઇતિ શ્રુતિઃ । [નિત્યોઽનિત્યાનાં ચેતનશ્ચેતનાનામેકો બહૂનાં યો વિદધાતિ કામાન્। તમાત્મસ્થં
યેઽનુપશ્યન્તિ ધીરાસ્તેષાં શાન્તિઃ શાશ્વતી નેતરેષામ્ ॥ (કઠોપનિષદિ અધ્યાયઃ ૨ વલ્લી ૨ શ્લોક ૧૩)

તે ઇદમ્ ॥ ૯॥

યસ્યૈતા બ્રહ્મમૂર્તયો બૃહદ્બ્રહ્માણં બ્રહ્મઆદધાનઃ યં બ્રહ્મ બ્રહ્મગુપ્તયે પરમ્પરાય
સ્વાહા ॥ ૩.૧૦॥

યસ્ય પરબ્રહ્મણઃ એતાઃ અવ્યયા બ્રહ્મમૂર્તયઃ દત્તોઽયં ચતુર્મુખબ્રહ્મગુપ્તયે વેદગુપ્તયે પરમ્પરાય સૃજતિ તસ્મૈ ।
(શ્વેતાશ્વતરે- શ્લોકઃ ૧૮)
યો બ્રહ્માણં વિદધાતિ પૂર્વં યો વૈ વેદાંશ્ચ પ્રહિણોતિ તસ્મૈ॥ યઃ બ્રહ્માણં પૂર્વં વિદધાતિ યઃ ચ તસ્મૈ વેદાન્ પ્રહિણોતિ
વૈ આત્મબુદ્ધિપ્રકાશં નિષ્કલં નિષ્ક્રિયં શાન્તં નિરવદ્યં નિરઞ્જનં અમૃતસ્ય પરં સેતું દગ્ધેન્ધનં અનલં ઇવ સ્થિતં તં હ
મુમુક્ષુઃ અહં શરણં પ્રપદ્યે ॥ (ષષ્ઠોઽધ્યાયઃ શ્લોકઃ ૧૮)
ઇતિ તૃર્તાયોઽનુવાકઃ સમ્પૂર્ણઃ ।

40 sanskritdocuments.org



Paramatmika Upanishad with Commentary

પારમાત્મિકોપનિષત્ સવ્યાખ્યા

ચતુર્થાઽનુવાકઃ સવ્યાખ્યા

વાકો વા અનુવાકો વાકં વાકં સઞ્જુપમાણઃ  દેવસ્ય સ્વં સ્વગુપ્તયે સ્વયં જેનાતિષે
જ્યોતિષે સ્વાહા ॥ ૪.૧॥

વાકઃ અનુવાક એવ યદ્વા વાકં વાકં પ્રત્યનુવાકં પ્રતિવાક્યં વા સઞ્જુપમાણઃ  અસ્ય મન્ત્રસ્યાધ્યેતરિ પ્રિયમાણઃ ॥
વેદાક્ષરાણિ યાવન્તિ પઠિતાનિ દ્વિજોત્તમૈઃ ।

યાવન્તિ હરિનામાનિ કીર્તિતાનિ   ન સંશયઃ ।
વેદાક્ષરાણિ યાવન્તિ પઠિતાનિ દ્વિજાતિભિઃ ।
તાવન્તિ હરિનામાનિ કીર્તિતાનિ   ન સંશયઃ ॥

(સંસ્કારરત્નમાલાન્તર્ગતા શ્લોકાનિ ભાગઃ ૧)
તપસા વિદ્યયા તુષ્ટ્યા ધત્તે વેદં હરેસ્તનુમ્ ॥ (શ્રીમદ્ભાગવતપુરાણે સ્કન્ધઃ ૭ અધ્યાયઃ ૧૪ ॥ ૪૧॥)

ઇતિ સ્વનામત્વાચ્ચ “સ હ વા એતસ્ય મહતો ભૂતસ્ય નિશ્વસિતમેતદ્યદૃગ્વેદઃ” (તસ્ય હ વા એતસ્ય મહતો ભૂતસ્ય
નિશ્વસિતમેતદ્યદૃગ્વેદઃ” શારીરિક્ મિમાંસા ભાષ્યે ભાગ ૧ ૬ પૃષ્ઠ ૧૯૩)
ઇત્યાદિશ્રુતેર્નિશ્વાસરૂપત્વાચ્ચ   વાકં સઞ્જુષમાણ  ઇત્યુક્તમ્ ।
દેવઃ “દિવુ ક્રીડાવિજિગીષાવ્યવહારદ્ય્રુતિસ્તુતિમોદમદસ્વપ્નકાન્તિ-ગતિષુ ઇતિ । સ દેવઃ સ્વં સ્વતેજોરૂપં સ્વગુપ્તયે
સ્વકૃતલોકમર્યાદરક્ષણાર્થે ત્રયોમયં સૂર્યં જેનાતિષે કલ્પયતિ । “સૂર્યાચન્દ્રમસૌ ધાતા યથાપૂર્વમકલ્પયત્ ઇતિ શ્રુતિઃ
। સૂર્યાચન્દ્રમસૌ ધાતા યથાપૂર્વમકલ્પયત્ । દિવં ચ પૃથિવીં  ચાન્તરિક્ષમથો સ્વઃ ॥ (ઋગ્વેદ મણ્ડલમ્ ૧૦ સૂક્તમ્
૧૯૦ મણ્ડલમ્ ૩)
“આદિત્યો વા એષ એતન્મણ્ડલં તપતિ તત્ર તા ઋચસ્તદૃચા મણ્ડલꣳ સ ઋચાં લોકોઽથ ય એષ એતસ્મિન્
મણ્ડલેઽર્ચિર્દીપ્યતે   તાનિ સામાનિ સ સામ્નાં લોકોઽથ ય એષ એતસ્મિન્મણ્ડલેઽર્ચિષિ   પુરુષસ્તાનિ યજૂꣳષિ સ
યજુષા
મણ્ડલꣳ સ યજુષાં  લોકઃ સૈષા ત્રય્યેવ વિદ્યા તપતિ” ઇત્યાદિસ્વયજ્યોતિષે અનશ્વરજ્યોતિષે તુભ્યમ્ ॥ ૧॥

દ્વાવેતૌ પક્ષી અચરં ચરન્તૌ નાધુરં વ્યધુનીતે યશ્ચૈકં ભુનક્તિ ભોક્યે સ્વાહા ॥ ૪.૨॥
શરીરસ્ય તૌ એતૌ દ્વૌ જીવાત્મપરમાત્માનૌ પક્ષી પક્ષિપ્રાયૌ અચરં પ્રકૃતિં   ચરન્તૌ શરીરે સ્થિતૌ । યદ્વા “ચર
ગતિભક્ષણયોઃ” ઇતિ પ્રયોજ્યપ્રયોજકભાવેન પ્રકૃતિં   ભક્ષયન્તૌ ।
યદ્વા કર્મફલમુપનિષદન્તરે-

ઋતં પિબન્તૌ સુકૃતસ્ય લોકે
ગુહાં પ્રવિષ્ટૌ પરમે પરાર્ધે ।

છાયાતપૌ બ્રહ્મવિદો વદન્તિ
પઞ્ચાગ્નયો યે ચ ત્રિણાચિકેતાઃ ॥ ઇતિ ॥ (કઠોપનિષત્ ૧.૩.૧)

નાધુરં વ્યધુનીતે તત્ર પરમાં ધુરં ભારં ધુનિત ઇતિ ન ધુનિત એવ ।
શ્રુત્યન્તરે-
દ્વા સુપર્ણા સયુજા સખાયા સમાનં વૃક્ષં પરિષસ્વજાતે ।
તયોરન્યઃ પિપ્પલં સ્વાદ્વત્ત્યનશ્નન્નન્યો અભિચાકશીતિ ॥ (મુણ્ડકોપનિષદ્ તૃતીયો મુણ્ડકઃ પ્રથમઃ ખણ્ડઃ શ્લોકઃ ૧)
યશ્ચૈકં ભુનક્તિ યઃ પરમાત્મા એકજીવાત્માનં ચકારાત્પ્રકૃતિં   ચ ભુનક્તિ સંહરતિ ।
શ્રતિઃ-
યસ્ય બ્રહ્મ ચ ક્ષત્રં ચ ઉભે ભવતઓદનઃ ।
મૃત્યુર્યસ્યોપસેચનં ક ઇત્થા વેદ યત્ર સઃ ॥ ઇતિ ॥ (કઠોપનિષત્ ૧.૨.૨૫)
હરેરેવ સર્વસંહારકરત્વં શ્રૂયતે “હરિꣳ હરન્તમનુયન્તિ દેવાઃ ।
વિશ્વસ્યેશાનં વૃષભં મતીનામ્” ઇતિ । (મહાનારાયણોપનિષત્ અનુવાકઃ ૪૧-૫૦) ઈશાનશબ્દશ્રવણાદ્રુદ્ર એવેતિ
ચેત્ સત્યમ્ । “વિશ્વસ્યેશાનમ્”, “પતિં  વિશ્વસ્યાત્મેશ્વરમ્”, “અસ્યેશાના જગતો વિષ્ણુપત્ની” (અલઙ્કારમણિહારે
પૃષ્ઠ ૪૪૪) ઇત્યાદિશ્રુતિષુ
લક્ષ્મીનારયણયોર્જગદીશ્વરત્વશ્રવણાત્કેવલેશાનશબ્દશ્રવણાભાવાત્ । “ઈશાનઃ સર્વવિદ્યાનામ્” (શિવનમસ્કારઃ ૨)
ઇતિ વિદ્યામાત્રેશાનત્વસ્ય શ્રવણાત્ ।

બ્રહ્મા શમ્ભુસ્તથૈવાર્કશ્ચન્દ્રમાશ્ચ શતક્રતુઃ ।
એવમાદ્યાસ્તથા ચાન્યે યુક્તા વૈષ્ણવતેજસા ॥
જગત્કાર્યાવસાને તુ વિયુજ્યન્તે ચ તેજસા ।
વિતેજસશ્ચ તે સર્વે પઞ્ચત્વમુપયાન્તિ ચ ॥ ઇતિ ॥

અત એવ સર્વસંહારકત્વં શ્રીમન્નારાયણસ્ય સર્વસંહારકસ્ય ॥ ૨॥

યો વા આયુઃ પરમાત્મા ન મીઢુષઃ પારસ્થગત્પરં પરાયણઃ પરાય લોકાનાં પરમાદધાનઃ
પરમ્પરાય સ્વાહા ॥ ૪.૩॥

યઃ પરમાત્મા નારાયણઃ મીહુષો રુદ્રસ્ય “નમો રુદ્રાય મીડુષે”[ નમો રુદ્રાય મહતે દેવાયોગ્રાય મીઢુષે ।
શિવાય ન્યસ્તદણ્ડાય ધૃતદણ્ડાય મન્યવે ॥ (શ્રીમદ્ ભાગવતમ્ ૩.૧૪.૩૫) ઇતિ પરમાયુઃ આપન્નિવારકત્વાત્
પરમમૃત્યુત્વાચ્ચ ।
આરણ્યકે-
કિં  તદ્વિષ્ણોર્બલમાહુઃ ” (તૈત્તિરીયારણ્યકમ્(વિસ્વર) પ્રપાઠકઃ ૧ ૧.૮ અનુવાક ૮ (૩)-(૪)) ઇત્યારભ્ય
બલાદિકમુત્પાદ્ય ॥ “પૃચ્છામિ ત્વા પરં મૃત્યુમ્” ઇતિ પ્રશ્નસ્ય પ્રતિવચનમ્ । “અમુમાહુઃ  પરં મૃત્યુમ્ । પવમાનં તુ
મધ્યમમ્ । અગ્નિરેવાવમોમૃત્યુઃ । ચન્દ્રમાશ્ચતુરુચ્યતે ॥ “ઇતિ ભગવત્યેવ પરં મૃત્યુત્વં પ્રતિપાદિતમ્ ।
પરમાત્માનમન્તર્યામિણમ્ । વિભક્તિવ્યત્યયઃ । પરમાત્મા પારમ્પર્યાત્પરમ્પરાય લોકાનાં પરમુત્કૃષ્ટપરઃ ભિન્નપરઃ
શત્રુશ્ચ પરમાદધાનઃ ઉત્કૃષ્ટત્વં પ્રથમાનઃ અત એવ પરાયણઃ પરમગતિભૂતઃ મોક્ષોપાયભૂત ઇત્યર્થઃ । યદ્વા
ચતુર્વિધપુરુષાર્થાનાં   ગતિભૂતઃ । પરાય ઉતકૃષ્ટગતિભૂતાય ।
નનુ,

યો બ્રહ્મા બ્રહ્મણ ઉજ્જહાર પ્રાણેશ્વરઃ કૃત્તિવાસાઃ  પિનાકી ।
ઈશાનો દેવઃ સ નઆયુર્દધાતુ તસ્મૈ જુહોમિ હવિષા ઘૃતેન ॥

(આયુષ્યસૂક્તમ્)
ઇત્યાયુષો નિમિત્તે કથં રુદ્રપ્રાર્થના પ્રતિપાદ્યત ઇતિ ચેત્સત્યમ્ ।
ભારતે-

તતસ્તે ચ સુરાસ્સર્વે બ્રહ્મા તે ચ મહર્ષયઃ ।
વેદદૃષ્ટેન વિધિના વૈષ્ણવં ક્રતુમારભન્ ॥
તસ્મિન્ સત્રે તદા બ્રહ્મા સ્વયં ભાગમકલ્પયત્ ।
દેવા મહર્ષયશ્ચૈવ સર્વે ભાગાનકલ્પયન્ ॥
તે કાર્તયુગધર્માણો ભાગાઃ પરમસત્કૃતાઃ ।
પ્રાપુરાદિત્યવર્ણાન્તં પુરુષ તમસઃ પરમ્ ॥

શ્રીભગવાન–
યેન યઃ કલ્પિતો ભાગઃ સ તથા સમુપાગતઃ ।
યતોઽહં પ્રવિશામ્યદ્ય ફલમાવૃત્તિલક્ષણમ્ ॥
યજ્ઞૈર્યે વાપિ યક્ષ્યન્તિ સર્વલોકેષુ વૈ સુરાઃ ।
કલ્પયિષ્યન્તિ વૈ ભાગાંસ્તે નરા વેદકલ્પિતાન્ ॥

યો મે યથા કલ્પિતવાન્ ભાગમસ્મિન્ મહાક્રતૌ ।
સ તથા યજ્ઞભાગાર્હો વેદસૂત્રે મયા કૃતે ॥ ઇતિ ॥

અતો બ્રહ્મરુદ્રાદીનાં તત્તત્કર્મસુ પૂજાર્હત્વં ભગવતો નારાયણસ્ય વરપ્રદાનલબ્ધમ્ । યદ્વા સંહારકત્વેન ભગવતા
સૃષ્ટત્વાત્ તત્પૂજેતીદમ્પ્રપન્નવિષયં ન ભવતિ । ભગવન્મન્ત્રસ્ય મૃત્યુઞ્જયત્વમ્ । “એતે સહસ્રમયુતં પાશા મૃત્યો
મર્ત્યાય હન્તવે । તાન્ યજ્ઞસ્ય માયયા સર્વાનવયજામહે ।” (શ્રી રુદ્રમ્ એકાદશોઽનુવાકઃ મન્ત્ર ૧૬) અસ્યાર્થઃ-હે
મૃત્યો મર્ત્યાય હન્તવે વર્તસે વ્રતસહસ્રમયુતમેતે પાશાઃ તાન્પાશાન્ યજ્ઞસ્ય માયયા “યજ્ઞો વૈ વિષ્ણુઃ” ઇતિ શ્રુતઃ ।
ઉપનિષદન્તરે

યજ્ઞાખ્યઃ પરમાત્મા ય ઉચ્યતે તસ્ય હોતૃભિઃ ।
ઉપનીતં તતોઽસ્યૈતત્તસ્માદ્યજ્ઞોપવીતકમ્ ॥ ઇતિ ॥

વિષ્ણોર્માયયા આશ્ચર્યકારિણ્યા વૈષ્ણવ્યા વિદ્યયા મન્ત્રેણ સર્વાન્ તાન્ પાશાનવયજામહે અધસ્તાત્કુર્મઃ ।
યદન્તસ્તમશેષેણ વાઙ્મયં દેવવૈદિકમ્ ।
તસ્મૈ વ્યાપકમુખ્યાય મન્ત્રાય મહતે નમઃ ॥

નનુ “હરિꣳ હરન્તમનુયન્તિ દેવાઃ । વિશ્વસ્યેશાનં વૃષભં મતીનામ્ । બ્રહ્મ સરૂપમનુ મેદમાગાત્ ।” ઇત્યાદિષુ
હરિં  નૃસિહં હરન્તં શરભરૂપેણ ઈશાનં રુદ્રં દેવા અનુયાન્તિ ગતિં  કુર્વન્તિ । અતઃ સર્વસંહારકારકો રુદ્ર એવેતિ ચેત્
તદસત્ ।
પૂર્વાપરપરામૃષ્ટશબ્દાનાં કુરુતે મતિમ્ । ઇતિ ।
પૂર્વાનુવાકે-
ભર્તા સન્ભ્રિયમાણો બિભર્તિ  । એકો દેવો બહુધા નિવિષ્ટઃ ।” ઇત્યારભ્ય “તમેવ મૃત્યુમમૃતં તમાહુ । તં
ભર્તારં તમુ ગોપ્તારમાહુઃ ” ઇત્યાદિષુ ભર્તૃશબ્દેન “વ્યષ્ટભ્રાદ્રોદસી વિષ્ણવેતે । દાધર્થ પૃથિવીમભિતો મયૂખૈઃ” ઇતિ
સ્વકાન્ત્યૈવાવતીર્ય તેન રૂપેણ જગદ્ધરણં “કિં
તદ્વિષ્ણોર્બલમાહુઃ  । કા દીપ્તિઃ કિં  પરાયણમ્ । એકો યદ્ધારયદ્દેવઃ । રેજતી રોદસી ઉભે । વાતાદ્વિષ્ણોર્બલમાહુઃ
।” ઇત્યારભ્ય । “પૃચ્છામિ ત્વા પરં મૃત્યુમ્ । અવમં મધ્યમં ચતુમ્ । લોકં ચ પુણ્યપાપાનામ્ । એતત્પૃચ્છામિ
સમ્પ્રતિ । અભુમાહુઃ  પરં મૃત્યુમ્ । પવમાનં તુ મધ્યમમ્ । અગ્નિરેવાવમો મૃત્યુઃ । ચન્દ્રમાશ્ચતુરુચ્યતે ॥” ઇતિ
પરમાત્મનો વિષ્ણોરેવ પરં મૃત્યુત્વં પ્રતિપાદિતમ્ । દેવશબ્દઃ સામાન્યવાચીતિ એકો દેવ ઇત્યુક્તમ્ । “એકો દેવો
નારાયણઃ”, “અપહતપાષ્મા દિવ્યો દેવ એકો નારાયણઃ, “રુદ્રાસ્તુ વહવઃ”, “સહસ્રાણિ સહસ્રશો યે રુદ્રાઃ”, “તમેવ
મૃત્યુમ્, “પરં મૃત્યો અણુ પરેહિ પન્થામ્ ॥ ઇતિ ॥
નૃસિંહતાપનીયોપનિષદિ  -

ઉગ્રં વીરં મહાવિષ્ણું જ્વલન્તં સર્વતોમુખમ્ ।
નૃસિંહં   ભીષણં ભદ્રં મૃત્યુમૃત્યું નમામ્યહમ્ ॥ ઇતિ ॥

તત્રૈવ-“અથ કસ્માદુચ્યત ઉગ્રમિતિ । સ હોવાચ પ્રજાપતિઃ-યસ્માત્સ્વમહિમ્ના સર્વાન્ લોકાન્ સર્વાન્ દેવાન્
સર્વાનાત્મનઃ સર્વાણિ ભૂતાનિ ઉદ્ગૃહ્ણાતિ  અજસ્રં સૃજતિ વિસૃજતિ વાસયતિ ઉદગ્રાહ્યત ઉદ્ગૃહ્યતે  ।

સ્તુહિ શ્રુતં ગર્તસદં યુવાનં મૃગં ન ભીમભુપહત્નુમુગ્રમ્ ।
મૃડા જરિત્રે સિંહ   સ્તવાનો અન્યં તે અસ્મન્નિવપન્તુ સેનાઃ ॥ (શ્રી રુદ્રં દશમોઽનુવાકઃ મન્ત્ર ૮)

તસ્માદુચ્યત ઉગ્રમિતિ ॥”

“અથ કસ્માદુચ્યતે વીરમિતિ । યસ્માત્સ્વમહિમ્ના સર્વાન્ લોકાન્ સર્વાન્ દેવાન્ સર્વાનાત્મનઃ સર્વાણિ ભૂતાનિ
વિરમતિ વિરામયત્યજસ્રં સૃજતિ વિસૃજતિ વાસયતિ । યતો વીરઃ કર્મણ્યઃ સુદક્ષો યુક્તગ્રાવા જાયતે દેવકામઃ
।
તસ્માદુચ્યતે વીરમિતિ ॥”

“અથ કસ્માદુચ્યતે મહાવિષ્ણુમિતિ । યસ્માત્સ્વમહિમ્ના સર્વાન્ લોકાન્ સર્વાન્ દવાન્ સર્વાનાત્મનઃ સર્વાણિ ભૂતાનિ
વ્યાપ્નોતિ વ્યાપયતિ સ્નેહો યથા પલલપિણ્ડં શાન્તમૂલમોતં પ્રોતમનુવ્યાપ્તં ષ્યતિષિક્તો વ્યાપ્યતે વ્યોપયતે ।
યસ્માન્ન જાતઃ પરો અન્યો અસ્તિ
યઆવિવેશ ભુવનાનિ વિશ્વા ।
પ્રજાપતિઃ પ્રજયા સંવિદાનઃ
ત્રીણિજ્યોતીꣳ ષિ સચતે સ ષોડશી ॥ (યજુર્વેદ ૮.૩૬)
તસ્માદુચ્યતે મહાવિષ્ણુમિતિ ॥
“અથ કસ્માદુચ્યતે જ્વલન્તમિતિ । યસ્માત્ સ્વમહિમ્ના સર્વાન્ લોકાન્ સર્વાન્ દેવાન્ સર્વાનાત્મનઃ સર્વાણિ ભૂતાનિ
સ્વતેજસા જ્વલતિ જ્વાલયતિ જ્વાલ્યતે જ્વાલયતે । સવિતા પ્રસવિતા દીપ્તો દીપયન્ દીપ્યમાનઃ જ્વલન્ જ્વલિતા
તપન્ વિતપન્ સન્તપન્ રોચનો રોચમાનઃ શોભનઃ શોભમાનઃ કલ્યાણઃ । તસ્માદુચ્યતે જ્વયન્તમિતિ ॥
“અથ કસ્માદુચ્યતે સવર્તોમુખમિતિ । યસ્માક્ત્યમહિમ્ના સર્વાન્ લોકાન્ સર્વાન્ દેવાન્ સર્વાનાત્મનઃ સર્વાણિ ભૂતાનિ
સ્વયમનિન્દ્રિયોઽપિ સર્વતઃ પશ્યતિ સર્વતઃ શ‍ૃણોતિ સર્વતો ગચ્છતિ સર્વત આદત્તે સર્વગઃ સર્વગતસ્તિષ્ઠતિ ।

એકઃ પુરસ્તાદ્ય ઇદં બભૂવ યતો બભૂવ ભુવનસ્ય ગોપાઃ ।
યમપ્યેતિ ભુવનꣳસામ્પરાયે નમામિ તમહં સર્વતોમુખમિતિ ।
તસ્માદુચ્યતે સર્વતોમુખમિતિ ॥

“અથ કસ્માદુચ્યતે નૃસિંહમિતિ   । યસ્માત્સર્વેષાં ભૂતાનાં ના
વીર્યતમઃ શ્રેષ્ઠતમશ્ચ સિંહો   વીર્યતમઃ શ્રેષ્ઠતમશ્ચ તસ્માન્નૃસિંહ   આસીત્ પરમેશ્વરો વા જગદ્ધિતમેતદ્રૂપં યદક્ષરં ભવતિ
।
પ્રતદ્વિષ્ણુઃ સ્તવતે વીર્યાય મૃગો ન ભીમઃ કુચરો

ગરિષ્ઠાઃ ।
યસ્યોરુષુ ત્રિષુ વિક્રમણેષ્વધિક્ષિયન્તિ ભુવનાનિ વિશ્વા ॥

તસ્માદુચ્યતે નૃસિંહોમતિ   ॥
“અથ કસ્માદુચ્યતે ભીષણમિતિ । યસ્માદ્ભીષણં યસ્ય રૂપં દૃષ્ટ્વા સર્વે લોકાઃ સર્વે દેવાઃ સર્વાણિ ભૂતાનિ ભીત્યા
પલાયન્તે સ્વયં યતઃ કુતશ્ચ ન બિભેતિ ।

ભીષાસ્માદ્વાતઃ પવતે ભીષોદેતિ સૂર્યઃ ।
ભીષાસ્માદગ્નિશ્ચેન્દ્રશ્ચ મૃત્યુર્ધાવતિ પઞ્ચમ ઇતિ ॥

તસ્માદુચ્યતે ભીષણમિતિ ॥
“અથ કસ્માદુચ્યતે ભદ્રમિતિ । યસ્માત્ સ્વયં ભદ્રો ભૂત્વા સર્વદા ભદ્રં દદાતિ । રોચનો રોચમાનઃ શોભનઃ શોભમાનઃ
કલ્યાણઃ ।

ભદ્રં કર્ણેભિઃ શ‍ૃણુયામ દેવાઃ ભદ્રં પશ્યેમાક્ષભિર્યજત્રાઃ ।
સ્થિરૈરઙ્ગૈસ્તુષ્ટુવા ꣳ સસ્તનૂભિઃ વ્યશેમ દેવહિતં યદાયુઃ ॥

તસ્માદુચ્યતે ભદ્રમિતિ ॥”

“અથ કસ્માદુચ્યતે મૃત્યુમૃત્યુભિતિ । યસ્માત્ સ્વમહિમ્ના સ્વભક્તાનાં સ્મૃત એવ મૃત્યુમપમૃત્યું ચ મારયતિ ।
યઆત્મદા બલદા યસ્ય વિશ્વ ઉપાસતે પ્રશિષં યસ્ય દેવાઃ ।
યસ્ય છાયામૃતં યસ્ય મૃત્યુઃ કસ્મૈ દેવાય હવિષા વિધેમ ॥ (યજુર્વેદ ૨૫.૧૩)
તસ્માદુચ્યતે મૃત્યુમૃત્યુમિતિ ॥”

“અથ કસ્માદુચ્યતે નમામીતિ । યસ્માદ્યં સર્વે દેવા નમન્તિ મુમુક્ષવો બ્રહ્મવાદિનશ્ચ ।
પ્રનૂનં બ્રહ્મણસ્પતિર્મન્ત્રં વદત્યુક્થ્યમ્ ।
યસ્મિન્નિન્દ્રો વરુણો મિત્રો અર્યમા દેવા ઓકાંસિ ચક્રિરે ॥ (ઋગ્વેદઃ મણ્ડલ ૧ સૂક્તં ૧.૪૦ ૫.૨૫.૧૩)
તસ્માદુચ્યતે નમામીતિ ॥”

“અથ કસ્માદુચ્યતે અહમિતિ ।
અહમસ્મિ પ્રથમજા ઋતસ્ય પૂર્વં દેવેભ્યો અમૃતસ્ય નાભિઃ ।
યો મા દદાતિ સ ઇ દેવમાવાઃ અહમન્નમન્નમદન્તમદ્મિ ।
અહં વિશ્વં ભુવનમભ્યભવાં સુવર્ણજ્યોતીઃ ॥

યએવં વેદ । ઇત્યુપનિષત્॥” (તૈત્તિરીયોપનિષદ્ભૃગુવલ્લીદશમોઽનુવાકઃ શ્લોક ૫) ઉપનિષત્સુ નૃસિંહસ્ય   પ્રભાવા
એવં શ્રૂયન્તે ।
પુરાણેષુ ચ-

બ્રહ્મરુદ્રેન્દ્રવહ્નીન્દુદિવાકરમનુગ્રહાઃ ।
તચ્છક્ત્યાઽધિષ્ઠિતાસ્સન્તો મોદન્તે દિવિ દેવતાઃ ॥
જગત્કાર્યાવસાને તુ વિયુજ્યન્તે ચ તેજસા ।
વિતેજસશ્ચ તે સર્વે પઞ્ચતામુપયાન્તિ ચ ॥ ઇતિ ॥

ભારતે-
સત્ત્વમાદાય સર્વેષાં તેજસોઽથ દિવૌકસામ્ ।
તેજસાઽપ્યધિકો ભૂત્વા ભૂયોઽપ્યતિબલોઽભવત્ ॥
તતઃ પ્રભૃતિ દેવાનાં દેવદેવો ભવોદ્ભવઃ ।
પતિશ્ચ સર્વભૂતાનાં પશૂનાં ચાભવત્તદા ॥
ભાસયામાસ તાન્ સત્ત્વાન્ દેવદેવો મહાદ્યુતિઃ ।
અર્થમાદાય સર્વેષાં તેજસા પ્રજ્વલન્નિતિ ॥
તતોઽભિષિષિચુઃ સર્વે સુરા રુદ્રા મુરારિહમ્ ।
મહાદેવ ઇતિ હ્યાસીદ્દેવદેવો મહેશ્વરઃ ॥

અત એવ મહાદેવાદિશબ્દવાચ્યત્વં રુદ્રસ્ય વરપ્રદાનલબ્ધં અત એવ તમેવ મૃત્યુમિત્યુક્તમ્ । અત્ર પરમ્બ્રહ્મણ
એવામૃતશબ્દવાચ્યત્વં ન તુ રુદ્રસ્ય । આરણ્યકે-“નૈવ દેવો ન મર્ત્યઃ । ન રાજા વરુણો વિભુઃ । નાગ્નિર્નેન્દ્રો
ન પવમાનઃ । માતૃક્કચ્ચ્ન વિદ્યતે । દિવ્યસ્યૈકા ધનુરાર્ત્નિઃ   પૃથિવ્યામપરા શ્રિતા । તસ્યેન્દ્રો વમ્રિરૂપેણ ।
ધનુર્જ્યામચ્છિનત્સ્વયમ્ । તદિન્દ્રધનુરિત્યજ્યમ્ । અભ્રવર્ણેષુ ચક્ષતે । એતદેવ શંયોર્બાર્હસ્પત્યસ્ય । એતદ્રુદ્રસ્ય
ધનુઃ । રુદ્રસ્ય ત્વેવ ધનુરાર્ત્નિઃ   । શિર ઉત્પિપેષ । સ પ્રવર્ગ્યોઽભવત્ । તસ્માદ્યસ્સ પ્રવર્ગ્યેણ યજ્ઞેન યજતે । રુદ્રસ્ય
સ શિરઃ પ્રતિદધાતિ । નૈનꣳ રુદ્રઆરુકો ભવતિ” ॥ ઇતિ ॥
ત્રિપુરસંહારકસ્ય રુદ્રસ્ય પશુપતિત્વાદિપ્રાર્થના શ્રૂયતે યજુષિ ।–
“તેષામસુરાણાં તિસ્રઃ પુર આસન્નયસ્મય્યવમાથ રજતાથ હરિણી તા દેવા જેતું નાશક્નુવન્ તા ઉપસદૈવાજિગીષન્
તસ્માદાહુર્યશ્ચૈવં વેદ યશ્ચ નોપસદા વૈ મહાપુરં જયન્તીતિ ત ઇષુꣳ સમસ્કુર્વતાગ્નિમનીકꣳ સોમꣳ શલ્યં વિષ્ણું
તેજનં તેઽબ્રુવન્ ક ઇમામસિષ્યતીતિ રુદ્ર ઇત્યબ્રુવન્ રુદ્રો વૈ ક્રૂરઃ સોઽસ્યત્વિતિ સોઽબ્રવીદ્વરં વૃણા અહમેવ
પશૂનામધિપતિરસાનીતિ તસ્માદ્રુદ્રઃ પશૂનામધિપતિઃ” ઇત્યાદિ ॥
શ્વેતાશ્વતરે-

તં વિશ્વરૂપં ભવભૂતમીડ્યં દેવં સ્વચિત્તસ્થમુપાસ્ય પૂર્વમ્ ।
સ વૃક્ષકાલાકૃતિભિઃ  પરોઽન્યો યસ્માત્પ્રપઞ્ચઃ પરિવર્તતેઽયમ્ ॥
ધર્માવહં પાપનુદં ભગેશં જ્ઞાત્વાત્મસ્થમમૃતં વિશ્વધામ ।
તમીશ્વરાણાં પરમં મહેશ્વરં તં દેવતાનાં પરમં ચ દૈવતમ્ ॥
પતિં  પતીનાં પરમં પરસ્તાદ્વિદામ દેવં ભુવનેશમીડ્યમ્ ।
ન તસ્ય કાર્યં કરણં ચ વિદ્યતે ન તત્સમશ્ચાભ્યધિકશ્ચ દૃશ્યતે ॥
પરાસ્ય શક્તિર્વિવિધૈવ   શ્રૂયતે સ્વાભાવિકી જ્ઞાનબલક્રિયા ચ ।
ન તસ્ય કશ્ચિત્પતિરસ્તિ લોકે નચેશિતા નૈવ ચ તસ્ય લિઙ્ગમ્  ।

સ કારણં કરણાધિપાધિપો ન ચાસ્ય કશ્ચિજ્જનિતા ન ચાધિપઃ ॥
ઇત્યાદિ ।

તં વિશ્વરૂપમિત્યારભ્ય પ્રતિપાદિતાનિ વિશેષણાનિ રુદ્રપરાણીતિ ચેત્ તદસત્ ।
સહસ્રશીર્ષા પુરુષઃ સહસ્રાક્ષઃ સહસ્રપાત્ ।
સહસ્રશીર્ષં દેવં વિશ્વાક્ષં વિશ્વશમ્ભુવમ્ ॥
વિશ્વં નારાયણં દેવમક્ષરં પરમં પદમ્ ।
વિશ્વતઃ પરમં નિત્યં વિશ્વં નારાયણꣳ હરિમ્ ॥
વિશ્વમેવેદꣳ સર્વં તદ્વિશ્વમુપજીવતિ ।
પતિં  વિશ્વસ્યાત્મેશ્વરꣳ શાશ્વતꣳ શિવમચ્યુતમ્ ॥ ઇત્યાદિ ॥

મુણ્ડકોપનિષદિ–
અગ્નિર્મૂર્ધા ચક્ષુષિ ચન્દ્રસૂર્યૌ દિશઃ શ્રોત્રે વાગ્વિવૃતાશ્ચ વેદાઃ ।
વાયુઃ પ્રાણો હૃદયં વિશ્વમસ્ય
પદ્ભ્યાં પૃથિવી હ્યેષ સર્વભૂતાન્તરાત્મા ॥ ઇત્યાદિ ॥
દિવોકસામર્ધતેજસાપ્યાયે તસ્ય અખિલદેવતાવરપ્રદાનેન પશુપતિત્વાદિકં પ્રાપ્તસ્ય પશુપતેઃ સર્વસંહારકત્વં
નોપપદ્યતે ।
કિઞ્ચ–

નમામ્યહં પાપનુદં ભગેશં જ્ઞાત્વાત્મસ્થમમૃતં વિશ્વધામ ।
તમીશ્વરાણાં પરમં મહેશ્વરં તં દેવતાનાં પરમં ચ દૈવતમ્ ।
પતિં  પતીનાં પરમં પરસ્તાદ્વિદામ દેવં ભુવનેશમીડ્યમ્ ॥
ઇત્યાદ્યુપનિષદ્વાક્યેષુ ભગવન્મહિમા પ્રતિપાદ્યતે ।
વ્યક્તં હિં  ભગવાન્ દેવઃ સાક્ષાન્નારાયણઃ સ્વયમ્ ।

અષ્ટાક્ષરસ્વરૂપેણ મુખેષુ પરિવર્તતે ॥ (ગોપાલભટ્ટસ્ય હરિભક્તિવિલાસઃ)
ઇતિ ભગવન્મન્ત્રાઃ કેવલમૃત્યુઞ્જયા ન ભવન્તિ । કિન્તુ ચતુર્વર્ગફલપ્રદા વા ॥ ૩॥

તેજસાં તેજસ્તેજ આદધાનઃ સત્ત્વસ્તેજસ્તેજસાં તેજસ્તેજસે સ્વાહા ॥ ૪.૪॥
યઃ પરમાત્મા તેજસાં તેજસ્તેજ આદધાનઃ નક્ષત્રાગ્નિશ્મદ્રસૂર્યાણામુત્તરોત્તરં તેજઃ પ્રયચ્છમાનઃ સત્ત્વસ્તેજસ્તેજસાં
સૂર્યાદીનાં તેજોયુક્તાનાં યદા કદાચિત્ તેજોદર્શનાભાવાત્ ।
કઠવલ્લીષુ–

ન તત્ર સૂર્યો ભાતિ ન ચન્દ્રતારકં

નેમા વિદ્યુતો ભાન્તિ કુતોઽયમગ્નિઃ ।
તમેવ ભાન્તમનુ ભાતિ સર્વ

તસ્ય ભાસા સર્વમિદં વિભાતિ ॥ ઇતિ ॥
સૂર્યાદ્યપેક્ષયાઽધિકતેજોરૂપત્વશ્રવણાત્ નાશરહિતત્વાચ્ચ સત્ત્વસ્તેજસામિત્યુક્તમ્ । તેજસ્વિષુ સ્થિતાનાં તેજસાં
તેષા તેજસામપિ તેજસે પરાભિભવનસામર્થ્ય તેજ ઇતિ તસ્મૈ ॥ ૪॥

સહ સમ્પાયાસ્ત્વમાશિષમાશિભૂતાભૂતમાશિષમાશિરાશીરાશિરનુભૂમિઃ સ્વાહા ॥
૪.૫॥

ચેતનાચેતનેષુ સર્વત્રાન્તર્યામિત્વેન વસન્ વૈષમ્યનૈર્ધૃણ્યાભાવાત્ શત્રુમિત્રોદાસીનાનાં સહાસમત્વે સમત્વાયાઃ
પાસિ ત્વં આશિષમાશિભૂતાભૂતં આશિભૂતં અભૂતં ચ આશિષમાશિઃ આશીરાશિઃ આશિષાં રાશિઃ અનુભૂમિઃ
ઉત્પત્તિસ્થાનમ્ । તુભ્યમિત્યર્થઃ ॥ ૫॥

યો હ સંયોગો ધ્યાનં જુષમાણઃ  સન્ધુઃ સન્ધુક્ષણાનાં સંયોગઃ સન્દધાનઃ પુણ્યઃ પુણ્યાનાં
પુણ્યાય સ્વાહા ॥ ૪.૬॥

જીવાત્મપરમાત્મનોર્યો વા સંયોગઃ ઉપાયત્વેન ચ ધ્યાનં સંયોગઃ । ઉપાયત્વેનોપેયત્વેન ચ પ્રીતિપૂર્વકં જુષમાણઃ
સેવમાનઃ સન્ધુક્ષણાનાં કૃપાકટાક્ષેણ પ્રોક્ષણાપ્રોક્ષણાનાં વિષયભૂતઃ સન્ધુઃ સમ્યક્ પ્રોક્ષિત ઇત્યર્થઃ । સંયોગઃ
સન્દધાનઃ એવમ્ભૂતઃ સંયોગઃ સન્દધાનઃ । પુણ્યાનાં પુણ્યશરીરાણાં એષ એવ સાધુ કર્મકરાયતે । યમેભ્યો લોકેભ્ય
ઉન્નિષતિ એષ એવ સાધુકર્મ કારયતિ યમરો નિનીષતીતિ ।
શ્રીગીતાયામ્-

તેષાં સતતયુક્તાનાં ભજતાં પ્રીતિપૂર્વકમ્ ।
દદામિ બુદ્ધિયોગં તં યેન મામુપયાન્તિ નમ્ ॥

યદ્વા પુણ્યાનાં પુણ્ય ઇતરેષાં મધ્યસ્થઃ તેન વિના તૃણાગ્રમપિ ન ચલતીતિ । પુણ્યાય પુણ્યસ્વરૂપિણે તુભ્યમ્ ॥
૬॥

સહસ્રં વા યસ્ય વૈ વિતાનમાદધાનઃ સહસ્રં વા આશિષઃ સહસ્રં યસ્ય વૈ સાસિકાઃ સહસ્રં
સહસ્રાય સ્વાહા ॥ ૪.૭॥

મુક્તાનામૈશ્વર્યં પ્રતિપાદયતિ । યસ્ય મુક્તસ્ય પરમપદં ગચ્છતઃ સહસ્રં વા યસ્ત વૈ વિતાનં મણ્ટપાદૂર્ધ્વાચ્છાદનાદિ
આદધાનઃ । સ્વયમેવાત્મમપ્રયચ્છમાનઃ । સહસ્રં વા આશિષઃ સ્રક્ચન્દનાદયઃ । સાસિકાઃ આસનાદિભિઃ સહિતાઃ

। સહસ્રં યસ્ય વૈ સાસિકાઃ આસને સહ રન્તું યોગ્યાઃ સ્ત્રિયઃ । સહસ્રં સહસ્રાય । “સહસ્રશીર્ષા પુરુષ”
ઇત્યાદિશ્રુતિસિદ્ધાય તુભ્યમ્ । “તં પઞ્ચશતાન્યષ્સ(?)રસા પ્રતિધાવન્તિ શતં માલાહસ્તાઃ ઇત્યાદિ ॥ ૭॥

સ્વાતીકા ગુપ્તયો ગુપ્તિઃ સત્ત્વં સત્ત્વાનાં (સત્યં સત્યાનાં) સાત્વમ્પદં તત્સત્ત્વં
સત્ત્વમાસીત્ સાત્ત્વં સાત્ત્વં વૈ સત્ત્વમાદધાનાય સ્વાહા ॥ ૪.૮॥

સ્વાતીકા ગુપ્તયઃ સ્વર .... શં પરમાત્માનં નારાયણમતિક્રમ્ય
દેવતાન્તરમન્ત્રાન્તરસાધનાન્તરપ્રયોજનાન્તરાદીનામકિઞ્ચિત્કરત્વાત્ તેષાં ગોપ્તૃત્વશક્ત્યભાવાત ગોપ્તૃત્વેન વરણં
ગુપ્તયઃ । યદ્વા સ્વાન્તર્યામિણઃ પરમાત્મન એવ ગોપ્તૃત્વાદયઃ ।

આનુકૂલ્યસ્ય સઙ્કલ્પઃ પ્રાતિકૂલ્યસ્ય વર્જનમ્ ।
રક્ષિષ્યતીતિ વિશ્વાસો ગોપ્તૃત્વવરણં તથા ॥
આત્મનિક્ષેપકાર્પણ્યં ષડ્વિધા શરણાગતિઃ ।
અનન્યસાધ્યે સ્વાભીષ્ટે મહાવિશ્વાસપૂર્વકમ્ ।
તદેકોપાયતા યાચ્ઞા પ્રપત્તિઃ શરણાગતિઃ ॥ ઇતિ ॥

ગુપ્તિઃ રક્ષણં સત્ત્વં યથાર્થ સત્ત્વાનાં સત્ત્વભૂતહિતમિતિ ભૂતહિતયુક્તાનાં સાત્વમ્મ્પદં સત્ત્વપદપ્રદં તત્સત્ત્વં
તત્સાત્ત્વિકપદં નાન્યદિતિ ।
યત્પદં સાત્વતાભિખ્યં વિષ્ણુલોકે મહીયતે ।
“દવૈઃ સુકૃતકર્મભિસ્તત્ર મામમૃતં કૃધીન્દ્રાયેન્દો પરિસ્રવ” ઇતિ ઋગ્વેદબ્રાહ્મણે । યદ્વા પરમાત્મનો ગુપ્તયઃ
ગોપ્તૃત્વાદિકમેવ ધર્મોત્તરાપેક્ષયા સત્યં યથાર્થમિતિ યે ગૃહ્ણન્તિ તેષાં સત્યાનાં સત્યત્વેન પુહીતાનાં સાત્વમ્મ્પદં
પરમપદં સત્ત્વમાસીત્ । સાત્ત્વિકમેવાસીત્ । સાત્ત્વં વૈ સત્ત્વમેવ સાત્ત્વં સાત્વતશબ્દવાચ્યમ્ । “નામૈકદેશે
નામગ્રહણમ્” ભીમો ભીમસેન ઇતિવત્ ।

નિત્યનૈમિત્તિકાજસ્રા યાજ્ઞીયાઃ પરમાઃ ક્રિયાઃ ।
સર્વં સાત્વતમાસ્થાય વિધિશ્ચક્રે સમાહિતઃ ॥ ઇતિ ॥

સત્ત્વપ્રધાનત્વાત્ સાત્વતશવ્દપ્રયોગઃ । ભારતોક્તસાત્વતશબ્દ-વાચ્યં પઞ્ચરાત્રં ન ભવતિ સાત્ત્વિકનામત્વેન
પ્રણીતત્વાત્ ।

અથાંશોઃ સાત્વતો નામ વિષ્ણુભક્તઃ પ્રતાપવાન્ ।
મહાત્મા દાનનિરતો ધનુર્વેદવિદાં વરઃ ॥
સ નારદસ્ય વચનાદ્વાસુદેવાર્ચને રતઃ ।
શાસ્ત્રં પ્રવર્તયામાસ કુણ્ડગોલાદિભિઃ શ્રુતમ્ ॥
તસ્ય નામ્ના તુ વિખ્યાતં સાત્વતં નામ શોભનમ્ ।

પ્રવર્તતે મહાશાસ્ત્રં કુણ્ડાદીનાં હિતાવહમ્ ॥ ઇતિ ॥
સાઙ્ખ્યપુરાણે-

શ્રુતિભ્રષ્ટઃ શ્રુતિપ્રોક્તપ્રાયશ્ચિત્તે ભયં ગતઃ ।
ક્રમેણ શ્રુતિવિધ્યર્થં મનુષ્યસ્તન્ત્રમાશ્રયેત્ ॥
ધર્મશાસ્ત્રપુરાણે ચ પ્રોક્તં હિ મરણાન્તિકમ્ ।
પ્રાયશ્ચિત્તં મનુષ્યાણાં પાપિષ્ઠાનાં સુદારુણમ્ ॥
ભયં પ્રબલચિત્તાનાં મરણે જાયતે ભૃશમ્ ।
તેષામેવાભિરક્ષાર્થં ખલ્વહં તન્ત્રમુક્તવાન્ ॥
પાઞ્ચરાત્રં ભાગવતં તન્ત્રં સાત્વતનામકમ્ ।
વેદાગ્રહં સમુદ્દિશ્ય કમલાપતિરુક્તવાન્ ॥ ઇતિ ॥

ભાગવતે-
ત્રિવક્ત્રાયા ઉપશ્લોકઃ પુત્રઃ કૃષ્ણમનુવ્રતઃ ।
શિષ્યઃ સાક્ષાન્નારદસ્ય દદૌ ચિત્તમખણ્ડિતમ્ ॥
તેનોક્તં સાત્વતં તન્ત્રં યજ્જ્ઞાત્વા મુક્તિભાગ્ભવેત્ ।
યત્ર સ્ત્રીશૂદ્રદાસાનાં સંસ્કારો વૈષ્ણવઃ સ્મૃતઃ ॥

ઇતિ પરમાત્મપરત્વાત્ પારમાત્મિકં સાત્વતશબ્દવાચ્યં સ્વાતન્ત્ર્યેણ દેવતાન્તરમન્ત્રાન્તરાદિપ્રતિપાદનાભાવાત્
વૈદિકત્વેન પ્રસિદ્ધં શ્રીમદ્વૈખાનસં સાત્વિકમેવ । સત્વમાદધાનાય સાત્ત્વિકગુણં પ્રયચ્છમાનાય તુભ્યમ્ ॥ ૮॥

સત્ત્વં વા ઉદ્રેકમાસીદ્યત્સત્ત્વમુભયૌરનુગોપ્તા તત્સત્યં સત્યમ્પદાય સત્યાય સ્વાહા ॥
૪.૯॥

સત્ત્વં વા સાત્વિકમેવ યત્તસ્ય પરમાત્મનઃ ઉદ્રેકમાસીત્ પ્રચુરમાસીત્ । યત્સત્ત્વં સાત્ત્વિકપ્રધાનં બ્રહ્મ ઉભયોરપિ
ઐહિકામુષ્મિકયોઃ અનુગોપ્તા સાકલ્યેન ગોપ્તા । યદ્વા સ્થાવરજઙ્ગમાત્મકયોઃ  । યદ્વા મૃતે જન્મનો રક્ષતઃ
તત્સત્યં સસ્યમ્પદાય તતઃ બ્રહ્મપદાય પરમપદાય સત્યં પરમપદપ્રાપ્તયે સત્યમિત્યર્થઃ । “નાન્યઃ પન્થા અયનાય
વિદ્યતે” ઇતિ શ્રુતે । (મહાવાક્યોપનિષદિ શ્લોક ૯) સત્યાય યથાર્થભૂતાય તુભ્યમ્ ॥ ૯॥

સત્યો જેનાતિ સત્યાન્તરાત્મા સત્યોદ્યોગઃ સત્યઃ સત્કર્મા સત્યં સત્યં વિતાનમાસીત્સત્યં
સત્યાય સ્વાહા ॥ ૪.૧૦॥

વિનાશરહિતત્વાત્ સત્યો જેનાતિઃ । યદ્વા ભૂતહિતત્વાત્ સર્વેષાં હિતરૂપઃ । જેનાતિઃ દીપ્તિ । સત્યાન્તરાત્મા
સત્યસ્વભાવઃ । સત્યોદ્યોગઃ સત્યસઙ્કલ્પઃ । સત્યઃ નિત્યઃ । સત્કર્મા શોભનકર્મા । નનુ યદિ પરમાત્મા વિષ્ણુઃ
સત્કર્મા તર્હિ  ભૃગુપત્ન્યાદિસ્ત્રીવધાદિકમેવ નોપપદ્યત ઇતિ ચેત્સત્યમ્ ।
ઉત્તરશ્રીરામાયણે

શ‍ૃણુ રાજન્ યથાવૃત્તં પુરા દેવાસુરા યુધિ ।
દૈત્યાસુરૈર્ભજ્યમાના ભૃગુપત્ની સમાશ્રિતા ॥
યદા દત્તાભયાસ્તત્ર ન્યવસન્નિર્ભયાસ્તદા ।
તયા પરિગૃહીતાંસ્તાન્ દૃષ્ટા ક્રુ દ્ધઃ સુરોત્તમઃ ॥
ચક્રેણ શિતધારેણ ભૃગુપ લ્યાઃ શિરોઽહરત્ ।
તતસ્તાન્નિહતાન્ દૃષ્ટ્વા પત્નીં  ભૃગુકુલોદ્ભવઃ ॥
શશાપ સહસા ક્રુદ્ધો વિષ્ણું પરબલાર્દનમ્ ।
યસ્માદવધ્યાં મે પત્નીમવધીઃ ક્રોધમૂર્છિતઃ   ॥
તસ્માત્ત્વં માનુષે લોકે જનિષ્યસિ જનાર્દન ।
તત્ર પત્નીવિયોગં ત્વં પ્રાપ્સ્યસે બહુવાર્ષિકમ્   ।
તતઃ પ્રતિહરઃ શાપસ્તમૃષિં  પુનરાગમત્ ॥

ઇત્યાદિસૃષ્ટિસ્થિતિસંહારકર્તૃત્વાત્ દુષ્ટનિગ્રહકર્તૃત્વાચ્ચ ॥
અપ્રમેયોઽનિયોજ્યશ્ચ યત્ર કામાગમો વશી ।
મોદતે ભગવાન્ ભૂતૈર્બાલઃ ક્રીડનકૈરિવ ॥ ઇતિ ॥

લીલાવિભૂતિકત્વાત્ સર્વાત્મકત્વાત્ નિરઙ્કુશ સ્વતન્ત્રત્વાચ્ચ ન દોષઃ । અતએવ સત્કર્મા સત્યં સત્યં વિતાનમાસીત્
સત્યં યથાર્થભૂતહિતં સત્યાય યથાર્થભૂતાય તુભ્યમ્ ॥ ૧૦॥
ઇતિ ચતુર્થોઽનુવાકઃ સમ્પૂર્ણઃ ।

પઞ્ચમોઽનુવાકઃ સવ્યાખ્યા

સત્યઃ સત્યં પુણ્યમાસીત્પુણ્યો વા દૈવિકં સત્યં સત્ત્વમાર્ષં સત્યં સત્ત્વં સત્પથાય સ્વાહા
॥ ૫.૧॥

સત્યઃ ચિદચિદાત્મકઃ પરમાત્મા સત્યં પુણ્યમાસીત્ । સત્યશબ્દેન મોક્ષોપાયભૂતજ્ઞાનરૂપઃ । પુણ્યશબ્દેન
ઇષ્ટાપૂટ્પર્તાદયઃ સ્વયમેવાસીત્ । પુણ્યો વા દૈવિકં “તાનિ ત્રેતાયાં બહુધા સન્તતાનિ તાન્યાચરથ નિયતં સત્યકામા
એષ
વઃ પન્થાઃ સુકૃતસ્ય લોકે” ઇતિ શ્રુતેઃ । (મુણ્ડકોપનિષદિ પ્રથમો મુણ્ડકઃ દ્વિતીયઃ ખણ્ડ શ્લોકઃ ૧) ભગવત્પ્રીત્યર્થં
કૃતં પુણ્યદૈવિકં કાલાન્તરેઽપવર્ગપ્રદમ્ । સત્યં સત્ત્વમાર્ષં મોક્ષોપાયભૂતજ્ઞાનરૂપં શુભાશ્રયસંશીલનમનનમિતિ
મનનવિષયત્વાદાર્ષમિત્યુક્તમ્ । તત્પરં બ્રહ્મ “નારાયણપરં
બ્રહ્મ” ઇતિ શ્રુતેઃ । શ્રીમન્નારાયણ એવ સત્યં સત્ત્વં સત્પથાય સન્માર્ગભૂતઃ સત્ત્વશબ્દવાચ્યઃ પરમાત્મા
અર્ચિરાદિમાર્ગભૂત   ઇત્યર્થઃ । “યે ચત્વારઃ પથયો દેવયાનાઃ” ઇતિ દેવયાનમાર્ગાશ્ચતુર્વિધાઃ   ।

સ્વામિન સ્વશેષં સ્વવશં સ્વભરત્વેન નિર્ભરમ્ ।
સ્વદત્તસ્વધિયં સ્વાર્થં સ્વસ્મિન્નયસ્યતિ માં સ્વયમ્ ॥

ઇતિ ન્યાસવિદ્યાનાં વિવિધાનામર્ચિરાદિમાર્ગાઃ   પ્રતિપાદ્યન્તે। “અર્ચિષોઽહરહ્ન  આપૂર્યમાણપક્ષમાપૂર્યમાણપક્ષાદ્યાન્
ષડુદઙ્ઙેતિ માસાંસ્તાન્માસેભ્યઃ સંવત્સરં સંવત્સરાદાદિત્યમાદિત્યાચ્ચન્દ્રમસં ચન્દ્રમસો વિદ્યુતં તત્પુરુષોઽમાનવઃ સ
એનાન્ બ્રહ્મ ગમયતિ” ઇત્યાદિ ।

યે તુ દગ્ધેન્ધના લોકે પુણ્યપાપવિવર્જિતાઃ   ।
તેષા વૈ ક્ષેમમધ્વાનં ગચ્છતાં દ્વિજસત્તમઃ ॥
સર્વલોકતમોહન્તા આદિત્યશ્ચારમુચ્યતે ।
જ્વાલામાલિમહાતેજા યેનેદં ધાર્યતે જગત્ ॥
આદિત્યદગ્ધસર્વાઙ્ગા  અદૃશ્યાઃ કેચન ક્વચિત્ ।
પરમણ્વાત્મભૂતાશ્ચ તં દેશં પ્રવિશન્ત્યુત ॥
તસ્માદપિ વિનિર્મુક્તા અનિરુદ્ધં તથા સ્થિતા ।

મનોભૂતાસ્તતો ભૂયઃ પ્રદ્યુમ્નં પ્રવિશન્ત્યુત ॥
પ્રદ્યુમ્નાચ્ચ વિનિર્મુક્તા જિહ્વાસઙ્કર્ષણં તતઃ ।
પ્રવિશન્તીતિ પ્રબલા સઙ્ખ્યાયોનાંશ્ચ તૈસ્સહ ॥
તતસ્ત્રૈગુણ્યહીનાસ્તે પરમાત્માનમોજસા ।
સર્વાવાસં વાસુદેવં ક્ષેત્રજ્ઞં વિદ્ધિ તત્ત્વતઃ ॥
સમાહિતમનસ્કાસ્તુ નિયતાઃ સંયતેન્દ્રિયાઃ ।
એકાન્તભાવા હિ ગતાઃ વાસુદેવં વ્રજન્તિ તે ॥
શ્વેતદ્વીપમિતઃ પ્રાપ્ય વિશ્વરૂપધરં હરિમ્ ।
તતોઽનિરુદ્ધમાસાદ્ય શ્રીમન્ ક્ષીરોદધૌ હરિમ્ ॥

તતઃ પ્રદ્યુમ્નમાસાદ્ય દેવં સર્વેશ્વરેશ્વરમ્ ।
તતઃ સઙ્કર્ષણં દિવ્યં ભગવન્તં સનાતનમ્ ॥”

અયમપ્યપરો માર્ગઃ સદા બ્રહ્મહિતૈષિણામ્ ।
પરમૈકાન્તિસિદ્ધાનાં પઞ્ચકાલરતાત્મનામ્ ॥
તેભ્યો વિશિષ્ટાજ્જાનામિ ગતિમેકાન્તિનાં નૃણામ્ ।
ઉત્ક્રામન્તિ ચ માર્ગસ્થા શીતભૂતો નિરામયઃ ॥
દેવયાન પરં પન્થા યોગિના ક્લેશસઙ્ક્ષયે ।
અનન્તા રશ્મયસ્તસ્ય દીપવદ્યઃ સ્થિતો હૃદિ ॥
સિતાસિતાઃ કૃષ્ણનિલાઃ કપિલા(?) પીતલોહિતાઃ ।
ઊર્ધ્વમેતે સ્થિતાસ્તેષાં યો ભિત્ત્વા સૂર્યમણ્ડલમ્ ॥
બ્રહ્મલોકમતિક્રમ્ય [નૂનં] યાતિ પરાં ગતિમ્ ।
યદસ્યાં ન દ્રવ્યમસ્તિ હ્યૂર્ધ્વમેતદ્વ્યવસ્થિતમ્ ॥
તેન દેવશરીરાણિ સધામાનિ પ્રપદ્યતે ।
એકૈકરૂપાશ્ચાધસ્તાચ્છર્મ યેઽસ્યામૃતપ્રભાઃ ।
ઇહ કર્મપ્રભોગાય તૈસ્સન્નરતિરેવ સઃ ॥ ઇતિ ॥

“અગ્નયો વૈ ત્રયી વિદ્યા દેવયાનઃ પન્થા ગાર્હપત્ય ઋક્ પૃથિવી રથન્તરમન્વાહાર્યપચનં યજુરન્તરિક્ષં
વામદેવ્યમાહવનીયસ્સામ સુવર્ગો લોકો બૃહત્તસ્માદગ્નીન્ પરમં વદન્તિ” ઇતિ શ્રુતિઃ । અથાઽયં દેહજં જન્મ
કૃત્વા ભાર્યામયપાશબન્ધનો ભગવન્માયયા કામક્રોધલોભમોહમદમાત્સર્યહિંસાદીનિ   કાર્યાણિ કૃત્વા  તદ્વારેણ
નિષ્ક્રમ્ય પુનઃ પાપીયસીં  યોનિં  પ્રાપ્ય પુનર્જાયતે ।

સ્વર્ગનરકફલેષુ પ્રવર્તતે । તસ્માદ્ભગવન્માયયા મોહિતપ્વાત્ ભગવન્તં સમાહિ ભક્ત્યા નારાયણમુપાસીત ।
ઉપાસનાત્સોઽપિ ભક્તવત્સલત્વાત્ ભક્તાનુકમ્પયા સ્વમાયયા વિમોચયતિ । તતઆત્મા સમ્યક્ જ્ઞાનં પ્રવિશતિ
। પશ્ચાદાશ્રમધર્મસંયુક્તો ભગવત્સમાશ્રયણં કરોતિ । તત્સમાશ્રયણેન સંસારાર્ણવનિમગ્નો જીવાત્મા પરમાત્માનં
નારાયણં પશ્યતિ । સોઽપ્યપુનરાવૃત્તિકં દિવ્યલોકં પ્રાપયતિ । પશ્ચાત્કૃતકૃત્યો ભવતિ । સંસારવનવાસનામોક્ષો
મુક્તિઃ મોક્ષવિશેષઃ । ચતુર્વિધપદાવાપ્તિઃ   સાલોક્યસામીપ્યસારૂપ્યસાયુજ્ય ઇતિ । આમોદપ્રાપ્તિઃ સાલોક્યમ્ ।
પ્રમોદપ્રાપ્તિઃ સામીપ્યમ્ । વૈકુણ્ઠપ્રાપ્તિઃ સાયુજ્યમિતિ । તચ્ચ નિત્યાનન્દામૃતરસપાનવત્સર્વદા તૃપ્તિકરં પરમાત્મનો
નિત્યનિષેવણં પરજ્યોતિઃપ્રવેશનમ્ । “તદ્વિષ્ણોઃ પરમં પદꣳ સદા પશ્યન્તિ સૂરય” ઇતિ શ્રુતિઃ । (ઋગ્વેદઃ
૧.૨૨.૨૦) તસ્માત્ ભગવતો નાન્યથાપ્રાપ્તિરિતિ વિજ્ઞાયતે ઇતિ । મોક્ષોપિ તારતમ્યતાશ્રવણાત્ બ્રહ્મવિદાં
ભગવદારાધકાનામગ્નિહોત્રિણામર્ચિરાદિના   બ્રહ્મપ્રાપ્તિઃ “અર્ચિરાદિના   તત્પ્રથિતેઃ” ઇતિ વેદાન્તસૂત્રે ઉક્તત્વાત્ ।
(બ્રહ્મસૂત્રઅર્ચિરાદ્યધિકરણમ્   ૪.૩.૧)ભક્ત્યાભગવન્તં નારાયણમર્ચયેત્ “તદ્વિષ્ણોઃ પરમં પદમ્”સમ્યક્ ભવતીતિ
વિજ્ઞાયત ઇતિ । અર્ચિરાદિમાર્ગાપ્રતિપાદનાચ્ચ   । ન્યાસવિદ્યાનિષ્ઠાનામર્ચિરાદિના   પરમપદપ્રાપ્તિઃ । સાઙ્ખ્યાનાં
યોગનિષ્ઠાનામામોદપ્રાપ્તિઃ । એકાન્તિનાં પ્રમોદપ્રાપ્તિઃ । પરમૈકાન્તિસિદ્ધાનાં પઞ્ચકાલરતાત્મનાં શ્વેતદ્વીપાદિના
બ્રહ્મપ્રાપ્તિઃ । મોદપ્રાપ્તિઃ કેવલસ્યામોદ એવ । તત્રાપિ સ્વાનુભવ એવ ।
છાન્દોગ્યે- “યથાક્રતુરસ્મિન્ લોકે પુરુષા ભવન્તિ । તથેતઃ પ્રેત્ય તે ભવન્તિ” ઇતિ શ્રુતેઃ । તં યથાયથોપાસતે તથૈવ
ભવન્તીતિ ॥ ૧॥

સત્યો જ્યોતિઃ સત્ત્વં પ્રાણાઃ સત્ત્વાધારાઃ સત્ત્વં સંયાનાઃ સત્યઃ સત્ત્વં પ્રકાશં જ્યોતિષે
સ્વાહા ॥ ૫.૨॥

હે પરમાત્મન્ સત્યો જ્યોતિર્જ્યોતિષ્મત્ ષડ્ભાવવિકારરહિતત્વાત્ અનેકરૂપરહિત ઇત્યર્થઃ । સત્ત્વં પ્રાણાઃ “નવ
વૈ પુરુષે પ્રાણાઃ” ઇતિ (જૈમિનીયં બ્રાહ્મણમ્ કાણ્ડં ૧) ભગવદભિમાનદેવતાન્તર .... વાગાદ્યભિમાનિદેવતાન્ત-
ર્યામિસત્ત્વાધારાઃ વાગાદયઃ સત્ત્વાધારાઃ આધારભૂતા ઇત્યર્થઃ । સત્ત્વં સંયાનાઃ સત્યઃ સત્યભૂતહિતઃ સત્ત્વં “સત્ત્વાત્
સઞ્જાયતે જ્ઞાનમ્” (શ્રીમદ્ ભગવદ્ગીતા ૧૪.૧૭) ઇતિ । જ્ઞાનરૂપં જ્યોતિઃપ્રકાશં જ્યોતિષે તસ્મૈ જ્યોતિષે તુભ્યમ્
॥ ૨॥

કામીમુમામીશિષમીશિષાણાં તત્સત્યં સત્યરૂપં સત્યં સત્યાય સન્દધાનાય સ્વાહા ॥
૫.૩॥

કામીમુમાં બ્રહ્મણો મા ઈશોઽહં સર્વદેહિનામ્ ।
અહં તવાઙ્ગસમ્ભૂતસ્તસ્માત્કેશવનામવાન્  ॥ ઇતિ ॥

કાં સરસ્વતીં  ઈં લક્ષ્મીં  ઉમાં પાર્વતીં  ઈશિષં સૃષ્ટિસ્થિત્યન્તકરણીં બ્રહ્મવિષ્ણુશિવાત્મિકામ્ ।
સ સઞ્જ્ઞાં યાતિ ભગવાનેક એવ જનાર્દન ।

તત્તદ્રુપે પાલયન્તમાશિષસ્સત્યમીશિષમ્ ॥
રુદ્રસ્યાપિ પાલકં ઈશિષાણાં તત્સત્યં સત્યરૂપં “તમીશ્વરાણાં પરમં મહેશ્વરમ્” ઇતિ શ્રુતેઃ ।
(શ્વેતાશ્વતરોપનિષદ્ષષ્ઠોઽધ્યાયઃ શ્લોક ૭)
તત્પરમમહેશ્વરત્વં યથાર્થસત્યરૂપં યથાર્થસત્યં સત્યાય
ચિદચિદાત્મકપ્રપઞ્ચાય સત્યં હિતં સન્દધાનાય પ્રયચ્છમાનાય તુભ્યમ્ ॥ ૩॥

અરિણિર્વા આરન્દ આવારન્દ આરન્દોઽયમાનન્દતે મારન્દમીશિષે સ્વાહા ॥ ૫.૪॥
અયં પરમાત્મા અરં વેગઃ યેષામસ્તીતિ અરિણિઃ વેગવત્સુ મુખ્યઃ વેગવાનેવ । આરન્દઃ આસમન્તાદરં વેગં દદાતિ
આરન્દઃ આવારન્દઃ અવગતવેગમાન્યં દદાતીતિ આવારન્દઃ । “આર પીડાયામ્” ઇતિ પીડાપ્રદઃ ।

યસ્યાનુગ્રહમિચ્છામિ તસ્ય વિત્તં હરામ્યહમ્ ।
બન્ધૂન્ વા નાશયિષ્યામિ વ્યાધીનુત્પાદયામ્યહમ્ ॥ ઇતિ ॥

અયં પરમાત્મા મારં કામં દદાતીતિ મારન્દઃ કામપ્રદઃ । આનન્દતે એવમાકારેણ ક્રીડતે-
અપ્રમેયોઽનિયોજ્યશ્ચ યત્ર કામગમો વશી ।
મોદતે ભગવાન્ ભૂતૈર્બાલઃ ક્રીડનકૈરિવ ॥

ઇતિ તુભ્યમ્ ॥ ૪॥

યત્સત્યં વા વિષ્ણુરુદ્યોગઃ સૂર્યો ગૌર્વા વિષ્ણુર્વિશત્   વિશ્વં વિશ્વં સન્દધાનઃ તદ્વિશ્વં
વિષ્ણવે વિશ્વરૂપાય સ્વાહા ॥ ૫.૫॥

યત્સત્યં સ હરિર્દેવ ઇતિ જીવજાતમિત્યર્થઃ । વિષ્ણુઃ વ્યાપ્તિમાન્ ઉદ્યોગ સર્વોપાયભૂત ઇત્યર્થઃ । સૂર્યો ગૌર્વા સૂર્ય
કિરણં ચ વિષ્ણુર્વિશત્   વિશ્વં વિશ્વં સન્દધાનઃ પ્રવિશ્ય ચિદચિદાત્મકં જગત્ વસન્તે ગ્રીષ્મમકે
રશ્મિશતૈસ્સન્તપતન્ ત્રિભિઃ–

તદા શરદિ વર્ષાસુ વર્ષત્યેવ ચતુઃશતૈઃ ।
હેમન્તે શિશિરે ચૈવ હિમમુત્સૃજતિ ત્રિભિઃ ॥ ઇતિ ॥

ભારતે-
ઉદિતો વર્ધમાનાભિરા મધ્યાહ્નં તપન્ રવિઃ ।
તતઃ પરં હ્રસન્તીભિર્ગોભિરસ્તં નિગચ્છતિ ॥ ઇતિ ॥

“તદેવાનુપ્રાવિશત્” ઇત્યાદિશ્રુતેઃ । (તૈત્તિરીયોપનિષત્ ૨.૬.૬) પ્રવિશ્ય વિશ્વં જીવં વિશ્વં લોકં સન્દધાનઃ ધારયન્
તદ્વિશ્વં જીવાત્માનં વિષ્ણવે સર્વભૂતાત્મકાય દદામીતિ આત્મસમર્પણમુચ્યતે ॥

નીચીભાવેન સંયોજ્યહ્યાત્મનો યત્સમર્પણમ્ ।
વિષ્ણ્વાદિષુ ચતુર્ધા તુ તત્પ્રદાનપ્રદર્શિની   ॥
નીચીભૂતોઽપ્યસાવાત્મા યતત્યંશતયેષ્યતે ।
તત્તસ્માદિત્યપેક્ષાયાં વિષ્ણવે સ ઇતીર્યતે ॥ ઇતિ ॥
આત્મસમર્પણપ્રતિપાદનાન્ન્યાસવિદ્યા ।
હવિર્ગૃહીત્વા સ્વાત્માનં વસુરણ્વેતિ મન્ત્રતઃ ।
જુહુયાત્પ્રણવેનાગ્નાવચ્યુતાખ્યે સનાતને ॥

યોગરત્ને-
પયોભક્ષા વાયુભક્ષાઃ શીણપર્ણાશિનો વા સમલોષ્ટકાઞ્ચના વાગ્યતાઃ પ્રાણાયામાદ્યાસનનિરતા સર્વતોઽરતા
બહિષ્કૃતસર્વકામાઃ પરમશાન્તાઃ પરમાત્મનિ ગોવિન્દે સદા નિહિતમાનસાઃ વસુરણ્વમન્ત્રમુચ્ચારયન્ત આત્માનં
તેજોમયે પરમાત્મા ગ્નૌ દહન્તિ તેઽપિ મુક્તા ભવન્તિ । એષજીવાપ્મપરમાત્મનોર્જ્ઞાનગો મોક્ષયુક્તઇતિ વિજાનીયાત્
। એતજ્જ્ઞાનમાત્રાદેવાચિરાન્મોક્ષઃ સિધ્યતીતિ જાનીયાદિતિ ।
પ્રસઙ્ગાદ્વસુરણ્વમન્ત્રસ્યાર્થૌચ્યતે  । હે પ્રત્યગાત્મન્ વસુર્વસુસ્સર્વેષાં સવિતાસિ સર્વેષાં ધનમિવાસીતિ ।
વસુરણ્વશબ્દે ચ સર્વૈઃ કીર્તનીયશ્ચાસિ । વિભૂરસિ સઙ્કલ્પમાત્રેણ વિવિધં ભાવયિતાસિ । પ્રાણે ત્વમસિ
સન્ધાતા પ્રાણે વસન્ સર્વસ્યાનુસન્ધાતા ચાસિ બ્રહ્મન્ તૃચોત્તરસ્ત્વમસિ વિશ્વં ત્વમેવાસિ વિશ્વસ્રષ્ટા ચાસિ ।
તેજોદાસ્ત્વમસ્યગ્નેઃ તેજસિભાસ્કરાગ્નેયે પ્રકાશોષ્ણ-સ્વરૂપિણીતિ પરાભવસામર્થ્યમ્ । તેજસો વા વર્ચોદાસ્ત્વમસિ
સૂર્યસ્ય વર્ચોદા અસ્ત્વિતિ દીપ્તિપ્રદઃ દ્યુમ્નોદાસ્ત્વમસિ ચન્દ્રમસઃ દ્યુમ્નશબ્દો દીપ્તિવિશેષપરઃ ઉષયામગૃહીતોઽસિ
હવિષોઃ સ્કન્દને હેતુભૂત ઉપભૃદાદિરૂપ ઉપયામઃ તત્ર પ્રકૃતિપુરુષજ્ઞાનમુપયામઃ  તેન ગૃહીતોઽસિ બ્રહ્મણે ત્વામહસ
ઓમિત્યાત્માનં યુઞ્જીત ॥

અકારેણોચ્યતે વિષ્ણુઃ સર્વલોકેશ્વરો હરિઃ ।
ઉદ્ધૃતા વિષ્ણુના લક્ષ્મીરુકારેણ તથોચ્યતે ।
મકારસ્તુ તયોર્દાસ ઇતિ પ્રણવલક્ષણમ્ ॥

અકારવાચ્યાયસર્વકારણભૂતાયસર્વરક્ષકાયસર્વશેષિણે શ્રિયઃ પતયએવાહમનન્ય ઇત્યાહ-નિરુપાધિકશેષભૂતસ્તચ્ચરણારવિન્દયોરેકાત્મીયભરસ્તસ્યાત્મા
નારાયણાયૈવ સર્વદેશસર્વકાલસર્વાવસ્થોચિતસર્વકૈઙ્કર્યાણિ સ્યુરિતિ કારણભૂતાય વિષ્ણવે તુભ્યમ્ ॥ ૫॥

તદ્ભૂર્ભૂસ્થં ભૂસ્થો વા વિશ્વરૂપસ્તદ્ભૂઃ પ્રાણઃ સઙ્ખ્યાતઃ ભૂરાસીદ્ભૂરસિ ભુવોઽસિ
સુવરસિ ભૂર્ભૂતયે સ્વાહા ॥ ૫.૬॥

તદ્ભૂઃ આકાશ ભૂસ્થં જલં ભૂસ્થઃ અગ્નિઃ વિશ્વરૂપઃ નાનારૂપઃ પઞ્ચસઙ્ખ્યાત્વેન વિદ્યમાન પ્રાણઃ તદ્ભૂશ્રુતિઃ ।
“તસ્માદ્વા એતસ્માદાત્મન આકાશઃ સમ્ભૂતઃ । આકાશાદ્વાયુઃ । વાયોરગ્નિઃ । અગ્નેરાપઃ । અદ્ભ્યઃ પૃથિવી

pAramAtmikopaniShat.pdf 57



પારમાત્મિકોપનિષત્ સવ્યાખ્યા

। પૃથિવ્યા ઓષધય” ઇત્યાદિ ભૂરાસીત્ । (તૈત્તિરીયોપનિષદ્બ્રહ્માનન્દવલ્લી પ્રથમોઽનુવાકઃ શ્લોકઃ ૧) ભૂમેરપિ
ભૂમિઃઆધારભૂતેત્યર્થઃ । ભૂરસિ ભુવોઽસિ સુવરસિ ભૂરાદિલોકરૂપોઽસિ ભૂઃ ભૂતયે ભૂરાદિલોકાનામૈશ્વર્યભૂતોઽસિ
તુભ્યમ્ ॥ ૬॥

આપો વા અપોઽન્તરાત્મા યો વેદો વેદાનામાધારઃ વેદાન્તરાત્મા સરસો રસસઙ્ખ્યાતો
રસં રસમાસીદ્રસાય સ્વાહા ॥ ૫.૭॥

યઃ પરમાત્મા સર્વકારણભૂતાઆપઃ સૃષ્ટ્યર્થમિત્યર્થઃ । અણ્ડસ્યાપિ કારણભૂતા ઇત્યભિપ્રાયેણ પૃથક્ત્વેનોપાદાનમ્
। તતો “યેન જીવાન્વ્યચસર્જ ભૂમ્યામ્” ઇતિ શ્રુતિઃ ।
અપ એવ સસર્જાદૌ તાસુ વીર્યમપાસૃજત્ ।
તદણ્ડમભવદ્દૈવં સહસ્રાંશુસમપ્રભમ્ ॥ ઇતિ ॥ (મનુસ્મૃતિઃ પ્રથમોધ્યાયઃ ૧.૮)
અપોજ્વરાત્મા યોઽપ્સુ તિષ્ઠન્નિતિ । યઃ પરમાત્મા વેદઃ વેદરૂપઃ વેદાનામાધારઃ “તસ્ય હ વા એતસ્ય મહતો ભૂતસ્ય
નિશ્વસિતમેતદ્યદૃગ્વેદઃ” ઇત્યાદિ । (શારીરિક્ મિમાંસા ભાષ્યે ભાગ ૧ પૃષ્ઠ ૪૧૧.૪) વેદાન્તરાતા તદન્તર્યામી સરસઃ
અન્તર્બહિશ્ચ સારવાન્ રસસઙ્ખ્યાતઃ સમગ્રષાડ્ગુણ્યપરિપૂર્ણઃ । યદ્વા-

શ‍ૃઙ્ગારવીરકરુણાદ્ભતહાસ્યભયાનકાઃ  ।
બીભત્સરૌદ્રશાન્તાશ્ચ રસાશ્ચ નવ કીર્તિતાઃ   ॥ ઇતિ ॥

યદ્વા -લવણામ્લકટુતિક્તકષાયાઃ  । રસં રસમાસીત્ રસાનાં રસઆસીત્ । રસાય રસરૂપાય તુભ્યમ્ ॥ ૭॥

ત્રયી વા કામં ત્રયીમયં ત્રિગુણં ત્રેતાત્મકં ત્રયી વા જેનાતિઃ ત્રિગુણં ત્રિગુણાત્મકં તસ્મૈ
ત્રેતાગ્નયે ત્રિગુણાય સ્વાહા ॥ ૫.૮॥

ત્રયી વા કામં ઇત્યનેનૈવ દવાક્યવ્યતિરિક્તભાષાન્તર-વ્યાવૃત્તિઃ । શાન્તિપર્વણિ-

ઓઙ્કારમુદ્ગિરન્નેતાં સાવિત્રીં  ચ તદન્વયાત્ ।
શેષેભ્યશ્ચૈવ વક્ત્રેભ્યશ્ચતુર્વેદગતં વસુ ॥ ઇતિ ॥

ત્રયીમયં વેદસ્વરૂપં વેદેષુ પ્રાચુર્યેણ પ્રતિપાદ્યં વેદભેદાદુચ્ચ-
નીચાદિસ્વરભેદેન ત્રિગુણં ત્રેતાત્મકં ગાર્હપત્યાન્વાહાર્ય-પચનાહવનીયભેદેન ત્રેતાત્મકમ્ । યદ્વા ગાર્હપત્યાદીનાં
પ્રાણભૂતત્વાત્ ત્રેતાત્મકમિત્યુક્તમ્ । ત્રયી વા જેનાતિ વેદરૂપજેનાતિઃ ત્રિગુણં નિત્યનૈમિત્તિકકામ્યભેદેન ત્રિગુણમ્
।
યદ્વા—સાત્વિકરાજસતામસભેદેન ત્રિગુણમ્ । ત્રિગુણાત્મકં આધારભૂતમેવમ્ભૂતાય તસ્મૈ ત્રેતાગ્નયે ત્રિગુણાય
ગુણત્રયસહિતાય તુભ્યમ્ ॥ ૮॥

દ્વૌ વા મુખ્યૌ મુખ્યાધારૌ સસુખૌ સાનન્દૌ સસ્મેરૌ સ્થેરયિતૌ સાનન્દમાનન્દતે સ્વાહા
॥ ૫.૯॥

દ્વૌ બ્રહ્મરુદ્રૌ । યદ્વા પ્રતિપુરુષૌ મુખ્યૌ મુખ્યાધારૌ અસ્વતન્ત્રૌ પરમાત્માધારૌ । “અન્તરસ્મિન્નિમે લોકાઃ” ઇતિ
। સસુખૌ સુખસહિતૌ સાનન્દૌ હિતરૂપં સુખં અહિતં દુઃખં સસ્મેરૌ સ્મેરયુતૌ હાસસહિતૌ સ્થેરયિતૌ,

એતૌ દ્વૌ વિબુધશ્રેષ્ઠૌ પ્રસાદક્રોધજૌ સ્મૃતૌ ।
તથા દર્શિતપન્થાનૌ   સૃષ્ટિસંહારકારકૌ ॥
બ્રહ્મરુદ્રેન્દ્રવહ્નીન્દુદિવાકરમનુગ્રહાઃ ।
તચ્છસ્ત્વાધિષ્ઠિતાસ્સન્તો મોદન્તે દિવિ દેવતાઃ ॥ ઇતિ ॥

સાનન્દં આનન્દસહિતં આનન્દતે ।
ઇષ્ટે વસ્તુનિ દૃષ્ટે ચ પ્રિયમેવાવભાસતે ।
તદ્વસ્તુલાભાન્મોદઃ સ્યાત્પ્રમોદસ્તસ્ય ભોગતઃ ।
એતે સ્મ જઠરાનન્દાત્ સ્વદન્તે જલધેરિવ ॥ ઇતિ ॥

“સૈષાઽઽનન્દસ્ય મીમાꣳસા ભવતિ । યુવા સ્યાત્સાધુયુવાધ્યાયકઃ । આશિષ્ઠો દ્રઢિષ્ઠો બલિષ્ઠઃ । તસ્યેયં
પૃથિવી સર્વા વિત્તસ્ય પૂર્ણા સ્યાત્ । સ એકો માનુષ આનન્દઃ” ઇત્યારભ્ય “સ એકો બ્રહ્મણ આનન્દઃ” ઇત્યન્તં
(તૈત્તિરીયોપનિષદ્બ્રહ્માનન્દવલ્લીઅષ્ટમોઽનુવાકઃવેર્સે ૧) માનુષમનુષ્યગન્ધર્વદેવગન્ધર્વાણાં પિતૄણામાજાનજાનાં
કર્મદેવાનામિન્દ્રસ્ય બૃહસ્પતેઃ પ્રજાપતેર્બ્રહ્મણ ઇતિ માનુષાનન્દમુપક્રમ્ય બ્રહ્માનન્દપર્યન્તમુક્ત્વા
બ્રહ્માનન્દસ્યાપરિમિતત્વાત્ આનન્દો બ્રહ્મેતિ સદતિશયાનન્દસ્વરૂપત્વાચ્ચ બ્રહ્મણઃ “યતો વાચો વિવર્તન્તે
અપ્રાપ્ય મનસા સહ” ઇત્યુક્તમ્ । (તૈત્તિરીયોપનિષદ્બ્રહ્માનન્દવલ્લીનવમોઽનુવાકઃ શ્લોકઃ ૧) એવં ભૂતાય તુભ્યમ્
॥ ૯॥

સએકૈકઃ સાધારઃ સાધિષ્ઠાનો નાધિષ્ઠાનઃ કં કં કસ્મૈ પદે પદે પાતઃ પાદાય પાદિતે સ્વાહા
॥ ૫.૧૦॥

સ પરમાત્મા એકૈકઃ અનેન “સદેવ સોમ્યેદમગ્ર આસીત્” (છાન્દોગ્યોપનિષદ્ષષ્ઠોઽધ્યાયઃદ્વિતીયઃ ખણ્ડઃ શ્લોકઃ
૧), “એકમેવાદ્વિતીયમ્” ઇતિશ્રુતેઃ । સૃષ્ટેઃ પ્રાક્ નિમિત્તોપાદાનકારણાન્તરરહિતે સાધારઃ હૃદયકમલાદ્યાધારઃ
। સાધિષ્ઠાનઃ “તદ્વિષ્ણોઃ પરમં પદમ્” (ઋગ્વેદઃ ૧.૨૨.૨૦) ઇતિ શ્રુતેઃ પરમપદાદ્યદિષ્ઠાનસહિતઃ । નાધિષ્ઠાનઃ
અવાન્તરકત્વેનાધિષ્ઠાનભૂતો ન ભવતિ । યદ્વા-ધારકાન્તરરહિતઃ એવમ્ભૂતસ્ય પરમાત્મનઃ પાદાય પાતઃ પ્રણતિઃ
કં કં પુરુષમપિ પદે પદે પરમાત્મના સમ્પાદિતે ।

આમોદશ્ચ પ્રમોદશ્ચ સમ્મોદસ્તદનન્તરમ્ ।
વૈકુણ્ઠમિતિ વિજ્ઞેયાસ્તેઽન્યોન્યમુપરિ સ્થિતાઃ ॥

અતઃ પરં ચતુર્થઃ સ્યાલ્લોકઃ પરમભાસ્વરઃ ।
વાસુદેવસ્ય સુમહત્તદ્દીપ્તમજરાવૃતમ્ ॥
દ્વાદશાવરણોપેતં પૂર્ણચન્દ્રાયુતપ્રભમ્ ।
સર્વતેજોમયં ભાસ્વદનિર્દેશ્યં સુરૈરપિ ॥
આનન્દં નામ તં લોકં પરમાનન્દમદ્ભુતમ્ ।
યસ્મિન્ કસ્મિન્ કુલે જાતા યત્ર કુત્ર નિવાસિનઃ ।
વાસુદેવરતા નિત્યં યમલોકં ન યાન્તિ તે ॥ ઇતિ ॥

પદે પદે આમોદાદિપદે પદાન્તરે વા તાપયતીતિ શેષઃ ।
નિત્યમુક્તબન્ધૈશ્ચ ક્રીડતે તુભ્યમ્ ॥ ૧૦॥
ઇતિ પઞ્ચમોઽનુવાકઃ સમ્પૂર્ણઃ ।

ષષ્ઠોઽનુવાકઃ સવ્યાખ્યા

સ્વયમાદિઃ સર્વાન્તરાત્મા દેવસ્ય સ્વયં ક્રીડાત્મકમવાસૃજત્ યઃ સ્વયં
લોકમવધારમવધારયન્ સ્વાહા ॥ ૬.૧॥

અતઃ પરં પરબ્રહ્મણો નારાયણસ્ય પરત્વાન્તર્યામિત્વાદિ-પ્રતિપાદનમુખેન અર્ચાવતારાદિકં પ્રતિપાદયતિ-
સ્વયમાદિઃ ઇત્યાદિના । સ્વયમિત્યનેન “સદેવ સોમ્યેદમગ્ર આસીત્”, “એકમેવાદ્વિતીયમ્” ઇતિ
શ્રુતેરભિન્નનિમિત્તોપાદાનકારણભૂતં “સત્યં જ્ઞાનમનન્તં બ્રહ્મ” ઇત્યાદિભિઃ સત્યત્વજ્ઞાનત્વા-નન્તત્વવિશિષ્ટં
“આનન્દો બ્રહ્મ” ઇતિ નિરતિશયાનન્દ-સ્વરૂપં “નારાયણપરં બ્રહ્મ” ઇત્યાદિભિઃ પરમ્બ્રહ્મપરન્તત્વ-
પરઞ્જ્યોતિઃપરમાત્માદિશબ્દવાચ્યં નારાયણમેવાહ-સ્વયમિતિ ॥

નારસ્ત્વિતિ સર્વપુંસાં સમૂહઃ પરિકીર્તિતઃ   ।
ગતિરાલમ્બનં તસ્ય તેન નારાયણઃ સ્મૃતઃ ॥ ઇતિ ॥

અખિલજગત્કારણભૂતો નારાયણ એવાદિરિત્યુચ્યતે । યદ્વા-
આદિશબ્દેન પરત્વમ્ ।
પરત્વં નામ–

વૈકુણ્ઠે તુ પરે લોકે શ્રિયા સાર્ધં જગત્પતિઃ ।
આસ્તે વિષ્ણુરચ્યિન્ત્યાત્મા ભક્તૈર્ભાગવતૈઃ સહ ॥

પરે લોકે–
અતઃપરં ચતુર્થઃ સ્યાદિત્યાદિ ॥
શ્રિયા સાર્ધં

નિત્યૈવૈષા જગન્માતા વિષ્ણોઃ શ્રીરનપાયિની ।
યથા સદ્મગતો વિષ્ણુસ્તથૈવેયં દ્વિજોત્તમ ॥

જગત્પતિઃ -
પતિં  વિશ્વસ્યાત્મેશ્વરં શાશ્વતં શિવમચ્યુતમ્ ।
એક એવ જગત્સ્વામી શક્તિમાનચ્યુતઃ પ્રભુઃ ॥

તદંશાચ્છક્તિમન્તોઽન્યે બ્રહ્મેશાનાદયોઽમરાઃ ।
બ્રહ્માદિદેવસઙ્ઘેષુ  સ એવ પુરુષોત્તમઃ ॥
સ્ત્રીપ્રાયમિતરત્સર્વં જગદ્બ્રહ્મપુરસ્સરમ્ ।
વિશ્વવ્યાપકશીલત્વાદ્વિષ્ણુરિત્યભિધીયતે ॥

અચિન્ત્યાત્મા
ન યસ્ય રૂપં ન બલપ્રભાવો ન ચ સ્વભાવઃ પરમસ્ય પુંસઃ ।
વિજ્ઞાયતે શર્વપિતામહાદ્યૈસ્તં વાસુદેવં પ્રણમામ્યચિન્ત્યમ્ ॥

ભક્તૈઃ-
ભક્તૈસ્તદ્ભક્તવાત્સલ્યં તત્પૂજાસ્વનુરઞ્જનમ્ ।
તત્કથાશ્રવણે ભક્તિઃ સ્વરનેત્રાઙ્ગવિક્રિયા  ॥
તદનુસ્મરણં નિત્યં તદન્યસ્ય ચ વર્જનમ્ ।
નિત્યં તદેકશેષત્વં યદ્ભુક્તેનોપજીવતિ ॥ ઇતિ ॥

ભાગવતૈઃ–
ઉત્પત્તિશ્ચ વિનાશશ્ચ ભૂતાનામાગતિં  ગતિમ્ ।
વેત્તિ વિદ્યામવિદ્યાં ચ સ વાચ્યો ભગવાનિતિ ॥
પઞ્ચશક્તિમયો વિષ્ણુર્વાસુદેવઃ સનાતનઃ ।
લોકસ્થિતિમિમાં દીર્ઘો વિશાલામતિદુસ્તરામ્ ।
પશ્યન્નાસ્તે હૃષીકેશઃ પરમે વ્યોમ્નિ ભાસ્વતિ ॥

એવં પરત્વમુપપાદિતમ્ । સર્વાન્તરાત્મા ઇત્યનેન “અન્તઃ પ્રવિષ્ટઃ શાસ્તા જનાનાં સર્વાત્મા”, “યસ્યાત્મા શરીરં યસ્ય
પૃથિવી શરીરમ્” ઇત્યાદ્યન્તર્યામિત્વં સ્વયમાદિઃ ઇત્યુક્તત્વાત્ । દૈવિકમાનુષભેદેન વ્યૂહો દ્વિવિધઃ ।

કથં ત્વમર્ચનીયોઽસિ મૂર્તયઃ કીદૃશાસ્તુ તે ।
વૈખાનસાઃ કથં વા સ્યુઃ કથં વા પાઞ્ચરાત્રિકાઃ ॥

શ્રીભગવાન્-
શ‍ૃણુ પાણ્ડવ તત્સર્વમર્ચનાશ્રમમાત્મનઃ ।
સ્થણ્ડિલે પદ્મકં કૃત્વા  સાષ્ટપત્રં સકર્ણિકમ્   ॥
અષ્ટાક્ષરવિધાનેન અથવા દ્વાદશાક્ષરૈઃ ।
વૈદિકૈરથવા મન્ત્રૈર્મનુનોક્તેન વા પુનઃ ॥
સ્થિતં મામન્તરે તસ્મિન્નર્ચયિત્વા સમાહિત ।

પુરુષં ચ તતત્સત્યમચ્યુતં ચ યુધિષ્ઠિર ॥
અનિરુદ્ધં ચ માં પ્રાહુર્વૈખાનસવિદો જનાઃ ।
અન્યે ત્વેવં વિજાનન્તિ માં રાજન્ પાઞ્ચરાત્રિકાઃ ॥
વાસુદેવં ચ રાજેન્દ્ર સઙ્કર્ષણમથાપિ ચ ।
પ્રદ્યુમ્ન ચાનિરુદ્ધં ચ ચતુર્મૂર્તિ  પ્રચક્ષતે ॥
એતાશ્ચાન્યાશ્ચ રાજેન્દ્ર સઞ્જ્ઞાભેદેન મૂર્તયઃ ।
વિદ્ધિ મેઽર્ચાન્તરાણ્યેવ મામેવં ચાર્ચયેદ્બુધઃ ॥ ઇતિ ॥

વૈભવં ત્વવતારાણામ્-
મત્સ્યઃ કૂર્મો વરાહશ્ચ નારસિંહશ્ચ   વામનઃ ।
રામો રામશ્ચ રામશ્ચ બુદ્ધઃ કલ્કીતિ તે દશ ॥ ઇતિ ॥

દેવશબ્દપ્રયોગસામર્થ્યાત્ વ્યૂહવિભવે અભિપ્રેતે સ્વયં ઇત્યનેન
“પઞ્ચધા પઞ્ચાત્મા” ઇત્યાદિશ્રુત્યર્થોઽત્રાનુસન્ધેયઃ ।
પઞ્ચધેત્યનેન પરવ્યૂહવિભવાન્તર્યામ્યર્ચાવતાર ઇતિ પઞ્ચધા પ્રતિપાદિતાસુ,

વ્યાપ્તિઃ કાન્તિઃ પ્રવેશોઽર્ચા તત્ક્રિયાસુ નિવન્ધનાઃ ।
પરત્વેઽપ્યધિકં વિષ્ણોર્દેવસ્ય પરમાત્મનઃ ॥
મુક્તોઽપિ ભોગભોગ્યત્વાત્પરવ્યૂહાત્મનો હરેઃ ।
તત્કાલસન્નિકૃષ્ટે ચ લક્ષ્યત્વાદ્વિભવાત્મનઃ ॥
વિશુદ્ધૈર્યાગસંસિદ્ધૈશ્ચિન્ત્યત્ત્વાદન્તરાત્મનઃ ।
અર્ચાત્મન્યેવ સર્વેષામધિકારો નિરઙ્કુશઃ ॥
અર્ચાવતારવિષયે મમાપ્યુદ્દેશતસ્તથા ।
ઉક્તા ગુણા ન શક્યન્તે વક્તું વર્ષશતૈરપિ ॥
એવં પઞ્ચપ્રકારોઽહમાત્મનાં પતતામધઃ ।
પૂર્વસ્માદપિ પૂર્વસ્માજ્જાયાંશ્ચૈવોત્તરોત્તરઃ ।
સૌલભ્યતો જગત્સ્વામી સુલભો હ્યુત્તરોત્તરઃ ॥ ઇતિ ॥
પરત્વાદૌ સૌલભ્યાભાવાત્ સર્વસુલભત્વાદર્ચાવતાર ।
શિલાદારુ ચ તામ્રં ચ રજતં કાઞ્ચનં મણિઃ ।
ઉક્તાનિ કૌતુકાર્થ્ં તુ ષડ્ દ્રવ્યાણિ મનીષિભિઃ ॥ ઇતિ ॥

શૈલજાદિરૂપેણ વિગ્રહપરિગ્રહાદિકં ભગવત। પ્રતિપાદયતિ ઇયં શ્રુતિઃ-ક્રીડાત્મસ્થવાસૃજત્ ઇતિ ॥

નૃસિંહતાપનીયોપનિષદિ  -
અથ કસ્માદુચ્યતે વીરમિતિ યસ્માત્સ્વમહિમ્ના સર્વાન્ લોકાન્ સર્વાન્ દેવાન્ સર્વાનાત્મનઃ સર્વાણિ ભૂતાનિ વિરમતિ
વિરામયત્યજસ્રં સૃજતિ વિસૃજતિ વાસયતિ યતો વીરઃ કર્મણ્યઃ સુદક્ષો યુક્તગ્રાવા જાયતે દેવકામઃ તસ્માદુચ્યતે
વીરમિતિ ॥ ઇત્યાદિ ॥ યતઃ ભક્તસંરક્ષણાદિહેતુત્વેન વીરઃ-

યદિ હ્યહં ન વર્તેયં જાતુ કર્મણ્યતન્દ્રિતઃ ।
મમ વર્ત્માનુવર્તન્તે મનુષ્યાઃ પાર્થ સર્વશઃ ॥
ઉત્સીદેયુરિમે લોકા ન કુર્યો કર્મ ચેદહમ્ ।
સઙ્કરસ્ય ચ કર્તા સ્યામુપહન્યાભિમાઃ પ્રજાઃ ॥ (શ્રીમદ્ ભગવદ્ગીતા ૩.૨૩ ૨૪)

ઇત્યાદિભગવદ્વચનાનુરોધેન નિત્યવિભૂતૌ પાદપ્રક્ષાલનાદિ-કર્મકરણે યોગ્યતાભાવાત્, વિભૂતૌ પાદપ્રક્ષાલનાચમનસ્નાનાદિ-
કર્મકરણાયોગ્યતાત્વમિચ્છન્ સુદક્ષાં સુતરાં સ્વાપકાદીનાં યથાયોગ્યં કામિતફલપ્રદાનસમર્થઃ “યુક્તગ્રાવા જાયતે
દેવકામઃ” (ઋગ્વેદઃ ૭.૨.૯) દેવતાત્વમિચ્છન્ શ્રીવૈખાનસાદિશાસ્ત્રોક્તશૈલાદિપ્રતિમારૂપે જાયતે । ગ્રાવાગ્રહણં
સુવર્ણરજતાદીનામપ્યુપલક્ષણમ્ ।
કિઞ્ચ-
પિશઙ્ગરૂપસ્સુભરો  વયોધાઃ શ્રુષ્ટી વીરો જાયતે દેવકામઃ ।
પિશઙ્ગરૂપઃ  સુવર્ણવર્ણઃ સુભરઃ સુખેન ભર્તું શક્યઃ વયોધાઃ વયસા ગરુડેન ધ્રિયત ઇતિ વયોધાઃ વીરશબ્દેન
પૂર્વોક્ત-મન્ત્રપ્રતિપાદ્ય એવાત્રાપિ પ્રતિપાદ્યતે પિશઙ્ગરૂપ  ઇત્યાદિ ગુણશિષ્ટત્વેનોક્તત્વાત્ સાલગ્રામપરત્વેન વા
ગ્રાવાપરત્વેન વા વક્તુમયુક્તમિત્યવગમ્યતે ।
ભારતે-

સુરૂપાં પ્રતિમાં વિષ્ણો પ્રસન્નવદનેક્ષણામ્ ।
કૃત્વાત્મનઃ  પ્રીતિકરીં  સુવર્ણરજતાદિભિઃ ॥
તામર્ચયેત્તાં પ્રણમેત્તાં જપેત્તાં વિચિન્તયેત્ ।
વિશત્યપાસ્તદોષસ્તુ તામેવ બ્રહ્મરૂપિણીમ્ ॥

ગ્રન્થાન્તરે-
દ્વીપવર્ષવિભાગેષુ તીર્થેષ્વાયતનેષુ ચ ।
માનુષાશ્ચાત્મના ચાહં ગ્રામેગ્રામે ગૃહેગૃહે ॥
પુંસિપુંસિ સમ્ભવાનિ દારુલોહશિલામયઃ ।
અહં પઞ્ચોપનિષદઃ પરવ્યૂહાદિષુ સ્થિતઃ ॥
આવિર્ભાવેષુ સર્વેષુ સ્વસઙ્કલ્પશરીરવાન્ ।
આવેશાંશાવતારેષુ પાઞ્ચભૌતિકવિગ્રહઃ ॥
દારુલોહશિલામૃત્સ્નાશરીરોર્ચાત્મકઃ સ્મૃતઃ ।

ચેતનાચેતનૈર્દેહી પરમાત્મા ભવામ્યહમ્ ॥
અર્ચાત્મનાવતીણં માં જાનન્તો હિ વિમોહિતાઃ ।
કૃત્વા  દારુશિલાબુદ્ધિં  ગચ્છન્તિ નરકાયુતમ્ ॥
સ્વશભૂનાં વિમાનાનામભિતો યોજનદ્વયમ્ ।
ક્ષેત્રે પાપહરં પ્રોક્તં મૃતાનામપવર્ગદમ્ ॥
યોજનં દિવ્યદેશાનાં સિદ્ધાનામર્થમેવ ચ ।
મનુષ્યાણાં વિમાનાનામભિતઃ ક્રોશમુત્તમમ્ ।
ગૃહમાત્રં પ્રશસ્તં વા ગૃહાર્ચા યત્ર વિદ્યતે ॥ ઇતિ ॥

પુરુષસંહિતાયાં નારદં પ્રતિ સનત્કુમારઃ–
પુરા નારાયણો દેવઃ કૃપયા પરયાન્વિતઃ ।
દેવતિર્યઙ્મનુષ્યાદીન્ વીક્ષ્ય સંસારમધ્યગાન્ ॥
એવં સઞ્ચિન્તયામાસ સંસ્મરન્ વૈભવં સ્વકમ્ ।
સ્વ તઃપ્રમાણવાક્યૈશ્ચ દુર્વિજ્ઞાનં   વદન્તિ મામ્ ॥
અણોરણીયાન્મહતો મહીયાન્નિર્ગુણો ગુણી ।
દિગ્દેશકાલાવસ્થાદ્યૈરસૌ ચાભેદ્યવૈભવઃ ॥
પ્રધીક્ષયવિહીનશ્ચ સત્યકામો નિરઞ્જનઃ ।
વિનેન્દ્રિયેણ સર્વજ્ઞો વિના પાદેન સર્વગઃ ॥
અનાસોઽનુભવન્ ગન્ધં સ્પૃશન્ સર્વમપાણિકઃ ।
શ‍ૃણ્વન્ શ્રુતિં  વિના શબ્દમજિહ્વોઽપિ લિહન્ રસમ્ ॥
સાધનેન વિના સર્વ સાધ્યં સાધયતેઽન્વહમ્ ।
તસ્માત્સર્વપ્રમાણેન સુદુર્જ્ઞાનતરો હ્યહમ્ ॥
મજ્જ્ઞાનાભાવગે મોક્ષો ન સિદ્ધ્યતિ કદાચન ।
તસ્માત્સંસારચક્રેઽસ્મિન્ ભ્રામ્યન્તે ચ સુદુસ્તરે ॥
ઉદ્ધરેયમિમાન્ સર્વાન્ યાતનાશતસઙ્કુલાન્ ।
ઇતિ સઞ્ચિન્ત્ય ભગવાન્ સ્વચ્છન્દોપાત્તવિગ્રહઃ ॥
હિત્વૌપનિષદં વેષં પ્રમાણાનામગોચરમ્ ।
સર્વેષાં હર્ષદં ભક્ત્યા દૃષ્ટમાત્રેણ મુક્તિદમ્ ॥
સર્વકલ્યાણસમ્પૂર્ણં ગુણરાશિસમાશ્રયમ્ ।

સહસ્રમુખદૃક્પાદમાદદે રૂપમદ્ભુતમ્ ॥ ઇતિ ॥
અતઃ સ્વયં ચ ભગવાન્ ક્રીડાત્મકમવાસૃજત્ ।
અવતારસ્ય સત્યત્વમજિહાસન્ સ્વભાવતઃ ॥
શુદ્ધસત્ત્વમયત્વં ચ સ્વેચ્છામાત્રેણ દાસતા ।
ધર્મજ્ઞોઽસૌ સમૂહશ્ચ સાધુસંરક્ષણાર્થતા ।
ઇતિ જન્મરહસ્યં યો વેત્તિ નાસ્ય પુનર્ભવઃ ॥ ઇતિ ॥

પાદ્મે-
ઉદ્ધૃતાયાં સ મેદિન્યાં પૂર્ણં તદ્ભૂનભોન્તરે ।
જલં તત્કૃતમર્યાદં વ્યવચ્છિન્નમભૂત્તવ ॥
સંસ્થાપ્ય પૃથિવીમિત્થં તદુર્વ્યાધારસિદ્ધયે ।
દિગ્ગજાનહિરાજં ચ કમઠં ચ ન્યવેશયત્ ॥
તેષામપિ ચ સર્વેષામાધારત્વેન સાદરમ્ ।
અવ્યક્તરૂપાં સ્વાં શક્તિં  યુયુજે ચ દયાપરઃ ॥ ઇતિ ॥

યઃ પરમાત્મા સ્વયં લોકં ભૂરાદિસર્વલોકાન્ અવધારં
અધસ્તાદ્ધૃતં
ઐરાવતઃ પુણ્ડરીકો વામનઃ કુમુદોઽઞ્જનઃ ।
પુષ્પદન્તઃ સાર્વભૌમઃ સુપ્રતીકશ્ચ દિગ્ગજાઃ ॥ [અમરકોષઃ દિગ્વર્ગઃ ૩.૩)
ઇતિ શેષદિગ્ગજાદિભિર્ધૃતં દિગ્ગજાદીનામાધારત્વેન અધસ્તાત્
ધારયન્ કૂર્મરૂપેણેત્યર્થઃ ॥ ૧॥

યઃ સ્વયં સૃષ્ટમાત્મના ગુપ્તમનુસન્દિતાનમચરં ચરન્તં સ્વયં ક્રીડં ક્રીડયન્
ક્રીડાન્તરમનુપ્રાવિશત્ સ્વાહા ॥ ૬.૨॥

યઃ પરમાત્મા સ્વયં સૃષ્ટં સ્વેન સૃષ્ટં આત્મના સ્વેનૈવ ગુપ્તં રક્ષિતં અનુસન્દિતાનં સાકલ્યેન જીવસ્ય ચાત્મનઃ ફલિતં
અચરં સ્વાતન્ત્ર્યેણ ગતિરહિતં ચરન્તં જીવં યદ્વા સ્થાવરજઙ્ગમાત્મકં  તં પ્રત્યાત્માનં

અપ્રમેયોઽનિયોજ્યશ્ચ યત્ર કામાગમો વશી ।
મોદતે ભગવાન્ ભૂતૈર્બાલઃ ક્રીડનકૈરિવ ॥ ઇતિ ॥

સ્વતન્ત્રત્વાત્પ્રતિમાપ્રાયેણ ક્રીડં ક્રીડયન્ અન્યોન્યં ક્રીડયન્ સ્વયં ક્રીડાન્તરં વારોહાદિરુક્તં અનુ સાકલ્યેન પ્રાવિશત્
। યદ્વા કૂર્મવિષયત્વેન સ્વસૃષ્ટમન્દરપર્વતં સમુદ્રમથનેન મન્થરસ્યોપરિ ચરન્તે ગતિં  કુર્વન્તં સ્વયં ક્રીડયન્ તથારણેન
ક્રીડયન્ ક્રીડાન્તરમમૃતપ્રદાનાર્થં સ્ત્રીવેષધારણાદિકં સાકલ્યેન પ્રાવિશત્ ।

દેવતિર્યઙ્મનુષ્યાખ્યચેષ્ટામત્તિ સ્વલીલયા ।
જગતામુપકારાય મનઃકર્મનિમિત્તજઃ ॥
સમસ્તકલ્યાણગુણાત્મકોઽસૌ સ્વશક્તિલેશાદ્ધૃત-ભૂતસર્ગઃ ।
ઇચ્છાગૃહીતાભિમતોરુદેહઃ સનાથિતાશેષજગદ્ધિતોઽસૌ ॥

ઇતિ તસ્મૈ ॥ ૨॥

સ્વૌજસા સર્વમાદધાતિ યઃ પાપીયાંસમનુપદમાહિંસત્   સુપુણ્યં પુણ્યાત્મકં પુણ્યં વિતાનં
દાધાર દેવાય સ્વાહા ॥ ૬.૩॥

યઃ પરમાત્મા સ્વૌજસા પરબલાહરણશક્ત્યા સર્વં જગત્આદધાતિસ્થાપયતિ યઃ પરમાત્મા બલભદ્રરૂપી પાપીયાંસં
પ્રલમ્બાસુરં અનુપદં લીલાકાલે ગૃહીત્વા ગચ્છન્તં પદમનુસૃત્યઆહિંસત્   હિંસિતવાન્   ।
-શ્રીવૈખાનસે-

યોગનિદ્રે મમાદેશાત્ પાતાલતલસંશ્રયાન્ ।
એકૈકશશ્ચ ષડ્ગર્ભાન્ દેવકીજઠરે નય ॥
હતેષુ તેષુ કંસેન શેષાખ્યાંશસ્તતો મમ ।
અંશાંશેનોદરાત્તસ્યાઃ સપ્તમઃ સ ભવિષ્યતિ ॥
ગોકુલે વસુદેવસ્ય તથાન્યા રોહિણી તથા ।
તસ્ય સમ્ભૂતિસમયે સ વિનેયસ્ત્વયોદરમ્ ॥ ઇતિ ॥

સુપુણ્યં સુતરાં પુણ્યસ્વરૂપં પુણ્યાત્મકં પુણ્યશબ્દ-વાચ્યાનામન્તર્યામિણં પુણ્યં વિતાનં વિતાનરૂપત્વેન
દાધાર શેષરુપેણ કૃષ્ણં દાધાર સઙ્કર્ષણમૂર્તિત્વેન   ક્રીડમાનસ્તસ્મૈ । યદ્વા પાપીયાંસં સર્વયજ્ઞવિનાશકં
હિરણ્યાક્ષપદમનુસૃત્ય અહિંસત્   હિંસિતવાન્   સુપુણ્યં પુણ્યાત્મકં યજ્ઞં “યજ્ઞો વૈ વિષ્ણુઃ” । ઇતિ પુણ્યં વિતાનં
દાધાર ત્રયીસંવરણં યત ઇતિ વૈદમૂલત્વાત્ આચ્છાદકં દાધાર સ્થાપિતવાન્ ।
ભૃગુઃ

હિરણ્યાક્ષોઽપિ દૈત્યેન્દ્રો બલવાન્ બલિનાં વરઃ ।
પરેણ ગર્વાદ્દુર્બુદ્ધિર્યજ્ઞવિદ્વેષકોઽભવત્  ॥
તદ્યથાકૃતવાન્વિષ્ણુર્નરસૂકરમૂર્તિમાન્   ।
હત્વા સ દૈત્યં સબલં પશ્ચાદ્યજ્ઞોનુવર્તયન્ ॥
યજ્ઞવરાહરૂપિણૌ ઇત્યર્થઃ ।

કિઞ્ચ–
આદ્યે કલિયુગે પ્રાપ્તે સોમકેન હૃતા ત્રયી ।

ઇત્યારભ્ય ।
અથ મત્સ્યાકૃતિઃ  શ્રીશઃ પ્રવિશ્યામ્બુધિમધ્યગમ્ ।
નિર્મથ્ય સોમકં વેદાનદાત્ કઞ્જનયોનયે ॥
તાદૃશં પુણ્ડરીકાક્ષં સ્તોત્રૈઃ સન્તોષ્ય પદ્મભૂઃ ।
ઉવાચ વચનં પ્રેમ્ણા દણ્ડવત્પ્રણિપત્ય ચ ॥
તાન્ત્રિકેણ પુરા પ્રોક્તં માર્ગેણ ભવદર્ચનમ્ ।
ન પ્રસિદ્ધ્યતિ ચાસ્માકં મનઃ કમલલોચન ॥
વૈદિકેન ત્વદર્ચો વૈ યથાપૂર્વં વદાચ્યુત ।
ઇત્યુક્તો ભગવાન્ દેવઃ શાસ્ત્રં શ્રુતિપથાગતમ્ ॥
સહસ્રકોટિભિઃ શ્લોકૈઃ  સઙ્ખ્યાતં બહુવિસ્તરમ્  ।
સૂત્રે મૂલમનાદ્યન્તં કલ્પે કલ્પે સમાશ્રિતમ્ ॥
ઉવાચ જગતાં પ્રીત્યૈ યજ્ઞાનાં પૂરણાય ચ ।
મૂલં સર્વાગમાનાં ચ પુરાણાનાં તથૈવ ચ ॥
સ્મૃતીનાં સર્વસૂત્રાણાં પ્રત્યઙ્ગોપાઙ્ગશોભનમ્   ।
શ્રુત્યુક્તં તદિદં શાસ્ત્રં વૈખાનસમહાર્ણવમ્ ॥
ઇત્યુક્ત્વા ભગવાનાદ્યસ્તત્રૈવાન્તરધીયત ।
તતઃ પરં ચતુર્વક્ત્રો જટાકાષાયદણ્ડભૃત્ ॥
નૈમિશારણ્યમાસાદ્ય મુનિવૃન્દનિષેવિતમ્ ।
તપસ્તપ્ત્વા ચિરં કાલં ધ્યાયંસ્તેજસ્તુ વૈષ્ણવમ્ ॥
પશ્ચાદપશ્યદ્વિષ્ણૂક્તમાગમ વિસ્તરં તથા ।
સશ્રૌતં ચ સ્વમાત્રં ચ વેદમન્ત્રૈરભિષ્ટુતમ્ ॥
સઙ્ક્ષિપ્ય સારમાદાય શાણોલ્લિખિતરત્નવત્ ।
ધાતુર્વિખનસા   નામ્ના મરીચ્યાદીન્ સુતાન્ મુનીન્ ॥
અબોધયદિદં શાસ્ત્રં સાર્ધકોટિપ્રમાણતઃ ।
મુનિભિસ્તસ્ય સઙ્ક્ષિપ્તં ચતુર્લક્ષપ્રમાણતઃ ॥
કલ્પેકલ્પે મહાવિષ્ણોરુદ્ભૂતં પૂર્વતસ્સદા ।
તસ્માદ્વૈદિકમાચારં યઃ કર્તું ભુવિ વાઞ્છતિ ।
તસ્યેદં શાસ્ત્રમિત્યુક્તં નેતરેષામિતીરિતમ્ ॥ ઇતિ ॥

68 sanskritdocuments.org



પારમાત્મિકોપનિષત્ સવ્યાખ્યા

દેવશબ્દસામર્થ્યાન્મત્સ્યાદિરૂપેણ ક્રીડતે તુભ્યમ્ ॥ ૩॥

ક્ષ્મામેકાં સલિલાવસન્નાં શ્રુત્વા સ્વનન્તીમનુ સ્વયં ભૂત્વા વરાહો જહાર તસ્મૈ દેવાય
સુકૃતાય પિત્રે સ્વાહા ॥ ૬.૪॥

ક્ષ્માં ભૂમિં  એકાં સલિલાવસન્નાં પ્રલયજલાક્રાન્તાં સ્વનન્તીં
ક્રોશન્તીં  શ્રુત્વા અનુ પશ્ચાત્ સ્વયં વરાહો ભૂત્વા જહાર ઉદ્ધૃતવાન્ દેવાય દ્યોતમાનાય સુકૃતાય સુકૃતં કૃતવતે પિત્રે
રક્ષકાય ।
શાન્તિપર્વણિ–

આદૌ મહાર્ણવે ઘોરે ભારાક્રાન્તામિમાં પુનઃ ।
તદા બલાદહં પૃથ્વીં  સર્વભૂતહિતાય વૈ ॥
સત્ત્વૈરાક્રાન્તસર્વાઙ્ગાં  નષ્ટાં સાગરમેખલામ્ ।
આગમિષ્યામિ સંસ્થાતું વારાહં રૂપમાસ્થિતઃ ॥

ઇતિ તસ્મૈ ॥ ૪॥

યઃ કું ધરમાણઃ કું ધરતાં કું ધરતામિત્યવોચત્ તાં સાનુમન્તો વિદધત્સ્વતેજસા તસ્મૈ
દેવાય વરિષ્ઠાય વરદાય પિત્રે સ્વાહા ॥ ૬.૫॥

યઃ પરમાત્મા કું ભૂમિં  ધરમાણઃ આધારકૂર્માદિરૂપેણ
ધારયમાણઃ કું ધરાં ધરતાં ગોવર્ધનપર્વતભઙ્ગભયભીતાનાં  ભયનિવારણાર્થં વર્ષાદિભયનિવારણાર્થ ચ ગોપાન્ પ્રતિ
કું ધરતાં પર્વતાનાં સાનુષુ વસન્ત્વિધ્યાહારઃ અવોચત્ ઇત્યુક્તવાન્ ઔચિત્યવશાત્ સમીચીનાર્થશ્ચકારનિયમાચ્ચ તાં
ભૂમિં  સાનુમન્તઃ પર્વતાશ્ચ ગોપાનાં રક્ષણાર્થે સ્વતેજસા-
સહકાર્યનપેક્ષં યત્તત્તેજઃ સમુદાહૃતમ્ ॥ ઇતિ ॥
વિદધત્ ભૃતવાન્ વરિષ્ઠાય શ્રેષ્ઠાય વરપ્રદાય પિત્રે રક્ષકાય તસ્મૈ તુભ્યમ્ ॥ ૫॥

પૃથાં પ્રસ્ખલન્તીં  પ્રમૃજ્યામૃજાઙ્ગીં   ય ઊર્વોરુપાદધાત્ તસ્મૈ મુખ્યાય વરદાય પિત્રે
સ્વાહા ॥ ૬.૬॥

પૃથાં ભૂમિં  પ્રસ્ખલન્તીં  જલમજ્જનાયાસેન પ્રકર્ષેણ સ્ખલન્તીં  યથાસ્થાને સ્થાતુમસમર્થો અમૃજાઙ્ગીં 
પઙ્કાદિભિર્લિપ્તશરીરાં   પ્રમૃજ્ય શુદ્ધિં  કૃત્વા  ઊર્વોરુપાદધાત્ ઊરુમધ્યે સ્થાપિતવાન્ તસ્મૈ મુખ્યાય વરદાય
પિત્રે ॥ ૬॥

યાં ગામુશન્તીમુશન્નભિપૂર્ણામારક્તનીલામમૃતાં રજન્તીમા-

લાલયન્ લાલિતકઙ્કણાઙ્ગીં   તસ્મૈ પ્રજેશાય વરદાય પિત્રે સ્વાહા ॥ ૬.૭॥
યાં ગાં ભૂમિં  ઉશન્તીં આક્રોશન્તીં  ભૂતભૂભારપીડયા ક્રોશન્તીં
વરાહરૂપેણાવતીર્ય ઉશન્ શબ્દં કુર્વન્ અભિપૂર્ણા સ્થાવર-જઙ્ગમાદિભિઃ  સમૃદ્ધાં આરક્તનીલાં રક્તનીલવર્ણાં
અમૃતાં જલેનાર્દ્રો રજન્તીં  રજસાભિપ્લુત લાલિતકઙ્કણાઙ્ગીં   જવોદ્ધરણવેલાયાં લાલિતાનિ જલકણાનિ યદ્વા
કઙ્કણાનિ યસ્યા સા લાલિતકઙ્કણાઙ્ગી  તાં ભૂમિં  આલાલયન્ યઃ પરમાત્મા તિષ્ઠતિ પ્રજાનામીશાય પ્રજેશાય વરદાય
પિત્રે તસ્મૈ ॥ ૭॥

પ્રજાપતે ન ત્વદેતાન્યન્યો વિશ્વા જાતાનિ પરિતા બભૂવ યત્કામાસ્તે જુહુમસ્તન્નો અસ્તુ
વયં સ્યામ પતયો રયીણાં સ્વાહા ॥ ૬.૮॥

પ્રજાનાં પ્રતિઃ પ્રજાપતિઃ હે પ્રજાપતે શબ્દવાચ્યપરમાત્મન્ ત્વદન્યઃ વિશ્વા જાતાનિ વિશ્વસ્મિન્ જાતાનિ પરિતા
પાલયિતા રક્ષકઃ સ્રષ્ટા વા ન બભૂવ યત્કામાસ્તે જુહુમસ્તન્નૌ અસ્તુ વયં સ્યામ પતયો રયીણાં પતયે સ્યામ તુભ્યમ્
॥ ૮॥

યો ધૂર્ધૂરં ધૂર્ધૂરં ધૂર્વરાણાં સુધૂર્ધૂરસિ ધૂર્ધૂરાણાં ધૂરસિ ધૂર્વઙ્ગ  મે સ્વાહા ॥ ૬.૯॥
યઃ પરમાત્મા ધૂર્ધૂરં ભારસ્યાપિ ભારભૂતઃ ધૂર્વરાણાં ભારવહને પુષ્ટાનાં ધૂર્ધુરં ભારરૂપં સુધૂર્ધૂરસિ ધૂર્ધુરાણાં ધૂરસિ
ભાર-ભૂતોઽસિ તુભ્યમ્ ॥ ૯॥

યો વાપ્યહિંસીજ્જરયા   જરન્તં તં દૈત્યમુખ્યમમૃતા-ત્મરૂપં સુખુરં ખુરાણાં કિઞ્ચિત્સ્વનન્તં
તસ્મૈ નૃસિંહાય   સુરેશપિત્રે સ્વાહા ॥ ૬.૧૦॥

યઃ પરમાત્મા નૃસિંહરૂપી   જરયા જરન્તં જીર્ણતારહિતં દૈત્યમુખ્યં પ્રથમં અમૃતાત્મરૂપં વરપ્રદાનેન દેવમનુષ્યાદિભિઃ
દિવારાત્રૌ ચ મરણરહિતં
ભૃગુ

હિરણ્યકશિપુર્નામ દૈત્યરાટ્ સ પ્રભુર્ભવેત્ ।
વરેણ ગર્વો દૈત્યેન્દ્રૌ હિરણ્યકશિપુસ્તથા ॥
દેવૈર્વા માનુષૈર્વાપિ મૃગૈર્જીવૈરજીવકૈઃ  ।
દિવારાત્રૌ તથા ચૈવં વયો નૈવં મમેતિ ચ ॥

એવં વરેણ ગર્વન્તં દૈત્યં દેવવિરોધિનમ્ ।
વધં કર્તું કૃતોદ્યોગશ્ચિન્તયિત્વા હરિઃ પ્રભુઃ ॥
નરસિંહવપુઃ   કૃત્વા  દિવારાત્રૌ વ્યપોહ્ય ચ ।
સન્ધ્યાયાં તુ વધં કુર્યાત્ સ્વીયાઙ્કે તુ નખાઙ્કુરૈઃ  ॥
બાહ્યમભ્યન્તરં ભિત્ત્વા જીવાજીવૈર્નખૈઃ શુભૈઃ ।
એવં દૈત્યવધં કૃત્વા  દેવદેવો જગત્પતિઃ ॥ ઇતિ ॥

સુખુરં ખુરાણાં નૃસિંહનખાપેક્ષયા   સુકુમારનખં કિઞ્ચિત્સ્વનન્તં વજ્રાધિકનખાગ્રૈઃ હિસિતત્વાત્ સન્ધિતુમશક્યાદ્વા
પ્રભુત્વાદ્વા કિઞ્ચિત્સ્વનન્તમહિંસીત્   હિંસિતવાન્   તસ્મૈ નૃસિંહાય   નરસિંહરૂપિણે   સુરેશો બ્રહ્મા રુદ્રઃ
તસ્ય પિત્રે રક્ષકાય તસ્મૈ ॥ ૧૦॥
ઇતિ ષષ્ઠોઽનુવાહખ़્ સમ્પૂર્ણઃ ।

સપ્તમાઽનુવાકઃ સવ્યાખ્યા

તપોનિધિં  તપસાં રયિન્દં રયિમાયુરઙ્ગં  વ્યસનૌઘહન્તૃ

સાસિષ્વસન્તં સવને સવિત્રે તસ્મૈ સુરેશાય સુરવૃન્દકર્ત્રે સ્વાહા ॥ ૭.૧॥
તપોનિધિં  “ઋતં તપઃ સત્યં તપઃ શ્રુતં તપશ્શાન્તં તપો દમસ્તપઃ શમસ્તપો દાનં તપો યજ્ઞં તપો ભૂર્ભુવસ્સુવ-
ર્બ્રહ્મૈતદુપાસ્વૈતત્તપઃ” ઇતિ (તૈત્તિરીય આરણ્યકઃ પ્રપાઠકઃ ૧૦ અનુવાકઃ ૮) તપઃ સ્વધર્મવર્તિત્વમ્  , “તપ
ઇતિ તપો નાનશનાત્ પરમ્” (તૈત્તિરીય આરણ્યકઃ પ્રપાઠકઃ ૧૦ અનુવાકઃ ૬૨-૬૩) ઇત્યાદિશ્રુતિસિદ્ધાનાં
તપશબ્દવાચ્યાનામાવાસભૂતમ્ । તપસાં રયિદં તપસામપ્યૈશ્વર્યપ્રદમ્ । રયિં  ઐશ્વર્યભૂતમ્ । વ્યસનૌઘહન્તૃ
આપન્નિવારકં સ્વભક્તસ્વાપન્નિવારકત્વં બ્રહ્માદેરદૃષ્ટમ્ । સાસિષ્વસન્તં અસિસહિતઃ સાસિઃ પ્રતિઘ ઇત્યર્થઃ
તેષ્વસન્તમ્ । સવને સમયે સવિત્રે ફલપ્રદાય સુરેશાય બ્રહ્મરુદ્રાદીનામીશ્વરાય સુરવૃન્દકર્ત દેવસમૂહ-કર્ત્રે તસ્મ
તુભ્યમ્ ॥ ૧॥

યો વા નૃસિંહો   વિજયં બિભર્ષિ  સારાજિમન્તં રયિદં કવીનાં સારાજિમન્તં સજયં સહસ્રં
તસ્મૈ સુયન્ત્રે સુશેવધયે સ્વાહા ॥ ૭.૨॥

યઃ પરમાત્મા હિરણ્યવધાદિના વિજયં વિભર્ષિ  । વિપ્ણુસૂક્તે “પ્રતદ્વિષ્ણુસ્તવ તે વીર્યાય । મૃગો ન ભીમઃ કુચરો
ગિરિષ્ઠાઃ । યસ્યોરુષુ ત્રિષુ વિક્રમણેષુ । અધિક્ષિયન્તિ ભુવનાનિ વિશ્વા” । (ઋગ્વેદઃ મણ્ડલમ્ ૧ સૂક્તમ્ ૧૫૪-૨)
પ્રકર્ષેણ તસ્માદ્ધિરણ્ય-વધાદિકારણાદાવિર્ભૂતો નૃરસિંહો   ન મૃગઃ કિન્તુ વિષ્ણુઃ ભીમઃ દૈત્યદાનવરક્ષસાં ભયઙ્કરઃ,

ઉગ્રં વીરં મહાવિષ્ણું જ્વલન્તં સર્વતોમુખમ્ ।
નૃસિંહં   ભીષણં ભદ્રં મૃત્યુમૃત્યું નમામ્યહમ્ ॥ ઇતિ ॥

કુચરો ગિરિષ્ઠાઃ રત્નકૂટપર્વતે સ્થિતઃ સન્ પાદચારી ભૂત્વા
સન્ધ્યાકાલે હિરણ્યવધાદિકં કૃતવાન્ । યસ્ય વિષ્ણોરુરુષુ મહત્સુ ત્રિષુ વિક્રમણેષુ ભુવનાનિ અધિક્ષિયન્તિ
અધિક્ષિપ્તાનિ ભવન્તિ । તસ્માદ્વિષ્ણુઃ વીર્યવત્તયા સ્તવત ઇતિ ॥ શ્રીમદ્વૈખાનસેઽખિલસહિતાયામપ્યેવમવોક્તમ્-
નરસિંહઃ   સુભવિતા કસ્માચ્ચ ભુવનેશ્વરઃ ।

ઇત્યુપક્રમ્ય ।
ગત્વા તત્પુરસાહ્યે તુ પર્વતં શ‍ૃઙ્ગિરૂપિણમ્  ।
રત્નકૂટમિતિ ખ્યાતં પર્વતં સુમનોહરમ્ ॥
તસ્યૈવ શિખરે રમ્યે દૃષ્ટઃ સ ભગવાન્ કિલ ।
નારાયણસ્તુ સિંહત્વે   મુખં કૃત્વા  ચ દારુણમ્ ॥
દંષ્ટ્રાણાં  ચ તુ તીક્ષ્ણત્વં સટાભિઃ સ્કન્ધસઙ્કટમ્ ।
નરરૂપં વપુઃ કૃત્વા  માનુષત્વે વ્યવસ્થિતઃ ॥
સુદારુણં મહદ્રૂપં શત્રૂણાં સાધનાય ચ ।
નખૈસ્તીક્ષ્ણૈઃ સુદંષ્ટ્રૈશ્ચ  ચતુર્ભિર્બાહુભિર્યુતમ્    ॥
નાગરાશ્ચ કિલોદ્યુક્તા હિરણ્યપુરવાસિનઃ ।
અપરાહ્ણે મહાસિંહં   પર્વતાગ્રે પ્રતિષ્ઠિતમ્ ॥
સહસ્રાદિત્યસઙ્કાશં જ્વલન્તં પ્રભયા યુતમ્ ।
આગચ્છન્તં સમુત્પ્રેક્ષ્ય વિદ્રુતા ભયમોહિતાઃ ॥
અપરાહ્ણે મન્દભૂતે રક્તાદિત્યકરપ્રભે ।
શીઘ્રમુચ્ચાર્ય વેગેન મન્દિરં પ્રાવિશદ્ધરિઃ ॥

ઇત્યાદિ ।
શીઘ્રં ચાપં ચ ગૃહ્ણન્તં તત્પ્રમુચ્યાસિમુત્તમમ્ ।
ઉત્પત્ય ખઙ્ગં  દૃષ્ટ્વા તં હિરણ્યકશિપું રિપુમ્ ॥
એકેનૈવ ચ હસ્તેન ખડ્ગં જગ્રાહ તસ્ય તમ્ ।
અન્યેન પાણિના ચારુ સમાલમ્બ્યાદિકઙ્કતમ્ ।
અસ્ત્રેણ સહ સંયોજ્ય બિભિદે તદ્વિધા હરિઃ ॥ ઇતિ ॥

સારાજિમન્તં સર્વૈશ્વર્યવન્તં કવીનાં જ્ઞાનિનાં યદ્વા ભક્તાનાં સારાજિમન્તં સામ્રાજ્યં સજયં જયસહિતં સહસ્રં
અપરિમિતં તસ્મૈ પ્રહલાદાય સુયન્ત્રે ભગવદ્ભક્તાય યદ્વા પરમાત્મજ્ઞાનિને સુશેવધયે નિધિભૂતાય ॥ ૨॥

રયિઃ કકુદ્માન્ દધદ્વિનષ્ટં રયિમદ્વિધાનં તસ્મૈ કકુત્ત્રે વિકટાય પિત્રે સ્વાહા ॥ ૭.૩॥
રયિઃ ઐશ્વર્યરૂપઃ કકુદ્માન્ વૃષભાવવાન્ યદ્વા શ્રેષ્ઠઃ દધદ્વિનષ્ટં યેન કેન પ્રકારેણ યસ્મૈ કસ્મૈચિત્ વિનષ્ટં પદાર્થં
વરપ્રદાનાદિમુખેન પ્રાપયન્ રયિમદ્વિધાનં રયિઃ ઇત્યનેન “ઋચઃ સામાનિ યજૂંષિ  । સા હિ શ્રીરમૃતા સતામ્”

(તૈત્તિરીયબ્રાહ્મણં કાણ્ડઃ ૧ પ્રપાઠકઃ ૦૨-૨૬) ઇતિ શ્રુત્યુક્તં વિધાનં વિધિઃ શ્રુતિપ્રસિદ્ધ ઇત્યર્થઃ । અનેન
શાસ્ત્રયોનિત્વં
દર્શિતમ્   । કકુત્ત્રે કકુદિ  સ્થિતાય વિકટાય વેઙ્કટાય । ઋગ્વેદે “અરાયિ કાણે વિકટે ગિરિં  ગચ્છ સદાન્વે
શિરિમ્બિઠસ્ય સત્ત્વભિસ્તેભિષ્ટ્વા ચાતયામસિ” ઇતિ ॥ હે અરાયિ ઐશ્વર્યહીને કાણે એકાક્ષિન્ અન્ધસ્ય ગમને
સામર્થ્યાભાવાત્કાણસ્ય યથાકથઞ્ચિત્ ગમનયોગ્યતા સમ્ભવતીતિ કાણેત્યુક્તમ્ । વિકટે
ગિરિં  ગચ્છ વેઙ્કટગિરિં  પ્રતિ ગચ્છ “ચતુર્હૂતો  હ વૈ નામૈષઃ । તં વા એતં ચતુર્હૂત ꣳ સન્તમ્ । ચતુર્હોતેત્યાચક્ષતે
પરોક્ષેણ । પરોક્ષપ્રિયા ઇવ હિ દેવાઃ ॥” “ઇન્દ્રો હ વૈ નામૈષ । તં વા એતમિન્દ્રꣳ સન્તમ્ । ઇન્દ્ર ઇત્યાચક્ષતે
પરોક્ષેણ। પરોક્ષપ્રિયા ઇવ હિ દેવાઃ॥”ઇતિશ્રુતેઃ પરોક્ષેણોક્તમ્।[ઇન્ધો હ વૈ નામૈષ યોઽયં દક્ષિણેઽક્ષન્પુરુષસ્તં
વા એતમિન્ધ સન્તમિન્દ્ર ઇત્યાચક્ષતે પરોક્ષેણૈવ પરોક્ષપ્રિયા ઇવ હિ દેવાઃ પ્રત્યક્ષદ્વિષઃ ॥ (બૃહદારણ્યકોપનિષદાથ
ચતુર્થોઽધ્યાયઃદ્વિતીયં બ્રાહ્મણમ્ શ્લોકઃ ૨) સદાન્વે સર્વદા અન્વેષણં કુરુ ॥ યદ્વા સર્વદા અન્વેષય શિરિમ્બિટસ્ય
શ્રીપીઠસ્ય,

સ્વામિપુષ્કરિણીતીરે કોટિકન્દર્પમૂર્તિમાન્   ।
આસ્તે લક્ષ્મ્યા ચ ધરયા રમન્ ષોડશવાર્ષિકઃ   ॥ ઇતિ ॥

સત્ત્વભિઃ સાત્ત્વિકગુણૈઃ તેભિઃ તૈઃ ત્વા ત્વાં ચાતયામસિ ચાતયામઃ વિનાશયામઃ ।
પાદ્મે–

સ્વામિપુષ્કરિણીતીરે સર્વાન્તર્યામ્યધોક્ષજઃ ।
સહસ્રશીર્ષા પુરુષ સહસ્રાક્ષઃ સહસ્રપાત્ ॥
ચિન્તિતસ્ય તુ વિદ્યા તુ ચિન્તામણિમિમં જગુઃ ।
કેચિદ્દાનપ્રદત્વાચ્ચ જ્ઞાનાદ્રિરિતિ તં વિદુઃ ॥
સર્વતીર્થમયત્વાચ્ચ તીર્થાનિન પ્રાહુરુત્તમાઃ ।
પુષ્કરાણાં ચ બાહુલ્યાત્ ગિરાવસ્મિન્ સરસ્સુ ચ ॥
પુષ્કરાદ્રિં  પ્રશંસન્તિ મુનયસ્તત્ત્વદર્શિનઃ   ।
ગિરાવસ્મિન્ તપસ્તેપે સોઽપિ ચ સ્વાભિવૃદ્ધયે ॥
તસ્માદાહુર્વૃષાદ્રિં   તં મુનયો વેદપારગાઃ ।
શાતકુમ્ભસ્વરૂપત્વાત્ કનકાદ્રિ ચ તં વિદુઃ ॥
દ્વિજો નારાયણઃ કશ્ચિત્ તપઃ કૃત્વા  મહત્પુરા ।
પશ્ચાદશ્વસ્ય નામા ચ વ્યપદેશં મુરારિતઃ ॥
વૈકુણ્ઠાદાગતત્વેન વૈકુણ્ઠાદ્રિરિતિ સ્મૃતઃ ।
હિરણ્યાક્ષવિનાશાય પ્રહ્લાદાનુગ્રહાય ચ ॥

નારસિંહાકૃતિં     લેભે યસ્માત્તસ્માત્સ્વયં હરિઃ ।
સિંહાચલ   ઇતિ પ્રાહુસ્તસ્માદેવ  મુનીશ્વરાઃ ॥
અઞ્જનાદ્રૌ તપઃ કૃત્વા  હનૂમન્તં વ્યજાયત ।
તદા દેવાઃ સમાગત્ય દેવકાર્યાર્થકારકમ્ ॥
યસ્માત્પુત્રં મમ સુતં જગ્મુસ્તસ્માદમું ગિરમ્ ।
અઞ્જનાદ્રિં  વરાહાદ્રિં  વરાહક્ષેત્રલક્ષ્મતઃ ॥
નીલસ્ય વાસુરેન્દ્રસ્ય યસ્માન્નિત્યમવસ્થિતિઃ ।
તસ્માન્નીલગિરિં  નામાવદસ્તે તં મહર્ષયઃ ॥
વેકારોઽમૃતબીજં તુ કટ ઐશ્વર્યમુચ્યતે ।
અમૃતૈશ્વર્યસઙ્ગત્વાદ્વેઙ્કટાદ્રિરિતિ  સ્મૃતઃ ॥
અયં કદાચિદ્દેવાનાં શ્રીનિવાસ ઇવાબભૌ ।
શ્રીનિવાસગિરિં  પ્રાહુસ્તસ્માદ્દેવા  દિવૌકસઃ ॥
આનન્દાદ્રિમિમં પ્રાહુર્વૈકુણ્ઠપુરવાસિનઃ ।
પ્રાહુર્ભગવતઃ ક્રીડાપ્રાચુર્યાત્તુ તવાસુરાઃ ॥
શ્રીપ્રદત્વાચ્છ્રિયો  વાસાચ્છબ્દશક્તદ્યા ચ યોગતઃ ।
રૂઢ્યા શ્રીશૈલ ઇત્યેતન્નામ ચાસ્ય ગિરેર્ભવેત્ ॥

બહૂનિ  ચાન્યનામાનિ કલ્પભેદાદ્ભવન્તિ હિ ॥
સર્વપાપાનિ પ્રાહુઃ  કટસ્તદ્દાહ ઉચ્યતે ।
સર્વપાપદહો યસ્માદ્વેઙ્કટાચલ ઇત્યભૂત્ ॥
કલિદોષપરીતાનાં નરાણાં પાપચક્ષુષામ્ ।
વેઙ્કટેશાત્પરો દૈવો નાસ્ત્યન્યઃ શરણં ભુવિ ॥ ૩॥

રાકામહꣳ સુહવાꣳ સુષ્ટુતી હુવે શ‍ૃણોતુ નઃ સુભગા વોધતુ ત્મના સીવ્યત્વપઃ સૂ
ચ્યાચ્છિદ્યમાનયા દદાતુ વીરꣳ શતદાયમુક્થ્યં સ્વાહા ॥ ૭.૪॥

રાકા પરમપુરુષરઞ્જનાદ્રાકા યદ્વા રાતીતિ રાકા પરમપુરુષરઞ્જનયોગ્યા અહં તાપત્રયાભિભૂતોઽહં યદ્વા
ચતુર્વિધપુરુષાર્થકામોઽહં   સુહવાં શોભનહવાં લક્ષ્મ્યારાધનં અધિકં શોભનાર્થમેવ નાભિચારનિમિત્તમ્ ॥
શ્રીવિષ્ણુપુરાણે

સત્વેન શૌચસત્યાભ્યાં તથા શીલાદિભિર્ગુણૈઃ ।
ધનૈશ્વર્યૈશ્ચ યુજ્યન્તે પુરુષા નિર્ગુણા અપિ ॥
સ શ્લાધ્યઃ સ ગુણી ધન્યઃ સ કુલીના સ બુદ્ધિમાન્ ।
સ શૂરઃ સ ચ વિક્રાન્તો યં ત્વં દેવિ નિરીક્ષસે ॥
સદ્યો વૈગુણ્યમાયાન્તિ શીલાદ્યાઃ સકલા ગુણાઃ ।
પરાઙ્મુખી જગદ્ધાત્રી યસ્ય ત્વં વિષ્ણુવલ્લભે ॥ ઇતિ ॥

ચતુર્વિધપુરુષાર્થેષ્વપિ   લક્ષ્મ્યા એવ પ્રાધાન્યાત્ સુહવાં ઇત્યુક્તમ્ । સુષ્ટુતી સુષન્તિ શોભનરૂપયા સ્તુત્યા હુવેઆહ્વયે
શ‍ૃણોતુ નઃ આર્તનાદં શ‍ૃણોતુ યદ્વા મમ વિજ્ઞાપનં સુભગા,
ભગઃ શ્રીકામમાહાત્મ્યવીર્યયત્નાર્કકીર્તિષુ   ॥ ઇતિ ॥

શ‍ૃણોતિ નિખિલં દોષં શ‍ૃણોતુ ચ ગુણૈર્જગત્ ।
શ્રૂયતે ચાખિલૈર્નિત્યં  શ્રૂયતે ચ પરં પદમ્ ॥ ઇતિ ॥

સા ભક્તસ્ય આર્તનાદં શ્રુત્વા તન્નિવારણે યત્નં કર્તું સમર્થા મહાનુભાવા વીર્યવતી કીર્તિમતીત્યાદિગુણ  -

વિશિષ્ટેત્યભિપ્રાયેણ સુભગા ઇત્યુક્તમ્ । બોધતુત્મના વેગેન બુધ્યતામ્ । યદ્વા સીવ્યત્વપઃ સૂચ્યાચ્છિદ્યમાનયા
સૂચ્યગ્ર-સન્તતધારયા કૃપાકટાક્ષજલેન નઃ સિઞ્ચતુ દદાતુ વીરં પરમાત્માનં યદ્વા પુત્રપૌત્રાદિકં શતદાયમુક્થ્યં
પ્રાણભૂતં દદાતુ પ્રયચ્છતુ ॥
નનુ “પૂર્વપક્ષો રાકાપશ્યક્ષઃ કુહ” ઇતિ શ્રુતેઃ દેવતાન્તરપરત્વેન શ્રૂયમાણો રાકાશબ્દઃ કથં લક્ષ્મીપરો
ભવિપ્યતીતિ ચેત્-ઉચ્યતે; પ્રકરણાનુક્તાદુક્તાં યોગો રૂઢિમપહરતીતિ ન્યાયાત્ ભગવચ્છબ્દસ્ય તત્રૈ
મુખ્યવૃત્તત્વાત્ પુરુષાકારભૂતત્વાત્ રાજ્ઞિ હં રઞ્જનાત્ સતામિતિ “અસ્યેશાના જગતો વિષ્ણુપત્ની”
ઇત્યાદિભપુંસ્ત્વાભિધાનેશ્વરેશ્વરીમિતિ-સર્વશેષિત્વાચ્ચ ॥ ૪॥

વેદાહમેતં પુરુષં મહાન્તમાદિત્યવર્ણં તમસસ્તુ પારે સર્વાણિ રૂપાણિ વિચિત્ય ધીર
નામાનિ કૃત્વાઽભિવદન્  યદાસ્તે સ્વાહા ॥ ૭.૫॥

શ્રીવેઙ્કટેશત્વેન પૂર્વં પ્રતિપાદિતસ્ય પરમાત્મનઃ સ્વરૂપં સ્તોતુમારભતે-વેદાહં ઇતિ ॥ એતં વેઙ્કટાચલનિવાસિનં
પુરુષં પુરુષસૂક્તેન પ્રતિપાદ્યમ્ । શ્રૂયતે હિ-ભગવન્ કૂર્મરૂપં પ્રસ્તુત્ય કૂર્મરૂપો ભગવાન્ બ્રહ્માણમાહ-
“મમ ત્વઙમાꣳસા । સમભૂત્” –ઇતિ ॥ બ્રમાહ-“નેત્યબ્રવીત્” -ઇતિ ॥ પુનશ્ચ ભગવાન્ કૂર્મઃ પ્રાહ-
“પૂર્વમેવાહમિહાસમિતિ । તત્પુરુષસ્ય પુરુષત્વમ્”-ઇતિ॥ તદેવ ન્યસ્તપુરુષત્વાત્ પરં દર્શયતિ-“સસહસ્રશીર્ષા
પુરુષઃ । સહસ્રાક્ષઃ સહસ્રપાત્ । ભૂત્વોદતિષ્ઠત્”॥ ઇત્યાદિ ॥ મહાન્તં “તેનેદં પૂર્ણં પુરુષેણ સર્વમ્” ઇતિ ॥
પૂર્ણત્વાત્પુરુષઃ ઇતિ ॥
પાદ્મે–

શબ્દોઽયં સોપચારેણ તથા પુરુષ ઇત્યપિ ।
નિરુપાધૌ વદન્ત્યેતે વાસુદેવે સનાતનમ્ ॥
સર્વલોકપ્રતીત્યા ચ પુરુષઃ પ્રોચ્યતે હરિઃ ।
તં વિના પુણ્ડરીકાક્ષં કોઽન્યઃ પુરુષશબ્દભાક્ ॥
બ્રહ્માદ્યાઃ સકલા દેવા યક્ષતુમ્બુરુનારદાઃ ।
તે સર્વે પુરુષાંશત્વાદુચ્યન્તે પુરુષા ઇતિ ॥

ઉત્તરરામાયણે અગસ્ત્યઃ-
અસૌ રામ મહાબાહુઃ  રતિમાનુષચેષ્ટયા ।
તેજોમહત્તયા ચાસિ સંસ્કાર ઇતિ પૂરુષમ્ ॥

હરિવંશે–
ગોવર્ધનાદિધરણીનાથ નન્દસુતોઽપિ સન્ ।
પુરુષસ્યાંશભૂતં ત્વામાદધન્નિરણે વહી ॥

સ્કાન્દે-
યદ્વા ભાસ્કરશવ્દોયમાદિત્યે પ્રતિતિષ્ઠતિ ।
યદા ચાગ્નૌ બૃહદ્ભાનુર્યદા વાયૌ સદા ગતિઃ ॥
તથા પુરુષશબ્દોઽયં વાસુદેવેઽવતિષ્ઠતિ ।
યદા શઙ્કરશબ્દોઽયં યથા દેવે વ્યવસ્થિતઃ ॥

શ્રીવિષ્ણુપુરાણે-
દેવતિર્યઙ્મનુષ્યેષુ પુન્નામા ભગવાન્ હરિઃ ।
શ્રીર્નામ લક્ષ્મીર્મૈત્રેય નાનયોર્વિદ્યતે   પરમ્ ॥

નારસિંહે  -
ય એવ વાસુદેવોઽયં પુરુષઃ પ્રોચ્યતે બુધૈઃ ।
પ્રકૃતિસ્પર્શરાહિત્યાત્  સ્વાતન્ત્ર્યૈ વૈભવાદપિ ॥
સ એવ વાસુદેવોઽયં સાક્ષાત્પુરુષ ઉચ્યતે ।
સ્ત્રીપ્રાયમિતરત્સર્વ જગદ્બ્રહ્મપુરસ્સરમ્ ॥ ઇત્યાદિ ॥

સહસ્રશીર્ષેત્યાદિશબ્દસિદ્ધઃ પુરુષઃ શ્રીવેઙ્કટેશઃ તસ્ય વૈભવં
પ્રતિપાદયતિ ॥

અત્ર પ્રથમયા વિષ્ણોર્દેશતો વ્યાપ્તિરીરિતા ।

દ્વિતીયયાસ્ય વિષ્ણોશ્ચ કાલતો વ્યાપ્તિરીરિતા ॥
વિષ્ણોર્મોક્ષપ્રદત્વં ચ કથિતં તુ તૃતીયયા ।
એતાવાનિતિ મન્ત્રેણ વૈભવં કથિતં હરેઃ ॥
તસ્માદ્વિરાડિત્યનયા વદેન્નારાયણાદ્ધરેઃ ।
પ્રકૃતેઃ પુરુષસ્યાપિ સમુત્પત્તિઃ પ્રદર્શિતા   ॥
યત્પુરુષેણેત્યનયા સૃષ્ટિયજ્ઞઃ સમીરિતઃ ।
અનેનૈવ તુ મન્ત્રેણ મોક્ષશ્ચ સમુદીરિતઃ ॥
તસ્માદિતિ ચ સપ્તાર્ચાન્ જગત્સૃષ્ટિઃ સમીરિતા ।
વેદાહમિતિ મન્ત્રાભ્યાં વૈભવં કથિતં હરેઃ ॥
યજ્ઞેનેત્યનયા ચર્ચા સૃષ્ટેર્મોક્ષસ્ય ચેરિતઃ ।
ય એવમેતજ્જાનાતિ સ હિ મુક્તો ભવેદિતિ ॥
પુરુષસંહિતાયાં કિં  સ્વરૂપં આદિત્યવર્ણમ્-
આદિત્યવર્ણં પુરુષં વાસુદેવં વિચિન્તય ॥ ઇતિ ॥

તમસસ્તુ પારે તમશ્શબ્દેન પ્રકૃતિરુચ્યતે –
તમસ પરમે દાન્તે હ્યસ્તિ પ્રકૃતિમણ્ડલમ્  ।
ઊર્ધ્વમવસ્થિતં સર્વાણિ વિચિત્ય નિર્માય નામાનિ કૃત્વા  ॥
નામરૂપં ચ ભૂતાનાં કૃત્યાનાં ચ પ્રપઞ્ચનમ્ ।
વેદશબ્દેભ્ય એવાદૌ પૃથક્સંસ્થાશ્ચ નિર્મમે ॥

ભારતે-
સર્વેષાં ચ સનામાનિ કર્માણિ ચ પૃથક્ પૃથક્ ।
વેદશબ્દેભ્ય પ્રવાદૌ દેવાદીનાં ચકાર સઃ ॥ ઇતિ ॥

ધીરઃ-ધિયો રમમાણઃ અભિવદસ્તૈરાભિમુખ્યેન વદન્ યદાસ્તે
અસ્ત્યેવ તમિત્યનેન પૂર્વં પ્રસ્તુતમેવ નાન્યં દદ ઇતિ । સન્નિહિતસ્ય પરિત્યાગે કારણાભાવાત્ ॥
વેઙ્કટાચલમાહાત્મ્યે

સ્વામિપુષ્કરિણીતીરે સર્વાન્તર્યામ્યધોક્ષજઃ ।
સહસ્રશીર્ષા પુરુષઃ સહસ્રાક્ષઃ સહસ્રપાત્ ॥
ઇતિ પુરુષસૂક્તપ્રતિપાદ્યત્વેનોક્તત્વાચ્ચ ॥ ૫॥

દિગ્દોષો યસ્ય વિદિશશ્ચ કર્ણૌ દ્યૌરાસ વક્ત્રમુદરં નભો વા સાસિ વા સ્મ યા સ્વયમાપ
દન્તં તસ્મૈ વરત્રે વરદાય કસ્મૈ સ્વાહા ॥ ૭.૬॥

યસ્ય પરમાત્મનઃ દિગ્દોષઃ દિશઃ દોષઃ બાહવઃ વિદિશશ્ચ
અવાન્તરકર્ણૌ દ્યૌર્વક્ત્રમાસ ઉદરન્નભઃ “નાભ્યા આસીદન્તરિક્ષમ્” ઇત્યાદિશ્રુતયઃ । યા વિશ્વમ્ભરા ભૂમિઃ સા
ત્વમેવાસિ સ્મ ભૂતાર્થસૂચકં અન્તર્યામીત્યર્થઃ ॥
શ્રુત્યન્તરે–

યસ્યાસ્યમગ્નિર્દ્યૌર્મૂર્ધા ખં નાભિશ્ચરણૌ ક્ષિતિઃ ॥ ઇત્યાદિ ॥
પાદભૂતા યા ભૂમિઃ સા સ્વયં વરાહરૂપેણ તવ દન્તમાપ દંષ્ટ્રાગ્રસ્થિતેત્યર્થઃ  તસ્મૈ વરાહરૂપિણે વરત્રે વરપ્રદાનેન ત્રાતિ
વરત્રઃ વરપ્રદાનસમર્થાય કસ્મૈ પરબ્રહ્મણે કસ્મા ઇત્યુક્તત્વાત્ બ્રહ્મકં બ્રહ્મમુખમિતિ પરબ્રહ્મપરત્વેનોક્તત્વાત્
। “સદેવ સોમ્યેદમગ્રઆસીત્”, “એકમેવાદ્વિતીયમ્” ઇત્યાદિશ્રુત્યનુસારેણ
પૃથગ્દેવીભૂષણાયુધાદિરહિતત્વેન શ્રુતિસિદ્ધમ્ । વેઙ્કટાચલે વિદ્યમાનોઽપિ મન્ત્રો વેઙ્કટેશપરઃ ॥
પાદ્મે–

યેનૈવ દંષ્ટ્રાગ્રસમુદ્ધૃતા  ધરા બિભર્તિ  વિશ્વં સસુરાસુરેન્દ્રમ્ ।
નતાઃ સ્મ તસ્મૈ વરદાય પુંસે સર્વાત્મને શેષવિભૂતિદાયિને ॥ ઇતિ ॥

પદ્યાસ્ય વક્ષાઃ પરમઃ સુપુણ્યઃ પદ્મા જનિત્રી પરમસ્ય વાસઃ સૂક્ષ્મ સાવિત્રં સ્વયમાદધાનઃ
સાવિત્રખ્યં પરમં સુપુણ્યં સ્વાહા ॥ ૭.૭॥

પદ્મા લક્ષ્મીઃ અસ્ય પૂર્વં પ્રતિપાદિતસ્ય વેઙ્કટેશસ્ય વક્ષાઃ વક્ષસિ વિભક્તિવ્યત્યયઃ પરમઃ અર્ચાવતારે વરપ્રદાનાદિષુ
સમાભ્યધિકરહિતઃ સુપુણ્યઃ,

વેઙ્કટાદ્રિસમં સ્થાનં બ્રહ્માણ્ડે નાસ્તિ કિઞ્ચન ।
વેઙ્કટેશસમો દેવો ન ભૂતો ન ભવિષ્યતિ ॥
યાશ્ચ સપ્તમહાપુર્યઃ કીર્ત્યન્તે મોદદાયકાઃ ।
તા વેઙ્કટાદ્રિપર્યન્તા ગ્રામકોટયંશશક્તય” ॥
નાસ્તિ પુણ્યતમં તીર્થં સ્વામિપુષ્કરિણીસમમ્ ।
સમમસ્તીતિ યો બ્રૂયાત્તત્સમો નાસ્તિ પાતકી ॥ ઇત્યાદિ ॥

પદ્મા જનિત્રી સર્વત્ર જનની । ઋગ્વેદે-
અહં રુદ્રાય ધનુરાતનોમિ બ્રહ્મદ્વિષે શરવે હન્તવા ઉ । અહં જનાય સમદં કૃણોમ્યહં દ્યાવાપૃથિવી આવિવેશ ।
અહં સુવે પિતરમસ્ય મૂર્ધન્ મમ યોનિરપ્સ્વન્તસ્સમુદ્રે ।” શ્રીસૂક્તે-
“માતરં પદ્મમાલિનીમ્”, શ્રીવિષ્ણુપુરાણે-

ત્વં માતા સર્વભૂતાનાં દેવદેવો હરિઃ પિતા ।
ત્વયૈતદ્વિષ્ણુના ચામ્બ જગદ્વ્યાપ્તં ચરાચરમ્ ॥ ઇતિ ॥

પરમસ્ય અભ્યધિકરહિતસ્ય અસ્ય વક્ષઃ પદ્માવાસ ઇતિ વા ॥
ભગવચ્છાસ્ત્રે-

મહાપ્રલયકાલે તુ સર્વલોકવિનાશને ।
તસ્મિન્નપિ ચ કાલે તુ વત્સરૂપાવસત્સ્વયમ્ ॥
શ્રીવત્સાઙ્કો હરિસ્તસ્માત્ હરિવક્ષસિ સુસ્થિતા ।
પ્રલયાન્તે પુનસ્સૃષ્ટા પૃથગ્ભૂતા ચ સા ભવેત્ ।
સ્ત્રીવેષેણ ચ સર્વાસાં ભેદમૂર્તિત્વમેયુષી   ॥ ઇતિ ॥

સૂક્ષ્મં સાવિત્રં સ્વયમાદધાનઃ “અન્તસ્તદ્ધર્મોપદેશાત્”-ઇત્યસ્યાર્થોઽત્રાભિપ્રેતઃ । છાન્દોગ્યે- “ય એષોઽન્તરાદિત્યે
હિરણ્મયઃ પુરુષો દૃશ્યતે હિરણ્યશ્મશ્રુર્હિરણ્યકેશ   આપ્રણખાત્ સર્વ એવ સુવર્ણસ્તસ્ય યથા કપ્યાસં” ઇતિ ॥
મૈત્રાયણીશ્રુતિઃ–સ્થિરમચલમમૃતચ્યુતં ધ્રુવં વિષ્ણુસઞ્જ્ઞિતં સર્વાપરં ધામ” ઇતિ ॥
યોગયાજ્ઞવલ્ક્ય

ઈશ્વરં પુરુષાખ્યં ચ સત્યધર્માણમચ્યુતમ્ ।
ભર્ગાખ્યં વિષ્ણુસઞ્જ્ઞં ચ ધ્યાત્વામૃતમુપાશ્નુતે ॥ ઇતિ ॥
દૃશ્યો હિરણ્મયો દેવ આદિત્યો નિત્યસંસ્થિતઃ ।
યઃ સૂક્ષ્મઃ સોઽહમિત્યેવ ચિન્તયામઃ સદૈવ તુ ॥

કિઞ્ચ-સૂક્ષ્મં સાવિત્રં ઇત્યુક્તત્વાત્ “ઘૃણિરિતિ દ્વે અક્ષરે । સૂર્ય ઇતિ ત્રીણિ આદિત્ય ઇતિ ત્રીણિ । એતદ્વૈ
સાવિત્રસ્યા-ષ્ટાક્ષરં પદꣳશ્રિયાભિષિક્તમ્ । ય એવં વેદ । શ્રિયા હૈવાભિષિચ્યતે” ॥ ઇતિ ॥ યજુષિ -“ઘૃણિઃ
સૂર્ય આદિત્યો ન પ્રભાવાત્યક્ષરમ્ । મધુ ક્ષરન્તિ તદ્રસમ્ । સત્યં વૈ તદ્રસમાપો જ્યોતી રસોઽમૃતં બ્રહ્મ ભૂર્ભુવઃ
સુવરોમ્” ॥ ઇતિ॥ એવં શ્રુતિસ્મૃતિષુ પ્રતિપાદિતં સાવિત્રં રૂપં પૂર્વોક્તઃ પરમાત્મા સ્વયમાદધાનઃ સાવિત્રરૂપં પરમં
સુપુણ્યમ્ । “આદિત્યો વા એષએતન્મણ્ડલમ્” (સૂર્યોપનિષત્) ઇત્યાદિશ્રુત્યનુસારેણ “અસાવાદિત્યો બ્રહ્મ” ઇતિ
શ્રુતેશ્ચ, આદિત્યમણ્ડલાન્તર્વર્તી શ્રીવેઙ્કટેશ ઇત્યભિપ્રાયેણ
સાવિત્રરૂપં પરમં સુપુણ્યં ઇત્યુક્તમ્ ॥ ૭॥

યઃ પુણ્ડરીકઃ પરમાન્તરાત્મા કમ્રાઙ્ગરૂપં  કમલં દધાર સાસિષ્વસન્તં સરસે રસાય
સ્વાહા ॥ ૭.૮॥

યઃ પરમાત્મા પુણ્ડરીકઃ પુણ્ડરીકઃ છાન્દસત્વાત્ । પરમાન્તરાત્મા અત્રાપિ દહરપુણ્ડરીકમધ્યવર્તી ચેત્યર્થઃ ।
છાન્દોગ્યે-“અથયદિદમસ્મિન્ બ્રહ્મપુરે દહરં પુણ્ડરીકં વેશ્મ દહરોઽસ્મિન્નન્તરાકાશસ્તસ્મિન્ યદન્તસ્તદન્વેષ્ટવ્યમ્”

ઇતિ ॥ યદ્વા–પુરુષવ્યાઘ્રઃ કમ્રાઙ્ગરૂપં  કમનીયમઙ્ગરૂપં  યસ્ય તત્ । કમલં જલમલઙ્કરોતીતિ કમલં દધાર કમલે
દધાર બ્રહ્માણં સરસે રસસહિતે દ્રવેઽપિ ચેતિ રાગાત્મકરસસૂતે પદ્મે રસાય લોકસૃષ્ટયે બ્રહ્માણં દધાર તસ્મૈ ।
ભારતે-

સ્વયમ્ભૂસ્તસ્ય દેવસ્ય પદ્મં સૂર્યસમપ્રભમ્ ।
નાભ્યા વિનિસ્મૃતમરુક્ તત્રોત્પન્નઃ પ્રજાપતિઃ ॥ ઇતિ ॥ ૮॥

રયીણાં પતિં  યજતં બૃહન્તં રારાગમુક્તં ગુરું સશ્રીકં તં રાયિરૂપં રયિભૂતભૂતં
રયિમત્સુરત્રઃ સ્વાહા ॥ ૭.૯॥

રયીણાં પતિં  ઐશ્વર્યાણાં પતિં  બૃહન્તં “બૃહદ્બ્રહ્મમહશ્ચેતિ-શબ્દાઃ પર્યાયવાચકાઃ” ઇતિ પૂર્વસ્મિન્મન્ત્રે પ્રતિપાદિતં
બ્રહ્માણં પરબ્રહ્મભૂતં રારાગમુક્તં સમગ્રષાડ્ગુણ્યપરિપૂર્ણૈ-શ્વર્યત્વાત્ તુચ્છરૂપપરત્વાદિન્દ્રાદ્યૈશ્વર્યરાગરહિતમ્,
એતે વૈ નિરયાસ્તાત સ્થાનસ્ય પરમાત્મનઃ ।
ઇતિ વચનાત્ । ગુરું -

ગુશબ્દસ્ત્વન્ધકારઃ સ્યાત્ રુશબ્દસ્તન્નિરોધકઃ ।
અન્ધકારનિરોધિત્વાદ્ગુરુરિત્યભિધીયતે ॥ ઇતિ ॥

વિસૃષ્ટ્યાદિસામર્થ્યજ્ઞાનપ્રદં સશ્રીકં સર્વૈશ્વર્યવન્તં તં રાયિરૂપં ઐશ્વર્યરૂપં રયિભૂતભૂત ઐશ્વર્યસ્યાપિ ઐશ્વર્યભૂતં
રયિમત્સુરત્રઃ ઐશ્વર્યવતાં દેવાનાં રક્ષિતા અસ્મૈ ।

આરોગ્યં ભાસ્કરાદિચ્છેચ્છ્રિયમિચ્છેદ્ધુતાશનાત્  ।
શઙ્કરાજ્જ્ઞાનમન્વિચ્છેન્મોક્ષમિચ્છેજ્જનાર્દનાત્ ॥ ઇતિ ॥

જ્ઞાનપ્રદોઽપિ પરમાત્મૈવેત્યભિપાયેણ ગુરુશબ્દપ્રયોગઃ યદ્વા તત્તદન્તર્યામિત્વેન ॥ ૯॥

રાયાં પતત્ત્રે રયિમાદધાત્રે રાયો બૃહન્તં રયિમત્સુપુણ્યં રારાજિમન્તં રતયે રમન્તં તં
બિમ્બવન્તં કકુદાય ભદ્રે સ્વાહા ॥ ૭.૧૦॥

રાયાં પતત્ત્રે સ્વભક્તસ્થતુચ્છૈશ્વર્યાણાં પતનાનન્તરં ત્રાત્રે રક્ષિત્રે,
યસ્યાનુગ્રહમિચ્છામિ તસ્ય વિત્તં હરામ્યહમ્ ।
બન્ધૂન્ વા નાશયિષ્યામિ ધીનુત્પાદયામ્યહમ્ ॥ ઇતિ ॥

રયિમાદધાત્રે અનશ્વરશ્વૈર્યપ્રદાત્રે રાયો બૃહન્તં લીલાવિભૂત્યપેક્ષયા નિત્યવિભૂતેરધિકત્વાત્ “પાદોઽસ્ય વિશ્વાભૂતાનિ
ત્રિપાદસ્યામૃતં દિવિ” (પુરુષસૂક્તઃ, ઋગ્વેદઃ ૧૦.૯૦, યજુર્વેદ અધ્યાયઃ ૩૧ શ્લોકઃ ૩) ઇતિ શ્રુતેઃ । રયિમત્સુપુણ્યં,

સત્પાત્રદાનેન ભવેદ્ધનાઢ્યો ધનપ્રકર્ષેણ કરોતિ પુણ્યમ્ ।
પુણ્યાદવશ્યં ત્રિદિવં પ્રયાતિ પુનર્ધનાઢ્યઃ પુનરેવ ભોગી ॥

સુપુણ્યં સુપ્રસિદ્ધાનાં પુણ્યપ્રદં રારાજિમન્તં દેશકાલાદ્યપેક્ષારાહિત્યેન નિરન્તરૈશ્વર્યવન્તં રતયે લીલારસાનુભવાર્થં
રમન્તં પરમાત્માનં શૈલજાદિરૂપેણ ।
બિમ્બવન્તં કકુદાય શ્રૈષ્ટ્યાય ભદ્રે શુભાશ્રયાય સ્વાહા
જુહોમીત્યર્થઃ ॥ ૧૦॥
ઇતિ સપ્તમોઽનુવાકઃ સમ્પૂર્ણઃ ।

અષ્ટમોઽનુવાકઃ સવ્યાખ્યા

યત્સારભૂતં સકલં ધરિત્રીં  મોદપ્રાયેણાનુભૂતમનુવિધં સૂક્ષ્મઃ સુરેશઃ સકલં બિભર્તિ  તસ્મૈ
સુરેશાય સકલં સુપુણ્યં સ્વાહા ॥ ૮.૧॥

યત્સારભૂતં પ્રકૃતિપુરુષયોર્બલભૂતં  યદ્વા જગતઃ સકલં “ષોડશકલો પુરુષ” ઇતિ શ્રુતેઃ ।” (પ્રશ્નોપનિષદ્ષષ્ઠઃ પ્રશ્નઃ
શ્લોકઃ ૮) સકલાસુ હિતાં ધરિત્રીં  ધારણાત્ ત્રાયત ઇતિ
ધરિત્રીં  પ્રકૃતેઃ મોદપ્રાયેણાનુભૂતં લીલાપ્રાયેણ પરમાત્મનાનુભૂતં અનુવિધં અનુપ્રવિદ્ધં “તદેવાનુપ્રાવિશત્” ઇતિ શ્રુતેઃ
॥ (તૈત્તિરીયોપનિષત્ ૨.૬.૬) સૂક્ષ્મઃ,
વાલાગ્રશતભાગસ્ય શતધા કલ્પિતસ્ય ચ ।
ભાગો જીવઃ સ વિજ્ઞેયઃ સ ચાનન્ત્યાય કલ્પતે ॥ ઇતિ શ્રુતેઃ ॥ (શ્વેતાશ્વતરોપનિષદ્પઞ્ચમોધ્યાયઃ શ્લોકઃ ૯)
“અણોરણીયાન્” ઇતિ જીવાપેક્ષયા સૂક્ષ્મઃ સુરેશઃ બ્રહ્માદીનામીશઃ સકલં ચિદચિદાત્મકં જગત્ બિભર્તિ
। “વ્યષ્ટભ્રાદ્રોદસી વિષ્ણુરેતે । દાધાર પૃથિવીમભિતો મયૂખૈઃ” ઇતિ તસ્મૈ સુરેશાય પૂર્વોક્તસુરેશઃ સકલં
બ્રહ્માદિસ્તમ્બ-પર્યન્તં સુપુણ્યં સુતરાં પુણ્યં યત્સુરેશાય તસ્મૈ ॥ ૧॥

ફલો વા એષ લોકાનામજરો મહાત્મા વિશ્વં યઃ પાતિ વિમલોઽમલાખ્યસ્તસ્મૈ કકુત્ત્રે
વરદસ્ય પુષ્ટ્યૈ સ્વાહા ॥ ૮.૨॥

એષ પરમાત્મા લોકાનાં ભૂરાદીનાં તત્તલ્લોકાનાં દેવમનુષ્યાદીનાં ચ ફલઃ ફલભૂતઃ ફલપ્રદશ્ચ । “ફલમત ઉપપત્તેઃ”
ઇતિ । (બ્રહ્મસૂત્ર ૩.૨.૩૮) અજરઃ જરારહિતઃ ।

અશનાયાપિપાસે ચ શોકમોહૌ જરામૃતી ।
એતાઃ ષડૂર્મયઃ પ્રોક્તાઃ ષડૂર્મિરહિતશ્ચ   સઃ ॥

મહાત્મા મહાન્ વિશ્વં જગત્ યઃ પાતિ રક્ષતિ વિમલઃ અપહતપાષ્મત્વાદિગુણઃ અમલાખ્યઃ,
વસા શુક્રમસૃઙ્મજ્જા મૂત્રં વિટ્કર્ણવિણ્ણખાઃ ।
શ્લેષ્માશ્રુ દૂષિકા સ્વેદો દ્વાદશૈતે નૃણાં મલાઃ ॥ (મનુસ્મૃતિઃ ૫.૧૩૫)

ઇતિ દ્વાદશમલરહિતઃ કકુત્ત્રે શ્રેષ્ઠાય પોષણાદિશક્તિ-સહિતાય તસ્મૈ વરદસ્ય વરપ્રદાનસમર્થસ્ય પુષ્ટ્યૈ,

ભૃગુ-
શ્રીઃ સા સરસ્વતી ચૈવ રતિઃ પ્રીતિસ્તથૈવ ચ ।
કીર્તિઃ   શાન્તિસ્તથા પુષ્ટિસ્તુષ્ટિરિત્યષ્ટશક્તયઃ ॥ ઇતિ ॥

પોષણરૂપાયૈ શક્ત્યૈ પરમાત્મને ॥ ૨॥

ધૂર્નો વહન્તાં રતયે રમન્તાં પ્રભૂતિમન્તસ્સમયં સુષુમ્ના અં રાજિમન્તં સકલસ્ય ગુપ્ત્યૈ
સ્વાહા ॥ ૮.૩॥

નઃ ધૂઃ ભારં ભરન્ન્યાસં વહન્તાં “વહ પ્રાપણે” ઇતિ । પરમાત્માસ્વયમેવ પ્રાપયતામ્ ।
સ્વામી સ્વશેષં સ્વવશં સ્વભરત્વેન નિર્ભરમ્ ।
સ્વદત્તસ્વધિયા સાર્ધં સ્વસ્મિલ્યસ્યતિ માં સ્વયમ્ ॥

ઇતિ સર્વદાનુસન્ધાય સંયોજ્ય ધૂર્વહન્તાં રતયે તત્તદ્વિષયાનુભવાર્થ તત્તત્સ્થાને રમન્તાં ઇન્દ્રિયાણાં પ્રભૂતિં
પરમપુરુષાનુભવૈશ્વર્યરૂપાં અન્તસ્મમયં સુષુમ્ના અન્તસ્સમયે અં રાજિમન્તં અકારાક્ષરપૂર્વકમન્ત્રં પ્રતિપાદયન્તં
સકલસ્ય કલા તુ ષોડશો ભાગઃ સર્વેન્દ્રિયોપરતસ્ય સુષુમ્નાનાડ્યા ગમનં ચ ભરન્યાસં શ્રતવતઃ પ્રયચ્છતિ તસ્મૈ ॥
૩॥

વિશ્વં બિભર્તિ  પ્રસુરોઽભૂદન્તં સંરાજવન્તં સકલં પ્રરૂઢં સ નો વિતત્ય પ્રહિણોતુ પત્ત્રે
સ્વાહા ॥ ૮.૪॥

વિશ્વં સમસ્તં પ્રસુરોઽભૂદન્તં તાપત્રયાદિના પ્રકર્ષેણ સુરોઽભૂદન્તં સંરાજવન્તં સમૂહવન્તં સકલં કલાસહિતં પ્રરૂઢં
દેવમનુષ્યાદ્યનુકારેણ સમસ્તં વિતત્ય વિસ્તાર્ય બિભર્તિ  સ દેવઃ નઃ શ્રેયઃ પ્રહિણોતુ પ્રયચ્છતુ પત્ત્રે પદાન્
ત્રાયત ઇતિ તસ્મૈ ॥ ૪॥

સો વા સ્વરૂપઃ સમદૃક્ સમગ્રો વિધુદં તુદન્ યો વિદધત્પદં વા વિયતિ પ્રકાશં બૃહતે
ગુહેન તં બિમ્બવન્તં સમદં સમગ્રં સ્વાહા ॥ ૮.૫॥

યઃ પરમાત્મા દેવાશેષુસમુદ્રમથનવેલાયાં સમદૃક્ સમગ્રઃ વઞ્ચિતુસાવધાનઃ વિધુદં વિધુશ્ચન્દ્રઃ તં દમયતીતિ । દમ
ઇતીન્દ્રિયનિગ્રહશક્તિસમ્ભવાત્ વિધુદો રાહુઃ  તં સમદં મદસહિતં સમગ્રં સાવધાનં બિમ્બવન્તં રાહુમમૃતપાનવેલાયાં
તુદન્ હિંસાં   કુર્વન્ તસ્ય રાહોઃ વિયતિઆકાશે પદં સ્થાનં ગુહેન ગ્રહરૂપેણ બૃહતે પૂર્વચન્દ્રાય વિદધત્ કલ્પિતવાન્ સ
એવ સ્વરૂપઃ તસ્મૈ ॥ ૫॥

ભૂર્ભુવં વા ભુવો વા સુવો વા કિઞ્ચિત્સ્વનન્તં સુષુવે સમસ્તં સર્વસ્ય દાતારમજરં જરિત્રે
સ્વાહા ॥ ૮.૬॥

ભૂર્ભુવં ભૂમેરપિ ભૂમિં  ઉત્તરકુરુદેશાદિકં ભુવો વા સુવો વા
અન્તરિક્ષં સ્વર્ગં વા વાશબ્દો લોકાન્તરપરઃ । કિઞ્ચિત્સ્વનન્તં અલ્પશબ્દવાચ્યત્વેન સ્વનન્તં શબ્દયન્તં સુષુવે
સૃષ્ટવાન્ સમસ્તમપિ સર્વસ્ય દાતારં ચતુર્ર્મ્પ્રાફલ્યદ અજરં જરારહિતમ્ ।
ન જાયતે મ્રિયતે વા વિપશ્ચિન્નાયં કુતશ્ચિન્ન બભૂવ કશ્ચિત્ ।
અજો નિત્યઃ શાશ્વતોઽયં પુરાણો ન હન્યતે હન્યમાને શરીરે ॥ ઇતિ ॥ (કઠોપનિષદધ્યાય ૧ વલ્લી ૨ શ્લોકઃ ૧૮)

જરિત્રે પ્રકૃતિદ્વારેણ  જરિત્રે ।
વાસાંસિ જીર્ણાનિ યથા વિહાય
નવાનિ ગૃહ્ણાતિ નરોઽપરાણિ ।
તથા શરીરાણિ વિહાય જીર્ણા–
ન્યન્યાનિ સંયાતિ નવાનિ દેહી ॥ ઇતિ ॥

તસ્મૈ ॥ ૬॥

દાક્ષાયણ્યાં પ્રસૃતં સમસ્તં સઙ્કોચયિત્વા સકલં વિતાનં સંવાસયન્ યઃ સકલં વરિષ્ઠં
તસ્મૈ પ્રજેશાય ધુરન્ધરાય સ્વાહા ॥ ૮.૭॥

દાક્ષાયણ્યદિતિઃ તસ્યાં તં પ્રસૃતં ઉદ્ભૂતં સમસ્તં દૈતેયજાતં સઙ્કોચયિત્વા અલ્પાવશિષ્ટં કૃત્વા  સકલં કલાસહિતં
વિતાનં લોકસ્યાચ્છાદનભૂતદેવજાતં સંવાસયન્ વરિષ્ઠં શ્રેષ્ઠં મનુષ્યાણાં રક્ષણાર્થે સ્થાપિતવાન્ “ત એનં તૃપ્તઆયુષા
તેજસા વર્ચસા શ્રિયા યશસા બ્રહ્મવર્ચસેનાન્નાદ્યેન ચ
તર્પયન્તિ” ઇત્યાદિ પ્રજેશાય પ્રજાનામીશ્વરાય ધુરન્ધરાય સર્વભારવહાય તુભ્યમ્ ॥ ૭॥

આશાસ્સમસ્તાઃ પ્રતરન્નનુ તમન્તસ્તાસ્તા વસેદ્દ્યૌઃ  કમલા સમસ્તાઃ સા મે ગૃહે
સમધત્ત પુષ્ટિં  સ્વાહા ॥ ૮.૮॥

સ્વભક્તાનાં સ્વારાધકાનાં આશાઃ કામાન્ પ્રતરન્ પ્રયચ્છન્ અનુ સાકલ્યેન તં અન્તઃ હૃદયે પરમાત્મા તિષ્ઠતિ । યા
કમલા લક્ષ્મીઃ સાપિ તાસ્તાઃ પ્રવિશ્ય વસેત્ ।
શ્રીવિષ્ણુપુરાણે-

ત્વં માતા સર્વભૂતાનાં દેવદેવો હરિઃ પિતા ।
ત્વયૈતદ્વિષ્ણુના ચામ્બ જગદ્વ્યાપ્તં ચરાચરમ્ ॥ ઇતિ ॥

સર્વત્ર વ્યાપ્તિરુચ્યતે કથં વ્યાપ્તિરિતિ ચેત્ યથા પરમાત્મના જગદ્વ્યાપ્તં તથેતિ ભાવઃ સર્વાત્મના સા લક્ષ્મીઃ સૈષા
લક્ષ્મીઃ મે ગૃહે પુષ્ટિં  ,

ત્વયાવલોકિતાઃ સદ્યઃ શીલાદ્યૈઃ સકલૈર્ગુણૈઃ ।
ધનૈશ્વર્યૈશ્ચ યુજ્યન્તે પુરુષા નિર્ગુણા અપિ ।

સમધત્ત અન્તર્યામિણઃ પરમાત્મનો લક્ષ્મ્યાશ્ચાયં મન્ત્રઃ ॥ ૮॥

યો જઙ્ગમાનાં  સકલં વિભર્ષિ  સર્વં વિયદ્વિચરતે શક્ષ્યન્ તન્નૌકૂલે વાન્તિકેઽજસ્રં સ્વાહા
॥ ૮.૯॥

યઃ પરમાત્મા જઙ્ગમાનાં  દેવમનુપ્યાદીનાં સકલં યોગક્ષેમાદિકં વિભર્ષિ  વિયદ્વિચરતે આકાશે યત્કિઞ્ચિત્ વિચરતે
તત્ સર્વં ત્વમેવ બિભર્ષિ  શક્ષ્યન્ શક્તઃ તન્નૌકૂલે વા તત્સર્વં નૌરિવ જલધૌ નૌરિવ અન્તિકે સમીપે અજસ્રં પુષ્ટિં
બિભર્ષિ  તુભ્યમ્ ॥ ૯॥

યો વા દશાનાં પ્રસૃતાઃ સમસ્તાસ્તાં તાં દધાનાસ્સમયાત્સુબીજાઃ શબ્દાદિરીત્યૈ સ્વબલં
વલાય સ્વાહા ॥ ૮.૧૦॥

બીજાઙ્કુરપ્રરોહાદિકં  પરમાત્મશક્ત્યેત્યાહ .... યો વા દશાનાં ઇતિ ॥ યઃ પરમાત્મા દશાનાં
દેવમનુષ્યમૃગપક્ષિસરીસૃપક્રિમિશ્વેતવૃક્ષજગુલ્મલતાદીનાં પ્રસૃતાઃ પ્રસૂતયઃ સમસ્તાઃ નામરૂપકૃત્યવિભાગાદિકં
તાં તાં દધાનાઃ સમયાત્ સમયે સુબીજાઃ શબ્દાદિરીત્યૈ પરમાત્મશક્ત્યા પ્રરોહાદિસામર્થ્યયુક્તા ભવન્તિ યે સ્વબલં
તત્સર્વં પરમાત્મન એવ બલં તસ્મૈ બલાય બલરૂપાય ॥ ૧૦॥
ઇત્યષ્ટમોઽનુવાકઃ સમ્પૂર્ણઃ ।

	યો વા ત્રિમૂર્તિઃ પરમઃ પરશ્ચ ત્રિગુણં જુષાણઃ સકલં વિધત્તે । ત્રિધા ત્રિધા વા વિદધે સમસ્તં ત્રિધા ત્રિરૂપં સકલં ધરાય સ્વાહા ॥ ૧.૭॥
	યદ્વા કૃતમમૃતઞ્ચરાણાં યત્સર્વનિષ્ઠમજરં સમસ્તં યત્પશ્યમાનમાત્માભિજુષાણમન્તસ્સુષુપ્ત્યાનભિગમ્યમાનાય સ્વાહા ॥ ૧.૮॥
	કઃ કોશમઙ્ગે કુશલં વિધાય સાકૃતં કૃણ્વતેઽગ્ર ઇદꣳ સુકાન્તં કકુદ્વતે તે કામચરં ચરાય સ્વાહા ॥ ૧.૯॥
	યં યજ્ઞૈર્મુનયો જુષન્તિ યં દેવાઃ પરમં પવિત્રં ભવિષ્યન્ત્યાર્તિષુ પ્રણતાઃ પ્રધાનાઃ યં સૂરયો જપન્તો યોગિનઃ સૂક્ષ્મૈઃ સુપ્રદર્શનૈઃ પશ્યન્તીશ્વરાય સ્વાહા ॥ ૧.૧૦॥

	દ્વિતીયોઽનુવાકઃ સવ્યાખ્યા
	યો વા ગવિષ્ઠઃ પરમઃ પ્રધાનઃ પદં વા યસ્ય સત્ત્વમાસીત્ યસ્યોપરિ ત્વં મુનયો ન પશ્યન્તિ તસ્મૈ મુખ્યાય વિષ્ણષેસ્વાહા ॥ ૨.૧॥
	યો વા વાયુર્દ્વિગુણોઽન્તરાત્મા સર્વેષામન્તશ્ચરતીહ વિષ્ણોઃ સ ત્વં દેવાન્ મનુષ્યાન્ મૃતાન્ પરિસઞ્જીવસે સ્વાહા ॥ ૨.૨॥
	ત્વમગ્ને ત્રિગુણો વરિષ્ઠઃ પરં બ્રહ્મ પરં જ્યોતિઃ સર્વેષાં ત્વં પાલનાય હુતમમૃતં વહિષ્યસે સ્વાહા ॥ ૨.૩॥
	ત્વં જીવસ્ત્વમાપસ્સર્વેષાં જનિતા ત્વમાહરઃ ત્વં વિષ્ણો શ્રમાપનુદાય ચતુર્ગુણાય સ્વાહા ॥ ૨.૪॥
	ભૂમેર્વિતન્વન્ પ્રતરન્પ્રકામઃ પોપૂયમાનઃ પઞ્ચભિઃ સ્વગુણૈઃ પ્રસન્નૈસ્સર્વાણિ માં ધારયિષ્યસિ સ્વાહા ॥ ૨.૫॥
	મનસ્ત્વં ભૂત્વા મનઃપ્રદોઽગ્રે ત્વત્તો ભૂતં સમ્ભાવયિષ્યસિ સર્વેષાં કાયાનામર્હમર્હતે સ્વાહા ॥ ૨.૬॥
	ત્વં બુદ્ધિર્ભૂતાનામન્તરાત્મા પુણ્યવતાં પુણ્યેષુ સજ્જમાનઃ ત્વં બુદ્ધ્વા વિચિન્વમાનઃ પુષ્પરુપાય સ્વાહા ॥ ૨.૭॥
	યઃ સૂક્ષ્માન્ સઞ્ચરમાણાન્ ભાવાભાવાન્ ભવ્યાભવ્યાન્ કુર્વન્નાત્મીયમમિતો ધુનોતિ ધુરં વહિષ્યસે સ્વાહા ॥ ૨.૮॥
	યસ્યા દૌ ભયાદ્ભગવાનુત્તસ્તે સ્વયં સૂર્યસ્ય ત્વં કાલં વહમાનઃ યસ્માત્તેજ આત્મીયં કૃત્વા સર્વાનસ્માન્ પાલયિષ્યસિ સ્વાહા ॥ ૨.૯॥
	યં ત્વં પાલનાયાભિભૂતં દેવાસ્સર્વે વિચરન્તિ તે દેવાસ્ત્વમેવ સર્વે માયા માયૈષતે સ્વાહા ॥ ૨.૧૦॥

	તૃતીયોઽનુવાકઃ સવ્યાખ્યા
	યસ્ત્વં ભૂત્વા પર્જન્યો બિભેતિ રન્ધ્રે પ્રજાભિરાકૃષ્યમાણઃ સત્યં કાલં વ્રતેન પાલયન્ હ્લાદયિષ્યસે સ્વાહા ॥ ૩.૧॥
	કામો ભૂત્વા પ્રજાનામન્તરાસ્થિતસ્સર્વાન્ લોકાન્હ્લાદયન્ જીવમાનઃ સન્દર્પણાય હરયે પરાય સ્વાહા ॥ ૩.૨॥
	અઙ્ગાદઙ્ગાદનુપ્રાવિશત્સર્વાન્ લોકાન્ સંરક્ષણાય યો વા વસન્ દેવો માતરિશ્વા સ યોઽસ્માકં ભૂત્યૈ ભૂતયે સ્વાહા ॥ ૩.૩॥
	યૌ મોહયન્ ભૂતાનાં સર્ગાદિરક્ષણાય યઃ સઙ્કોચઃ સઙ્કોચનાય ભવતે સ્વાહા ॥ ૩.૪॥
	યો વા દશાત્મા ઉપરિ સ્પૃશન્વા દેવાનાં જેનાતિપામુત્તરઃ જેનાતિર્જ્યોતિષે સ્વાહા ॥ ૩.૫॥
	યો બ્રહ્મા બ્રહ્મવિદામાત્મા સ્યાદાત્મચક્ષુષાં ભૂતિર્ભૂતિમતાં સુકૃતં કૃતાય સ્વાહા ॥ ૩.૬॥
	સારસ્વતો વા એષ દેવો ન હિ પારમાત્મિકઃ હયોઽભયો વા સર્વ સન્ધુષે સ્વાહા ॥ ૩.૭॥
	યો વા પરં જ્યોતિઃ પરં સન્દધાનઃ પરમાત્મા પુરુષં સઞ્જનયિષ્યસે સ્વાહા ॥ ૩.૮॥
	યો દોષશ્ચતુરશ્ચતુર્થશ્ચતુરઃ પદાર્થાન્ સર્વં લોકસ્ય સન્દધાનસ્તે સન્તે સત્ત્વમાદધાનાય સ્વાહા ॥ ૩.૯॥
	યસ્યૈતા બ્રહ્મમૂર્તયો બૃહદ્બ્રહ્માણં બ્રહ્મ આદધાનઃ યં બ્રહ્મ બ્રહ્મગુપ્તયે પરમ્પરાય સ્વાહા ॥ ૩.૧૦॥

	ચતુર્થાઽનુવાકઃ સવ્યાખ્યા
	વાકો વા અનુવાકો વાકં વાકં સઞ્જુપમાણઃ દેવસ્ય સ્વં સ્વગુપ્તયે સ્વયં જેનાતિષે જ્યોતિષે સ્વાહા ॥ ૪.૧॥
	દ્વાવેતૌ પક્ષી અચરં ચરન્તૌ નાધુરં વ્યધુનીતે યશ્ચૈકં ભુનક્તિ ભોક્યે સ્વાહા ॥ ૪.૨॥
	યો વા આયુઃ પરમાત્મા ન મીઢુષઃ પારસ્થગત્પરં પરાયણઃ પરાય લોકાનાં પરમાદધાનઃ પરમ્પરાય સ્વાહા ॥ ૪.૩॥
	તેજસાં તેજસ્તેજ આદધાનઃ સત્ત્વસ્તેજસ્તેજસાં તેજસ્તેજસે સ્વાહા ॥ ૪.૪॥
	સહ સમ્પાયાસ્ત્વમાશિષમાશિભૂતાભૂતમાશિષમાશિરાશીરાશિરનુભૂમિઃ સ્વાહા ॥ ૪.૫॥
	યો હ સંયોગો ધ્યાનં જુષમાણઃ સન્ધુઃ સન્ધુક્ષણાનાં સંયોગઃ સન્દધાનઃ પુણ્યઃ પુણ્યાનાં પુણ્યાય સ્વાહા ॥ ૪.૬॥
	સહસ્રં વા યસ્ય વૈ વિતાનમાદધાનઃ સહસ્રં વા આશિષઃ સહસ્રં યસ્ય વૈ સાસિકાઃ સહસ્રં સહસ્રાય સ્વાહા ॥ ૪.૭॥
	સ્વાતીકા ગુપ્તયો ગુપ્તિઃ સત્ત્વં સત્ત્વાનાં (સત્યં સત્યાનાં) સાત્વમ્પદં તત્સત્ત્વં સત્ત્વમાસીત્ સાત્ત્વં સાત્ત્વં વૈ સત્ત્વમાદધાનાય સ્વાહા ॥ ૪.૮॥
	સત્ત્વં વા ઉદ્રેકમાસીદ્યત્સત્ત્વમુભયૌરનુગોપ્તા તત્સત્યં સત્યમ્પદાય સત્યાય સ્વાહા ॥ ૪.૯॥
	સત્યો જેનાતિ સત્યાન્તરાત્મા સત્યોદ્યોગઃ સત્યઃ સત્કર્મા સત્યં સત્યં વિતાનમાસીત્સત્યં સત્યાય સ્વાહા ॥ ૪.૧૦॥

	પઞ્ચમોઽનુવાકઃ સવ્યાખ્યા
	સત્યઃ સત્યં પુણ્યમાસીત્પુણ્યો વા દૈવિકં સત્યં સત્ત્વમાર્ષં સત્યં સત્ત્વં સત્પથાય સ્વાહા ॥ ૫.૧॥
	સત્યો જ્યોતિઃ સત્ત્વં પ્રાણાઃ સત્ત્વાધારાઃ સત્ત્વં સંયાનાઃ સત્યઃ સત્ત્વં પ્રકાશં જ્યોતિષે સ્વાહા ॥ ૫.૨॥
	કામીમુમામીશિષમીશિષાણાં તત્સત્યં સત્યરૂપં સત્યં સત્યાય સન્દધાનાય સ્વાહા ॥ ૫.૩॥
	અરિણિર્વા આરન્દ આવારન્દ આરન્દોઽયમાનન્દતે મારન્દમીશિષે સ્વાહા ॥ ૫.૪॥
	યત્સત્યં વા વિષ્ણુરુદ્યોગઃ સૂર્યો ગૌર્વા વિષ્ણુર્વિશત્ વિશ્વં વિશ્વં સન્દધાનઃ તદ્વિશ્વં વિષ્ણવે વિશ્વરૂપાય સ્વાહા ॥ ૫.૫॥
	તદ્ભૂર્ભૂસ્થં ભૂસ્થો વા વિશ્વરૂપસ્તદ્ભૂઃ પ્રાણઃ સઙ્ખ્યાતઃ ભૂરાસીદ્ભૂરસિ ભુવોઽસિ સુવરસિ ભૂર્ભૂતયે સ્વાહા ॥ ૫.૬॥
	આપો વા અપોઽન્તરાત્મા યો વેદો વેદાનામાધારઃ વેદાન્તરાત્મા સરસો રસસઙ્ખ્યાતો રસં રસમાસીદ્રસાય સ્વાહા ॥ ૫.૭॥
	ત્રયી વા કામં ત્રયીમયં ત્રિગુણં ત્રેતાત્મકં ત્રયી વા જેનાતિઃ ત્રિગુણં ત્રિગુણાત્મકં તસ્મૈ ત્રેતાગ્નયે ત્રિગુણાય સ્વાહા ॥ ૫.૮॥
	દ્વૌ વા મુખ્યૌ મુખ્યાધારૌ સસુખૌ સાનન્દૌ સસ્મેરૌ સ્થેરયિતૌ સાનન્દમાનન્દતે સ્વાહા ॥ ૫.૯॥
	સ એકૈકઃ સાધારઃ સાધિષ્ઠાનો નાધિષ્ઠાનઃ કં કં કસ્મૈ પદે પદે પાતઃ પાદાય પાદિતે સ્વાહા ॥ ૫.૧૦॥

	ષષ્ઠોઽનુવાકઃ સવ્યાખ્યા
	સ્વયમાદિઃ સર્વાન્તરાત્મા દેવસ્ય સ્વયં ક્રીડાત્મકમવાસૃજત્ યઃ સ્વયં લોકમવધારમવધારયન્ સ્વાહા ॥ ૬.૧॥
	યઃ સ્વયં સૃષ્ટમાત્મના ગુપ્તમનુસન્દિતાનમચરં ચરન્તં સ્વયં ક્રીડં ક્રીડયન્ ક્રીડાન્તરમનુપ્રાવિશત્ સ્વાહા ॥ ૬.૨॥
	સ્વૌજસા સર્વમાદધાતિ યઃ પાપીયાંસમનુપદમાહિંસત્ સુપુણ્યં પુણ્યાત્મકં પુણ્યં વિતાનં દાધાર દેવાય સ્વાહા ॥ ૬.૩॥
	ક્ષ્મામેકાં સલિલાવસન્નાં શ્રુત્વા સ્વનન્તીમનુ સ્વયં ભૂત્વા વરાહો જહાર તસ્મૈ દેવાય સુકૃતાય પિત્રે સ્વાહા ॥ ૬.૪॥
	યઃ કું ધરમાણઃ કું ધરતાં કું ધરતામિત્યવોચત્ તાં સાનુમન્તો વિદધત્સ્વતેજસા તસ્મૈ દેવાય વરિષ્ઠાય વરદાય પિત્રે સ્વાહા ॥ ૬.૫॥
	પૃથાં પ્રસ્ખલન્તીં પ્રમૃજ્યામૃજાઙ્ગીં ય ઊર્વોરુપાદધાત્ તસ્મૈ મુખ્યાય વરદાય પિત્રે સ્વાહા ॥ ૬.૬॥
	લાલયન્ લાલિતકઙ્કણાઙ્ગીં તસ્મૈ પ્રજેશાય વરદાય પિત્રે સ્વાહા ॥ ૬.૭॥
	પ્રજાપતે ન ત્વદેતાન્યન્યો વિશ્વા જાતાનિ પરિતા બભૂવ યત્કામાસ્તે જુહુમસ્તન્નો અસ્તુ વયં સ્યામ પતયો રયીણાં સ્વાહા ॥ ૬.૮॥
	યો ધૂર્ધૂરં ધૂર્ધૂરં ધૂર્વરાણાં સુધૂર્ધૂરસિ ધૂર્ધૂરાણાં ધૂરસિ ધૂર્વઙ્ગ મે સ્વાહા ॥ ૬.૯॥
	યો વાપ્યહિંસીજ્જરયા જરન્તં તં દૈત્યમુખ્યમમૃતા-ત્મરૂપં સુખુરં ખુરાણાં કિઞ્ચિત્સ્વનન્તં તસ્મૈ નૃસિંહાય સુરેશપિત્રે સ્વાહા ॥ ૬.૧૦॥

	સપ્તમાઽનુવાકઃ સવ્યાખ્યા
	સાસિષ્વસન્તં સવને સવિત્રે તસ્મૈ સુરેશાય સુરવૃન્દકર્ત્રે સ્વાહા ॥ ૭.૧॥
	યો વા નૃસિંહો વિજયં બિભર્ષિ સારાજિમન્તં રયિદં કવીનાં સારાજિમન્તં સજયં સહસ્રં તસ્મૈ સુયન્ત્રે સુશેવધયે સ્વાહા ॥ ૭.૨॥
	રયિઃ કકુદ્માન્ દધદ્વિનષ્ટં રયિમદ્વિધાનં તસ્મૈ કકુત્ત્રે વિકટાય પિત્રે સ્વાહા ॥ ૭.૩॥
	રાકામહꣳ સુહવાꣳ સુષ્ટુતી હુવે શ‍ૃણોતુ નઃ સુભગા વોધતુ ત્મના સીવ્યત્વપઃ સૂ ચ્યાચ્છિદ્યમાનયા દદાતુ વીરꣳ શતદાયમુક્થ્યં સ્વાહા ॥ ૭.૪॥
	વેદાહમેતં પુરુષં મહાન્તમાદિત્યવર્ણં તમસસ્તુ પારે સર્વાણિ રૂપાણિ વિચિત્ય ધીર નામાનિ કૃત્વાઽભિવદન્ યદાસ્તે સ્વાહા ॥ ૭.૫॥
	દિગ્દોષો યસ્ય વિદિશશ્ચ કર્ણૌ દ્યૌરાસ વક્ત્રમુદરં નભો વા સાસિ વા સ્મ યા સ્વયમાપ દન્તં તસ્મૈ વરત્રે વરદાય કસ્મૈ સ્વાહા ॥ ૭.૬॥
	પદ્યાસ્ય વક્ષાઃ પરમઃ સુપુણ્યઃ પદ્મા જનિત્રી પરમસ્ય વાસઃ સૂક્ષ્મ સાવિત્રં સ્વયમાદધાનઃ સાવિત્રખ્યં પરમં સુપુણ્યં સ્વાહા ॥ ૭.૭॥
	યઃ પુણ્ડરીકઃ પરમાન્તરાત્મા કમ્રાઙ્ગરૂપં કમલં દધાર સાસિષ્વસન્તં સરસે રસાય સ્વાહા ॥ ૭.૮॥
	રયીણાં પતિં યજતં બૃહન્તં રારાગમુક્તં ગુરું સશ્રીકં તં રાયિરૂપં રયિભૂતભૂતં રયિમત્સુરત્રઃ સ્વાહા ॥ ૭.૯॥
	રાયાં પતત્ત્રે રયિમાદધાત્રે રાયો બૃહન્તં રયિમત્સુપુણ્યં રારાજિમન્તં રતયે રમન્તં તં બિમ્બવન્તં કકુદાય ભદ્રે સ્વાહા ॥ ૭.૧૦॥

	અષ્ટમોઽનુવાકઃ સવ્યાખ્યા
	યત્સારભૂતં સકલં ધરિત્રીં મોદપ્રાયેણાનુભૂતમનુવિધં સૂક્ષ્મઃ સુરેશઃ સકલં બિભર્તિ તસ્મૈ સુરેશાય સકલં સુપુણ્યં સ્વાહા ॥ ૮.૧॥
	ફલો વા એષ લોકાનામજરો મહાત્મા વિશ્વં યઃ પાતિ વિમલોઽમલાખ્યસ્તસ્મૈ કકુત્ત્રે વરદસ્ય પુષ્ટ્યૈ સ્વાહા ॥ ૮.૨॥
	ધૂર્નો વહન્તાં રતયે રમન્તાં પ્રભૂતિમન્તસ્સમયં સુષુમ્ના અં રાજિમન્તં સકલસ્ય ગુપ્ત્યૈ સ્વાહા ॥ ૮.૩॥
	વિશ્વં બિભર્તિ પ્રસુરોઽભૂદન્તં સંરાજવન્તં સકલં પ્રરૂઢં સ નો વિતત્ય પ્રહિણોતુ પત્ત્રે સ્વાહા ॥ ૮.૪॥
	સો વા સ્વરૂપઃ સમદૃક્ સમગ્રો વિધુદં તુદન્ યો વિદધત્પદં વા વિયતિ પ્રકાશં બૃહતે ગુહેન તં બિમ્બવન્તં સમદં સમગ્રં સ્વાહા ॥ ૮.૫॥
	ભૂર્ભુવં વા ભુવો વા સુવો વા કિઞ્ચિત્સ્વનન્તં સુષુવે સમસ્તં સર્વસ્ય દાતારમજરં જરિત્રે સ્વાહા ॥ ૮.૬॥
	દાક્ષાયણ્યાં પ્રસૃતં સમસ્તં સઙ્કોચયિત્વા સકલં વિતાનં સંવાસયન્ યઃ સકલં વરિષ્ઠં તસ્મૈ પ્રજેશાય ધુરન્ધરાય સ્વાહા ॥ ૮.૭॥
	આશાસ્સમસ્તાઃ પ્રતરન્નનુ તમન્તસ્તાસ્તા વસેદ્દ્યૌઃ કમલા સમસ્તાઃ સા મે ગૃહે સમધત્ત પુષ્ટિં સ્વાહા ॥ ૮.૮॥
	યો જઙ્ગમાનાં સકલં વિભર્ષિ સર્વં વિયદ્વિચરતે શક્ષ્યન્ તન્નૌકૂલે વાન્તિકેઽજસ્રં સ્વાહા ॥ ૮.૯॥
	યો વા દશાનાં પ્રસૃતાઃ સમસ્તાસ્તાં તાં દધાનાસ્સમયાત્સુબીજાઃ શબ્દાદિરીત્યૈ સ્વબલં વલાય સ્વાહા ॥ ૮.૧૦॥


